
amuddu  n  umsiggl 

1.  talalit1.  talalit1.  talalit1.  talalit    

v  iä  an  v  ilul  umsiggl,  illas  lpal  s  umdlu  ismmiän.  ar  d  kkatn  uwsmann  v  iggi  n  

idrarn,  ar  itbaqqi  uqqryan  n  iggig  v  ijarifn  ula  talatin.  ar  iãwaä  waäu  itjhhdn,  

ar  d  ikkat  unçar  v  imi  n  tgmmi.  v  iä  an  a  d  iffuv  nttan  zv  waplig  n  innas  ar  

iäããa.   

 

tut  tfqqirt  s  t*viyit  tini,  «ilul  d  igllin,  v  wammas  l  lfrtunt  d  iyEä  illasn.»  

sqsan  tt,  «ma  ra  ys  yili  i  warraw  ad?»  tini  asn,  «iggig  a  ra  issmass  ussan  ns,  

d  uwsmann  a  ra  isfawn  i  tudrt  ns.»  inkr  ufqqir  yini,  «uhu,  çrayt  t  ar  ginnv  

itmnad  zund  iv  issn  ma  illan,  ar  iäããa  f  ddunit  zund  iv  içra  ma  ra  yili.»  gllbn  

ilmma  v  ignwan,  s  a  tmnadn  ayyur  ikmml  issuda  v  gr  imdla,  isutl  as  uxurã  n  

iznzarn.  yini  asn  ufqqir,  «sfldayt  iyi,  lfrtunt  a  d  izwurn  i  warraw  ad,  nttan  a  ra  

ys  igåru.  ilul  d  v  tillas  ira  yv  izwur  s  tifawt,  ilul  d  s  uwsmann  d  iggign  ira  

yv  isshnnu  zv  kullu  ma  ikkatn.»  toajjbn  kullu  v  wawal  ad.  izayd  ufqqir  yini  asn,  

«arraw  ad,  ra  ys  nttini  amsiggl,  acku  ra  isiggil  ma  intln,  yaf  ma  irgsn,  iml  av  

avaras  n  sslamt.»   

 

zrin  sin  isgåasn  s  darsn  tlul  yat  tarraï,  tg  ulltmas  i  umsiggl,  gn  as  ism  

tazzwit.  tuççun.  n  wass  a  tlul  nttat,  v  uzmz  n  tuga.  utn  isvarn  s  ujddig  ilint  

tzlfin,  fjjijn  igäaä  v  igran  ula  lburr.  frapn  ayt  tgmmi,  frapn  ula  kullu  didsn  

lmxluqat  n  rbbi,  ar  tckarn  vwalli  tn  ixlqn.  çrn  kraygatt  kra  ifulki  darsn  v  uwssan  

an.   

 

iduwwr  d  usgåas,  yili  ljafaf.  qqurnt  trgyu  ula  una,  yili  uvni  icqan  v  tmazirt.  ar  

ttidun  mEddn  ad  d  agåmn  mad  ssan  zv  yat  taloaynt  yaggugn.  tarwa  ur  darsn  mad  

cttan  abla  tirkmin  mççinin,  ar  talla  innatsn,  ar  allan  ula  ntni.  iddu  babatsn  s  tmdint  a  

isiggil  s  kra  n  twuri.  imma  afqqir  iskyus  v  walpnyu  ingabal  d  uvaras,  s  a  

isflid  i  kra  n  tadjarin  ar  ttinint  f  tmvart  ns  is  a  ys  tskar  iskkirn.  .iyr  as  

bahra,  ibri  tamvart  ns  issufv  tt  zv  tgmmi.  asgåas  n  tavuft  a  iga  usgåas  an.   

 

izri  ma  izrin  s  imqqur  umsiggl.  ar  issfrap  kullu  ayt  uduwwar,  ifulki  didsn  

bahra.  ioajb  t  a  itffuv  ar  ittidu  s  tama  n  wasif  ar  itmnad  v  waman.  yini  d  ixf  

ns,  «manizv  d  uckan  waman  ad?  wala  manis  a  ttidun?»  ivli  s  iggi  n  yan  uwrir  ivrä  f  

yan  uçru  imqqurn  ar  itmnad  v  tmdliwin  n  ignwan.  ar  itoajjab  v  kullu  ma  itmnad.  yini  

d  ixf  ns,  «max  aylliv  zgzawn  ignwan,  mllulnt  tmdliwin?»  iqama  vin  ass  kullut  yini  d  

ixf  ns,  «max  aylliv  a  tturrav  tafukt  v  tuççun.  n  wass,  ar  tçgåiv  v  ddgåat?»  ha  

yan  wass  yaäni  igawr  aylliv  n  äär  tafukt  yini  d  ixf  ns,  «manis  a  ttidu  tafukt  ad  

v  iyEä?  is  a  ttgguz  s  tuççun.  n  wakal,  nivd  a  n  txssi  v  umda?»  igawr  aylliv  d  

ivli  wayyur  yini,  «mani  d  ikka  wayyur  ad?  ula  ma  ys  ijrrun  v  uzal?  nis  a  itpcam  

zv  tafukt  ipäu  ixf  ns?  nivd  da  ifssi  zund  adfl  akud  nna  d  rvan  iznzarn?»  ha  yan  

wass  yaäni  igawr  v  tagant  s  isfld  i  tijjijt  n  waäu  zund  iv  a  ittini,  «siggl  ra  

taft,  siggl  ra  taft.»  isfld  i  wawal  ad  kraï  twal  s  ifssa.  yuwrri  s  tgmmi  

vassan,  itoajjb  v  kullu  ma  illan  v  ddunit.   

 

ula  nttan,  ar  gis  toajjabn  ingåan  ns,  acku  ur  a  iskar  zund  ntni.  ur  iri  a  didsn  

itmjir  ula  a  didsn  itmmav.  ur  t  ioajib  a  didsn  itloab  wala  didsn  igawr.  ha  yan  

wass  sqsan  t,  «way  amsiggl,  max  aylliv  ur  a  d  didnnv  ttmcackat?»  yini  asn,  «asku  

tgam  zund  imsmarn  v  lxnct,  kud  yan  d  manizv  d  iääi  ixf  ns.»  yan  wass  yaäni  sqsan  

t,  «max  aylliv  ur  a  nsflid  i  ism  n  rbbi  ikka  infurn  nnk?»  yini  asn,  «is  tram  a  d  

ldiv  nnuqrt  ar  srs  kkatv  uzzal?  ur  a  taddrm  ism  n  rbbi  abla  iv  tram  a  tzzgam  

tikrkas  nnun  tssnkrm  taçit.»  yan  wass  yaäni  nnan  as,  «avaä  nna  ur  itmunun  d  uwlli,  ar  t  

ictta  uwccn.»  irar  asn  d,  «avaä  lli  ur  itmunun  d  uwlli,  ra  yaf  tuga  ur  ta  ittcin,  

izwur  asnt  s  lxir  ula  nnoamt.»   

 

illa  gisn  yan  upcmi  ism  ns  igidr,  iãpa.  yan  wass  ar  iäããa  v  umsiggl,  yamç  gis  

ar  t  idpay  s  ifaddn,  aylliv  n  iär  umsiggl  v  gr  içran  ibri  uäar  ns  ula  ixf  ns.  

lliv  çran  ipcmay  idammn,  rwln  kullu,  fln  t  f  wakal.  iddu  igidr  vakudan  s  dar  ayt  

dar  n  umsiggl  isskarks  fllas  yini,  «amsiggl  a  n  ilupn  içran  v  wanu,  iskr  aman  f  

imi  n  tpanut,  issär  uggug  n  tråa.»  lliv  ilkm  umsiggl  tigmmi,  izayd  as  jddis  

akuray.  nkrn  d  iriyn  v  umsiggl,  mra  ys  yufa  vassan  a  inv  igidr.   

2.  tarula2.  tarula2.  tarula2.  tarula    

ass  f  wass  ar  ittidu  umsiggl  s  tmzgida.  ar  isflid  s  ïalb  ar  ittiri  a  ipãu  

tallupt  ns,  walaynni  ur  illi  ixf  ns  v  tvri.  ar  n  itmnad  v  ccrjm,  ar  iswingim  v  

ibgar  mamnk  a  tloabn  v  gr  içran,  ar  iswingim  v  tizzwa  mamnk  ad  sskiziyint  v  

urti,  ar  iswingim  ula  v  iåra  mamnk  a  ssqurriyn  v  taloaynt,  ar  iswingim  ula  v  

wakaya  mamnk  a  itasi  llva  v  ssfsaf  v  tama  n  wasif.  iswangm  v  ma  illan  v  tagant  yini  

d  ixf  ns,  «mamnk  a  di  tmvay  tsvart  inmn  zv  uçur  imuttln?»  iswangm  v  takat  n  tama  

n  taloaynt  yini  d  ixf  ns,  «mamnk  a  yaqlay  waggu  ar  di  thuwwadn  waman?»  iswangm  v  

ijawan  da  inkkrn  v  ddgåat  yini  d  ixf  ns,  «mani  d  itkka  waäu?  izd  isvarn  a  

issrwayn  lhawa  nivd  lhawa  a  issmussun  isvarn?»  ar  itmuddu  loaql  ns  ar  isslaka  

taganin  wala  ijarifn,  iwin  t  iswingimn  ns  aylliv  a  itaylal  v  gr  imdla  d  itran  n  ignwan.  

d  mnnawt  twal  a  icca  akuray  f  tallupt  ns.   

 

yan  wass  yuwrri  s  tgmmi  yaf  n  jddis  iskyus  v  imi,  yini  as,  «wa  jddi,  kra  n  

tvawsyu  ur  rint  a  yyi  tyawfhamnt.»  isawl  d  jddis  yini  as,  «amalu  n  taynyu*t  

yaggug  f  içuran  ns.  zayd  ay  iwi,  ar  tsqsat  ard  taft  maylli  trit.»   

 

v  uwssan  an  tlkm  luqt  lli  v  ra  taru  innas  n  umsiggl  tis  kraï  twal.  tawala  yad  

trfufn  bahra,  iär  d  zv  gis  bnadm.  täoaf  thrc,  tqama  v  lfrac,  ur  tçäar  a  tnkr.  

sin  iyrn  a  tkka  v  gr  tudrt  d  lmut.  yuwrri  d  urgaz  zv  tmdint,  içr  mamnk  a  tga.  

ur  sur  tçäar  i  twuri  n  tgmmi,  ifru  as,  yawi  .ayyaä.  tuwrri  nttat  s  dar  ayt  

dars,  tzri  didsn  vir  kraä  iyrn  tmmt.  tamvart  l  ljdid,  ur  tpmil  amsiggl  ula  

ulltmas  tazzwit.  vmklli  ttinin  imzwura,  iäarn  n  igigiln  ar  ssaylaln  agdrur  v  llyali  

ar  skarn  tallavt  v  ssmaym.  irin  ad  fkn  tazzwit  i  yan  urgaz  v  tmdint  iäfur  ddin  

i  babas.  ha  nttat  ur  jji  tçri  argaz  an  ula  tssn  t.  vir  kraä  d  mraw  n  usgåas  ad  

dars  illan.  ar  talla  sin  i.iï.  ur  yufi  umsiggl  mamnk  a  itãbbar  ulltmas  acku  ggutn  

as  imïawn  ula  nttan.  kkuç  uwssan  a  iqaman  i  tmvra.   

 

v  iä  an  ad  d  uckan  imxxarn,  vzan  v  tbya  n  tpanut,  aærn  ããnduq  n  iqaridn.  lliv  d  ivli  

wass  ackin  d  id  bu  tpanut,  ar  tkkan  tigmmi  s  .ayya  ar  sqsan  ayt  tgmmi  maniv  llan  

v  iä  an.  afn  ayt  uduwwar  kullu  llan  v  tåmma  nsn,  abla  amsiggl.  acku  v  iä  an  itaboa  

kra  n  itran  ärn  d  zv  ignwan,  iffuv  a  içr  maniv  ärn  izd  v  tagant  nivd  v  tsga  yaäni  

i  idrarn.  yini  asn  igidr,  «çriv  amsiggl  iffuv  d  zv  tgmmi,  iftu  s  tsga  lli  v  

tlla  tpanut.»   

 

ddun  vakudan  zzukrn  d  amsiggl  zv  lfrac  ns,  lupn  t  in  v  yat  tsraft,  fln  t  in  bla  ma  

ictta  ula  ma  issa.  amsiggl  igllin,  ur  issin  ma  ijran.  isfld  i  ipcmay  ar  aqran  v  

tmgida,  walaynni  ur  d  dars  yucki  yan.  iqama  vin  sin  uwssan  d  sin  waäan,  mmavn  

iswingimn  v  ixf  ns,  aylliv  d  uckan  kra  n  ayt  uduwwar,  ssvlin  t  id.  bdun  ar  t  kkatn  



 3 

s  ikurayn  ar  ttinin,  «mayad  a  isthalla  umxxar.»  ssufvn  t  ilmma  zv  gr  tåmma.  

dpin  t  in  v  gr  igran,  sstaboan  as  içran.   

 

yawn  umsiggl  i  uvaras  n  tagant,  iftu  aylliv  irmi.  ur  sur  içäar  a  izayd.  itvaca  

igllin,  iär  s  wakal  v  ddu  yat  tazart  ign.  ik  lpal  kra  s  d  ittfaq,  isfld  i  wawal  

n  tfruxt.  igllb  yaæz  tt  in  izd  tazzwit  a  tga.  tazzl  d  s  dars  tini  as,  «way  

amsiggl  ma  yk  ijran  aylliv  trfufnt  vmkad?  matta  vayad  d  idammn  illan  v  uwdm  nnk?»  

yini  as,  «vmkad  iyi  tmnatt  a  ulltma,  ur  ssinv  ma  ijran.»  tamç  as  v  ufus  tini  yas,  

«ack  id  mun  didi  s  tgmmi.»  irar  as  d,  «uhuy  a  ulltma,  ur  iyi  rin  ayt  tgmmi  ula  

ayt  uduwwar,  ïayn  iyi  d  s  içran.  rad  dduv  vilad  ad  sigglv  s  kra  n  tmazirt  v  

illa  laman  ula  sslamt.»  tini  yas  tazzwit,  «riv  ad  dik  munv  a  åma.»  yini  as,  «uhu,  

ur  tçäart  kmmi  i  uvaras  ad,  icqa  fllam  bahra.»  tini  as,  «waxxa  icqa,  ma  n  flv  v  

tgmmi  abla  tammara  t  trfufnt?» 

 

sfldn  vakudan  i  wawal  zund  yan  itmcmucn  v  ifrawn  n  tazart  yini,  «sigglat  ra  tafm,  

sigglat  ra  tafm.»  grawln  s  asn  d  iban  jdditsn  ifta  d.  tini  as  tazzwit,  «wa  

jddi,  izd  kiyi  a  innan  awal  ad?»  yini  as,  «uhu,  ur  nniv  yat  a  ili  ioazzan.»  isqsa  t  

umsiggl,  «max  aylliv  di  tffuvt  a  jddi  s  tagant  ad?»  yini  as,  «zayd  vilad  ay  

amsiggl.  iqddr  fllak  rbbi  a  tsqsat  ar  tsiggilt.  hati  tusoa  ddunit  ad.  zayd  

ar  gis  tsiggilt  ard  taft  lpaqq  kullut,  tissant  kraygatt  kra  vayklli  iga,  tfhmt  

kullu  ma  fllannv  intln.»  tini  as  tazzwit,  «wa  jddi,  rad  dids  munv.»  «zayd  a  ili  ula  

kmmi,  ra  gim  ithalla  gmam.  ssnv  argaz  lli  km  d  iäalbn  nizd  askayri  a  iga.  yuf  a  n  

fllas  taggugt.»  issmaqql  gisn  ufqqir  yini  asn,  «sfldayt.  illa  sur  dari  ma  yuwn  

ttiniv.  a  ur  tasim  lhmm  f  lamant  nnun,  acku  ttyawpäa  dari  ard  di  twurrim.»  yall  

ilmma  afus  ns.  issudn  as  umsiggl  t  tazzwit  ixf,  inkr  yuwrri  s  uduwwar.  zaydn  

ntni  v  uvaras.  tsawl  tazzwit  tsqsa  gmas,  «mal  lamant  f  isawl  jddi?»  yini  as  

umsiggl,  «illa  dars  kra,  ur  ssinv  ma  iga.  issn  kra  ur  t  nssin  nkæni.»   

3.  bw  ikccuän3.  bw  ikccuän3.  bw  ikccuän3.  bw  ikccuän    

vmkan  a  s  ddan,  ftun  s  tçra  tazzwit  kra  iär  v  uvaras  v  gr  tuga.  tknu  tasi  tt,  

tini  as  i  umsiggl,  «taglayt  a  tga,  walaynni  ur  jji  çriv  wan  taglayt  ad.  hati  tqqur  

txcact  ns,  ur  ra  trç.»  tawi  tt  s  umççuv  ns,  «loajb  ayad,  taglayt  ad  ar  tsawal  

ar  ttini  «tak  tak  tak».  man  agäiä  a  issäarn  wan  xtad?»  yini  as  umsiggl,  «uhuy  a  

ulltma,  urd  taglayt  a  tga.  xtad  sfldv  fllas.  «lmagana»  a  ys  ttinin.  çr  tasmiwin  ad,  

ar  tlulliynt  ar  malant  man  tasaot  ilkmn.»  tini  as,  «mani  di  tkka  s  vid?»  yini  as,  

«paqqan  tär  i  willi  d  ikkan  ssuq  nivd  tamdint.»  tini  yas,  «loilm  iggutn  ad  ssnn  

willi  iskrn  loajb  ad.  is  urd  loaql  ula  tapkimt  iggutn  a  darsn  illan?» 

 

izayd  umsiggl  d  uwlltmas  v  wammas  n  tagant  aylliv  lkmn  yat  tgmmi  imççin.  

ttyawskar  zv  ukccä,  v  tama  ns  yan  ugudi  n  ikccuän.  ivr  umsiggl  s  wanna  gis  

izdvn,  iffuv  d  yan  urgaz  d  uglzim  f  t*vraä  ns.  lliv  tn  içra,  isrs  aglzim  insallam  

didsn,  yawi  asn  d  ad  sun.  ar  sawaln  f  isvarn  d  ikccuän,  isqsa  t  ilmma  umsiggl,  

«wa  bw  ikccuän,  izd  kiyi  wapduk  a  izdvn  v  tagant  ad?»  yini  as,  «uhu,  llan  didi  

kra  n  imddukæal  inu,  a  tn  igan  d  ibuvav  d  ivrdayn  d  iswa.»  tini  as  tazzwit,  «is  

a  ttjmmaot  d  imddukæal  ad  nnk?»  yini  as,  «uhu,  kud  yan  iqasa  tawuri  ns.  çrayt  

yu.fan  t  tizzwa  d  igäaä  mamnk  a  ttidun  ar  di  ttackin,  ar  tasin  ar  di  tawin.»  tini  

as  tazzwit,  «imma  isvarn  d  icdran  vir  skyusn  ntni.»  yini  as,  «ptta  isvarn  d  

icdran  ar  n  mddin  ifrawn  i  tafukt,  ar  cckcamn  içuran  nsn  s  ddu  wakal  ad  ssan  aman,  

ar  skarn  ijddign  ar  akkan  lvllt.  is  urd  tawuri  ayan?  vir  bnadm  d  lbhaym  ns  a  ur  

ittirin  ad  xdmn.»  isqsa  t  umsiggl,  «ma  iskarn  lfaytt,  izd  aw.uf  nivd  asrdun?»  

yini  as  bw  ikccuän,  «ar  itasi  uw.uf  s  lxa.r  ns,  imma  asrdun  s  bzzEz.  ar  iskar  

uw.uf  s  wawal  n  id  sidis,  imma  asrdun  ixããa  t  dima  ukuray  n  id  sidis.  aw.uf  ar  

bdda  itazzal,  imma  asrdun  iv  ur  illi  sidis  ra  ibidd.  iv  ur  ibidd  ra  imurri.  

iv  ur  imurri  ra  icc  aplas  ns.»  ar  kullu  äããan.   

 

yini  asn  ilmma  bw  ikccuän,  «iban  iyi  is  iggut  loaql  dar  ayt  tagant  ugåar  n  ayt  

tmdint.  urd  lktub  a  naqra,  walaynni  ar  naqra  ma  ityaran  v  imdla  n  ignwan  t  tallavt  n  

wasif  t  taccayt  n  isvarn.  sfldayt,  ra  ywn  mlv  mad  tlmadv  zv  ibxxucn  n  tagant.  

acku  illa  yan  ar  issufu  v  tillas,  yili  wayyaä  ar  içïa  ccbkt,  yili  wayyaä  ar  

itara  s  uxlul  ns  f  wakal,  yili  wayyaä  ar  itloab  takurt.  ar  sqsav  ixf  inu  «mani  d  

kkan  ibxxucn  ad?  nizd  ntni  a  iskrn  ixf  nsn  wapdutn,  nivd  illa  ma  tn  ixlqn?».»   

 

tml  as  tazzwit  ilmma  lmagana  lli  tufa  v  tama  n  uvaras,  tini  as,  «çr  taglayt  ad  nufa.  

is  urd  loilm  iggutn  ad  ssnn  willi  ioadln  loajb  ad?»  yini  as,  «loilm  ad  darsn  illan,  

walaynni  illa  ma  yuårn  loilm  ad  v  tagant.  xtad  zv  tskrt  taglayt  ur  tgi  zund  

taglayt  n  ããapt,  ur  ra  zv  gis  tffuv  tgäiï.  ur  tçäar  a  tmqqur  wala  a  taru.  imma  

tiglay  n  igäaä,  illa  gisnt  ma  yuårn  xtalli  tufit.  acku  kraygatt  taglayt,  tlla  gis  

yat  tgäiï  imççin  itmussun  s  rrup  n  tudrt.  vakud  nna  tffuv  tgäiï  ra  tmqqur  ar  

ttaylal  ar  ttasi  llva,  tskr  asud  ns  t  tglay  ns  ula  nttat.  nis  çäarn  mEddn  ad  skrn  

wan  loajb  ad  s  loilm  nsn  ula  tapkimt  nsn?  iggut  loaql  n  bnadm,  walaynni  tuår  t  bahra  

tpkimt  n  walli  ixlqn  bnadm.  nkrayt  vilad  a  nssitti  ikccuän  ad  ur  ta  d  iffi  

unçar.»   

 

asin  ikccuän  aylliv  tn  in  gan  kullu  v  untal  n  tgmmi,  gawrn  ilmma  v  uvåmmi.  izayd  bw  

ikccuän  yini  asn,  «swangmv  v  kullu  mayad,  ar  sqsav  ixf  inu  «iv  yujad  yan  ixlqn  

ddunit  ad,  mamnk  a  iga?  m  s  ra  t  issanv?  ula  maniv  ra  t  afv?  nizd  tagant  nivd  

igran?  nis  çäarv  ad  att*iv  s  gr  itran  ar  srs  sigglv  v  lmajd  n  ignna?  hati  

sqsav  tafukt  wala  ayyur  «izd  kunni  a  ixlqn  ddunit  ad?»  inin  iyi  d  «uhu.»  sqsav  

idrarn  wala  ijarifn  «is  gigun  kra  n  rrup  lli  ixlqn  ddunit  ad?»  inin  iyi  d  «uhu.»  

sqsav  lbpar  wala  isaffn  «is  gigun  kra  n  tpkimt  lli  ixlqn  ddunit  ad?»  inin  iyi  d,  

«uhu.»  sqsav  tn  ilmma  kullutn  «lliv  urd  kunni  a  ixlqn  ddunit  ad,  mlayt  iyi  ma  stt  

ixlqn.»  inin  iyi  «illa  yan  yuår  av,  ur  a  itbayyan  i  walln  n  bnadm,  nttan  a  yv  ixlqn.»  

urd  awal  a  s  tn  sqsav,  urd  awal  a  s  iyi  jawbn,  walaynni  tapkimt  d  ufulki  lli  s  

tyawskarn  a  yyi  imlan  ljawab.»   

 

isqsa  t  umsiggl,  «mamnk  a  iga  walli  ixlqn  kullu  mayad?»  yini  as  bw  ikccuän,  «iv  a  

ntmnad  v  wayyur  d  itran,  ar  av  malan  mamnk  a  iga  nnur  ns.  iv  a  ntmnad  v  tafukt  iparran  

d  äärbat  n  uwsmann  d  uqqryan  n  iggig  d  unggay  n  isaffn,  ar  av  malan  jjhd  ns.  ar  

itban  ufulki  ns  v  ijddign  t  tfrawin  n  isvarn.  ar  ttban  tpkimt  ns  v  igäaä  t  

tizzwa  lli  mi  ifka  kud  yan  tawuri  ns.  iv  a  ntmnad  v  ijarifn  d  idrarn,  nissan  is  

idum  izga.  iv  a  nsflid  i  igäaä  ar  tasin  llva,  nissan  awal  ns  is  imim.  niv  nçra  

mamnk  a  nga  nkæni  n  bnadm,  ar  ntmnad  ar  nsflid  ar  nswingim  ar  nsawal,  nissan  is  a  

itmnad  ar  isflid  ar  iswingim  ar  isawal  ugåar  nnv.  acku  walli  ixlqn,  ira  yaår  

maylli  ixlq.  d  vakud  nna  ngawr  v  wammas  n  kullu  tivawsiwin  ad,  ar  nsspssu  s  lpnant  

ns  wala  sslamt  ns,  ioammr  uwl  nnv  s  lpamd  d  ccukr.»   

 

ärnt  tillas,  içr  tn  bw  ikccuän  rmin.  isrs  asn  d  avrum  d  zzit,  ifk  asn  ifrsaän  

iml  asn  maniv  ag  gann.  yini  as  umsiggl,  «wa  xali,  ur  jji  sfldv  i  wan  iwalyun  ad  mi  

dark  nsfld  vassa.»  yini  as  bw  ikccuän,  «paqqan  ur  jji  tsqsat  kra  n  yan  izdvn  v  

gr  lmxluqat  n  tagant.»  isqsa  t  ilmma  umsiggl,  «walaynni  walli  av  ixlqn,  ma  illan  v  

grav  dids?  fhmv  nis  tga  ddunit  ad  zund  lmagana,  ttyawskar  s  tpkimt  iggutn.  

walaynni  v  lliv  tt  ixlq  rbbi,  is  tt  ioammr  ifl  tt  a  ttzayad  wapdutt  ar  txwu,  

nivd  ra  stt  bdda  itoammar?»  imnad  gis  bw  ikccuän  yini,  «kra  n  twalyu  ar  

swingimv  nis  n  fllannv  yaggug,  issgllb  fllannv  udm  ns  zund  yan  yuäärn  d  i  yu.fan.  imma  

kra  n  twalyu  yaäni  ar  swingimv  nis  a  stt  ginnv  itawi  ar  av  iskar  lxir.  kra  n  

ddur  ar  swingimv  nis  ira  a  yv  itoawan  v  icabukn  n  kraygatt  ass.  imma  ddur  yaäni  

ar  swingimv  nis  av  igabl  vir  a  fllav  ikkat  lpukm  f  loib  lli  nskar.  tivawsiwin  ad  

ur  rint  a  yyi  tyawfhamnt.  imma  vilad,  hati  idda  yiä,  gnayt  ar  ãbap.»   

 

inkr  d  umsiggl  zikk  ãbap,  yaf  d  bw  ikccuän  issrva  takat  ig  n  aman  n  watay.  yini  

as  umsiggl,  «nra  a  yk  nrar  f  ufulki  ad  ginnv  tskrt.»  yini  as  bw  ikccuän,  «ur  iyi  

ixããa  yat,  walaynni  awyayt  didun  tivawsiwin  ad  ma  s  a  di  ttraram  ma  tcttam  v  

uvaras.»  ifk  as  yan  uq*rab,  ilint  gis  tmsmarin  n  ãbba.  t  tvariwin  n  jjld  t  tasmi  

d  ifalan.  lliv  swan  atay  ifk  asn  ma  iqaman  n  uvrum  yazn  tn  s  sslamt.   

4.  bu  wxrib4.  bu  wxrib4.  bu  wxrib4.  bu  wxrib    

zaydn  ftun  aylliv  n  lkmn  yan  uxrib,  afn  in  yan  urgaz  igawr  v  imi  ns,  ur  ilsi  abla  

icrwiän.  inin  as,  «salamu  olaykum.»  ur  asn  d  irur  s  yat,  iqama  vmklli,  yudr  i  ixf  

ns.  isqsa  t  umsiggl,  «wa  xali,  i  rbbi  manis  a  itawi  uvaras  ad?»  issmaqql  d  

gisn  ar  iswingim,  yini  ilmma,  «gis  asawn  gis  agsar,  ar  itawi  s  uflla  wala  izdar.»  

yini  as  umsiggl,  «a  xali,  tzdvt  kiyi  v  tama  n  uvaras.  is  ur  tssint  manis  a  

itawi?»  ifssa  mnack  yini  ilmma,  «ptta  yan  ur  issin  manis  a  itawi.»  itoajjb  

umsiggl  yini  as,  «is  ur  dars  ttma?»  yadr  dav  bu  wxrib  i  ixf  ns  ar  iswingim,  

«aywa,  ma  ra  yk  iniv?  ur  jji  illi  ma  d  ikkan  ttma  ns.  paqqan  ur  dars  ttma.»  yini  

as  umsiggl,  «ignwan  ur  darsn  ttma,  walaynni  ar  tn  tkkan  igäaä  ar  lkkmn  mani  ran.  yan  

imunn  d  uvaras  ad,  iv  ur  içäar  a  ilkm  ttma  ns  nis  ur  ra  ilkm  kra  n  mani?»  

 

inkr  d  bu  wxrib  yamç  as  v  ufus  yini,  «lmoaqul  ayd  s  tnnit,  afv  k  in  ifssus  

loaql  nnk  ar  ttuzzant  kra  illan.  sfld  a  iwi,  a  yk  iniv.  lmcmac,  smmus  id  miya  n  

ifrawn  a  iskarn  yat  talmcmact.  ula  rrmman,  afä  n  ifrawn  a  iskarn  yat  tarrmmant.  

bnadm,  iv  ira  a  yini  yan  wawal  l  lmaoqul,  ixããa  t  miya  n  uswingm  d  miya  n  usmaqql  

ur  ta  irçim  imi  ns.»  itoajjb  umsiggl  s  ugåar.  izayd  bu  wxrib  yini  as,  «a  k  

sqsav,  max  aylliv  av  iskr  sidi  rbbi  snat  walln  d  yan  imi?  max  aylliv  av  iskr  

sin  imzgan  d  yan  ils?»  yini  as  umsiggl,  «acku  ira  ginnv  a  ntmnad  ar  nsflid  ugåar  n  

ma  nsawal.»  yini  as  bu  wxrib,  «max  aylliv  iskr  i  bnadm  a  itqqn  imi  ns,  ur  a  itqqn  

imzgan  ns?»  yini  as,  «bac  a  nfssa  ar  nsflid.»  yini  as  bu  wxrib,  «ma  f  av  iskr  

rbbi  targa  ya  n  nnig  umççuv?»  yini  as  umsiggl,  «a  xali,  kiyi  a  issnn.»  yini  as,  

«awal  nna  ur  k  ioajibn  tzzrit  t  zv  gis,  yawi  t  waäu.  uwzzn  awal  nna  mi  tsfltt  a  

iwi,  tçrt  izd  lpaqq  ula  lmaoqul  a  iga  nivd  uhu.  acku  v  taqqayin  ur  a  tsawal  vir  

talli  ixwan.»   

 

ifssa  umsiggl,  ur  izoam  a  yini  yat.  ifssa  bu  wxrib  ula  nttan.  isawl  umsiggl  

ilmma  yini  as,  «wa  xali,  nmnaggar  d  bw  ikccuän,  iml  av  nis  tfulki  ddunit,  tyawskarn  

gis  igäaän  d  ijddign  d  ibxxucn  s  tpkimt  ula  loilm  iggutn,  yini  av  «illa  yan  ixlqn  

kraygatt  kra.»  imma  nkki,  çriv  nizd  lalwan  a  issfulkin  ddunit  ad.  acku  mra  ys  illa  

vir  iäili  d  umlil  ur  ra  nissan  ma  igan  afulki.  ma  ur  fhimv,  mad  gan  lalwan  ad  wala  

mani  d  kkan?  imllul  udfl  s  usmmiä,  tmllul  tglayt  s  trvi,  walaynni  mamnk  ad  d  

imcacka  usmmiä  t  trvi  ad  skarn  timlli?»  yini  as  bu  wxrib,  «ar  ttçgåiv  

tafukt  s  uzuzwu  n  ddgåat,  ar  itçgåiv  uwzzal  s  trvi  l  loafit,  walaynni  mamnk  ad  

d  imcacka  uzuzwu  t  trvi  ad  skarn  taçuvi?  ur  ssinv  max  a  iwi.»  yini  as  umsiggl,  

«iggut  ma  illan  v  ddunit  ad  ur  t  nssin  ula  nfhm  t,  nkæni  ad  n  bnadm.»   

 

yini  as  bu  wxrib,  «avaras  gis  asawn  gis  agsar,  ur  sar  ra  tlkmt  ttma.  ha  yav  

ngawr  v  tama  n  uvaras  ar  ntmnad  ar  nsflid  walaynni  ur  ta  nssin  ma  gis  illan  ula  ma  ra  

gis  yili.  ha  bw  ikccuän  an,  imla  yuwn  is  tfulki  ddunit.  imma  nkki  ra  yuwn  iniv  awal  

yaäni,  acku  ijra  gis  kra  lli  issxãrn  afulki  ns.  nkki  çriv  ddunit,  zund  uxrib  ad  

a  tga.»   

 

yini  as  umsiggl,  «wa  xali,  ssfhm  iyi  lmaona  yad?»  yini  as  bu  wxrib,  «iv  

tsigglt  s  lmoaqul  ra  tçrt  ur  illi  kra  y*xcnn  zv  ixf  ns.  kraygatt  kra  ikka  ttin  

ifulki  walaynni  ar  t  ithlak  kra  yaäni.  zund  iv  tkcmt  s  urti  n  lluz,  tçrt  mamnk  ad  

ssfrapnt  tayyawin  ns.  walaynni  iv  n  gis  tçrit  waççåav,  hati  issxãr  afulki  nsnt.  

çr  dav  iv  tswit  aman  n  wasif,  mimn  zuzwan  walaynni  llant  gisn  tidda  rad  sshrcnt  

wanna  tnt  iswan.  nivd  iv  tkcmt  s  kra  n  tgmmi,  taft  tn  in  ilul  darsn  yan  warraw  

ifulkin  iãpan,  imqqur  d  s  iga  açnçum.  nivd  yan  ikrz  tumççin  gnt  tiålasin,  vir  

ssufvnt  tizlfin  rkmnt.  çr  dav  argaz  mamnk  a  ittiri  tamvart  ns  ar  fllas  

itãiyyar  kigan,  ar  ikcm  kra  v  gratsn  ifru  as.  waxxa  ibna  yan  tigmmi  f  ssas  

izgan,  rad  ärn  igudar  ns  ula  taduli  ns  tigira.  iban  v  kullu  lmxluqat  n  rbbi  nis  tn  

ixlq  fulkin  s  ufulki  ikmmln,  walaynni  ikcm  kra  v  gratsn  d  ufulki  nsn  ar  tn  

issxãar.»   

 

isqsa  t  umsiggl,  «walaynni  ma  iga  vaylli  tn  ikcmn  issxãr  tn?»  yini  as  bu  wxrib,  

«toammr  ddunit  s  ibllulitn  d  imucca.»  isqsa  t  umsiggl,  «izd  ibllulitn  d  imucca  

a  issxãarn  ddunit?»  yini  as,  «uhu,  walaynni  mEddn  gan  zund  ibllulitn  nivd  imucca.  ha  

iblluli  ar  issusus  ifrawn  ns  ar  itlulli  v  tsga  yad  ula  xta,  ar  t  itawi  waäu  s  

vid  ula  vi,  ar  isiggil  s  ujddig  da  kullu  iplan  v  ijddign.  vmkan  ad  gan  ula  mEddn,  

ur  ssinn  maniv  rad  afn  maylli  ran.  ula  amucc,  ar  it.ali  i  tmvilt  ns,  ar  itduwwar  

içuçä  a  stt  ivwi,  walaynni  ur  tt  ilkim.  vmkan  a  iga  bnadm,  ar  it.ali  i  umalu  ns.  ra  

itazzal  ard  istv  uwl  ns,  ur  ilkim  maylli  ira.  iv  akæ  yumç  umucc  timvilt  ns,  ma  

ra  ys  iskr?  ra  stt  ifiçç  snat  twal  ifl  tt,  inkr  iftu.  ur  sur  ra  stt  yawi  v  

tmvilt  ns.  bnadm  ur  issin  ma  ira  i  ixf  ns.  iv  akæ  yufa  ma  ira,  ur  ra  t  ioajb  

vakudan.  ur  ssinn  mEddn  mad  ttirin.  ur  ssinn  maniv  illa  maylli  ran,  wala  ssnn  mamnk  ad  

tfrapn  s  maylli  ufan.  ikcm  nnit  kra  v  gr  bnadm  d  loaql  ns  ar  t  issxãar.»   

 

isqsa  t  umsiggl,  «nis  tssnt  ma  ikkan  gr  bnadm  d  loaql  ns?»  yini  as  bu  wxrib,  

«paqqan  vaylli  ijran  i  ddunit,  ijra  ula  i  bnadm,  ur  sur  igi  vmklli  t  ixlq  rbbi.  

iban  v  ddunit  is  toammr  s  waïan  ula  zzalt  ula  kullu  ma  y*xcnn.  paqqan  ijra  kra  i  

ddunit,  tgguz  d  fllas  tagat.  acku  ar  ithrac  kullu  ma  gis  izdvn,  ar  itmtat.  amar  

gis  yufan  ããapt  ula  rrapt,  walaynni  kullu  mapadd  zrayn  isgåasn,  ar  ttidras  rrapt  

ula  ããapt.  vmkad  a  tga  tudrt  nnv,  acku  ihrc  bnadm,  izdv  v  ddunit  ihrcn.»   

 

yamç  ilmma  umsiggl  t  tazzwit  avaras  nsn.  isafä  tn  bu  wxrib  s  sslamt  yini  asn,  

«iv  n  tufam  yan  issnn  ma  ijran  i  ddunit  ula  ma  stt  issxãrn  ula  mamnk  a  ra  nnjm  zv  

tagat  ad  fllas  igguzn,  tuwwrim  d  tinim  iyi  t.»   

5.  tafqqirt5.  tafqqirt5.  tafqqirt5.  tafqqirt    

ilulli  uvaras  v  gr  isvarn,  ar  ifttu  umsiggl  t  tazzwit  aylliv  tlkm  tuççun.  n  wass,  

rmin  inv  tn  irifi.  afn  in  yat  tfqqirt  ar  ttpcac.  tvr  as  n  tazzwit,  «wa  xalti,  is  

darm  imikk  n  waman  n  tissi?»  tini  yasn  d,  «ackad  d  a  yuwn  mlv  taloaynt.»  munn  

dids,  s  zrin  f  yat  tpcuct  ttyawskar  zv  uvanim  d  ulili,  awnn  i  yat  tvarast  

aylliv  lkmn  taloaynt,  ftan  zv  gis  waman  zuzwanin.   

 

vir  swan,  vrän  f  wakal  v  tama  n  taloaynt  ad  sunfun,  s  d  fllasn  issayk  iyäã.  lliv  d  

ittfaq  umsiggl  s  isfld  i  tfqqirt  ar  talla.  issfaq  d  ula  ulltmas,  nkrn  inin  as,  

«ma  km  yavn  a  xalti  aylliv  a  tallat?»  tamç  as  tazzwit  v  ufus  tini  as,  «ma  ym  tga  

luqt  a  xalti?»  tini  as,  «tcqa  ddunit  ad,  ur  tt  issin  abla  wanna  f  tzri.»  tqama  

gisn,  inin  as,  «a  ur  tallat  a  xalti.  vir  ini  av  ma  illan  ula  ma  ym  ijran.»  tini  asn,  

«apaynu,  ur  dari  yan  v  ddunit  ad.  ur  sur  illi  ma  stt  gigi  itawin  vilad  v  ussrv.  

zv  mççiy  inu  ar  toawadv  i  rbbi  lhmm  inu,  imma  vilad  v  iyi  fln  mEddn,  ifl  iyi  

ula  nttan.  ur  sur  a  yyi  isflid  ula  ira  yyi.  ifl  iyi  v  tmmara  t  tguäi.»  tini  as  

tazzwit,  «nkæni,  ur  ra  nttu  afulki  ad  ginnv  tskrt.»  tini  as  tfqqirt,  «çrayt  

takat  ad,  mamnk  a  gis  tskar  loafit.  ar  taylaln  imdugåign,  ar  tasttwant  trgin.  

lxir  nna  tskrt  da  itaylal  ar  ifal  ivd.»  tini  as  tazzwit,  «is  ur  a  ityattay  lxir  

lli  nskar  s  dar  rbbi?»  tini  as,  «ma  issnn  is  ira  a  ilkm  dar  rbbi  nivd  uhu?  ha  

yav  v  wammas  n  ivd,  tavawsa  yad  kad  ssnv.»   

 

 

tini  as  tazzwit,  «baraka  zv  imïawn  a  xalti.  vir  ini  av  f  lhmm  nnm  bac  a  nissan  

mamnk  a  km  ntoawan.»  tsawl  d  tfqqirt  tini  as,  «is  tram  a  tissanm?»  tmnad  gisn  

tini,  «a  æn  injja  rbbi  zv  inuwwacn  inu  lli  yyi  issngaran  d  urgaz,  acku  nnan  flla  ma  ur  

skarv,  issmsr  iyi  zv  tgmmi.  wurriv  s  dar  ayt  dari,  afv  tn  in  kullu  mmutn,  afv  

n  mEddn  yaäni  a  izdvn  v  tgmmi  nnv,  iwin  tt  s  ifaddn.  ärv  tvacav.  lliv  di  ttfaqv,  

afv  d  ula  snat  tqaridin  lli  dari  illan  tyakarn  iyi  d.  ärv  dav  s  wakal,  ur  ssinv  ma  

rad  skrv  ula  manis  rad  dduv.  hati  kksn  iyi  kullu  ma  dari  illan,  la  argaz,  la  tarwa,  

la  tigmmi,  la  iqaridn.  çrayt  mamnk  a  yyi  issrfufn  rbbi.  ha  yyi  vilad  v  tagant  v  

gr  lupuc,  sutln  iyi  ula  willi  ur  itbann.  ass  f  wass  ar  d  ssmunuv  tuga  d  ifrawn  

ula  lvllt  n  tagant.  kra,  ar  t  cttav  kra  ar  zv  gis  skarv  isafarn  ma  s  a  tdawav  

wanna  ihrcn.  imma  kunni  mani  tram?  is  ur  taggugm  f  ayt  darun?» 

 

tini  yas  tazzwit,  «wa  xalti,  ar  nsiggil  s  kra  n  mani  v  illa  laman  ula  sslamt.»  tini  

as,  «izd  ignna  a  tram?  acku  ur  ra  tafm  laman  ula  sslamt  v  ddunit  ad.  kullu  ma  iïafn  

tudrt  ar  itav*d  aflla,  ar  ittiri  a  ilkm  ignna.  ar  di  tnkkr  tuga,  ar  issfsar  

uvanim,  ar  att*in  isvarn,  ar  tivzafn  ipcmay,  ar  aqqlayn  udadn,  ar  taylaln  igäaä.  ar  

kullu  ttirin  a  n  akmurn  s  sidi  rbbi.  walaynni  ma  içäarn  a  ilkm  ignna  lli  v  illa  nttan?  

çrayt  ma  ysn  ittilin.  kullu  ma  iran  a  yatt*i,  iqqan  t  id  a  d  iwurri  s  izdar.  ar  

ttiqar  tuga,  ar  d  iknnu  uvanim,  ar  .arn  isvarn,  ar  di  tgguzn  udadn,  ar  di  ttrasn  

igäaä,  ar  tmtatn  tarwa,  ar  tuwrrin  kullu  s  wakal  lli  zv  tyawskarn.  ur  içäar  yan  a  

irup  tatt*it  ikcm  s  laman  lli  içuçä.»   

 

yini  as  umsiggl,  «sfldv  f  irgazn  v  ljnnt  izd  igldan  mqqurnin  a  rad  gn.»  tmnad  gis  

tazzwit  tini  as,  «imma  nkæninti  ad  n  tmvarin,  nis  ur  ra  nili  v  ljnnt?»  tini  asn  

tfqqirt,  «ur  akæ  a  nkccm  nkænti  s  tmzgida,  mamnk  a  ra  nkcm  s  ljnnt?  nkæninti  n  

tmvarin,  ur  nssin  mamnk  a  ntçalla  ula  nfhm  iwalyun  lli  s  a  tçallan.  yaggug  fllannv  kullu  

mayan.»  tini  as  tazzwit,  «a  ur  tallat  a  xalti.  ira  yv  irpam  rbbi,  iv  ira.»  tini  

as  tfqqirt,  «wa  ili,  ma  s  ra  nissan  nis  ira  nivd  uhu?»  tini  yas  tazzwit,  «ar  

ttinin  iga  rbbi  arpim.»  tini  as  tfqqirt,  «walaynni  ma  issnn  is  zv  gigi  ipnna  nkki  

ula  kmmi  ula  gmam?  amar  yufan  a  yili  kra  n  yan  içäarn  a  isshnnu  ul  nnv  zv  kullu  ma  zv  

a  ntiksaä  v  ddunit  ad  ula  lixrt.»   

 

yini  as  umsiggl,  «amn  uæan  s  rbbi  a  xalti,  tãbrt.»  tini  as,  «wa  iwi,  wan  iwalyun  

an,  mnnawt  twal  a  ysn  sfldv,  walaynni  zund  ayyur  ad  gan  i  yan  ifttun  v  tillas.  ayyur,  

ar  itzayad  ar  itnaqas,  ar  itimvur  ar  itimççi,  ar  d  ittacki  ar  ittidu,  ur  

issin  is  ra  t  isslkm  nivd  uhu.  nçuçä  a  nsfld  i  kra  n  wawal  izgan  zund  tafukt.  tlla  

bdda  s  tifawt  ns  idumn,  tmun  didun,  tssrup  æn  ar  tlkmm  v  illi  tram.  apaynu,  ma  

içäarn  a  zv  ginnv  issitti  tiksaä  ula  cckk?  ula  ma  içäarn  a  yv  issntal  zv  tnukmut  

ula  tavuft?  nivd  ma  içäarn  a  yv  icckcm  s  laman  v  ddunit  ad  ula  lixrt?»  tini  as  

tazzwit,  «nkki  d  åma,  nffuv  d  a  nsiggl  iv  nufa  kra  n  yan  issnn  kullu  mayad.  iv  t  

nufa  ra  d  nuwrri  nawi  am  d  laxbar.»  tini  asn  ilmma  tfqqirt,  «zaydat  a  tarwa  nu,  

tsigglm  s  yan  içäarn  a  yv  icckcm  s  laman.»   

yini  as  umsiggl,  «waxxa  a  xalti.  nis  ur  illi  ma  v  a  ym  ntoawan,  ur  ta  nddi?»  nkrn  

vakudan  ar  as  ssngaddan  tapcuct  ns,  ssnmn  ula  tavarast  lli  itawin  s  taloaynt.  asin  d  

kra  n  içran,  oadln  as  takat.  ssudn  as  ilmma  ixf,  kmmln  f  uvaras  nsn.   

 

ftun  aylliv  lkmn  yan  wasif.  afn  in  mEddn  v  tama  ns,  ur  çäarn  ad  bbin  asif  acku  ingi  

d,  yawi  lqnärt.  ackin  d  kra  n  mEddn,  awin  d  iggjda  d  izakarn,  assn  tn  jjurn  tn  

aylliv  lkmn  tasga  yan  yaäni,  ssikkln  tn  s  içran  mqqurnin.  lliv  zzgan  lqnärt,  bdun  

mEddn  ar  fllas  zrayn.  lliv  fllas  ifta  umsiggl  t  tazzwit,  sfldn  i  tv*iyit  v  

tvurdin  nsn,  gllbn  s  a  tmnadn  yat  tmvart,  tfrtl  n  zv  lqnärt,  yawi  tt  unggay.  ar  

kullu  ssvuyun  mEddn  an  ar  srs  tazzaln,  walaynni  tjhhdn  waman  awin  tt,  ur  çäarn  a  stt  

lkmn.  ibbi  vayan  v  tasa  n  umsiggl  ula  tazzwit.  tini  as  i  åmas,  «ma  issnn  managu  a  

ra  n  ivr  rbbi  i  yan  gitnnv?»  yini  as  «ula  ma  issnn  ma  ra  yv  yili  v  dar  rbbi  v  

tasaot  an?»  tufa  tn  d  tinwucci  sur  llan  v  tagant,  nsn  gis  ar  ããbap.   

6.  akssab6.  akssab6.  akssab6.  akssab    

zikk  ãbap  amçn  avaras  aylliv  ffuvn  tagant,  awnn  v  gr  ijarifn.  ftun  aylliv  n  ufan  yat  

tuwrut  n  uwlli  ttksa  v  kra  n  isakkan.  çrn  in  yat  txiyyamt  n  ccoar  iälan,  yili  yan  

uviyul  v  tama  ns,  igawr  gis  ukssab  t  tarwa  ns  ar  cttan.  vir  tçra  tn  tmvart  n  

ukssab,  tnkr  tssmarpabba  srsn  ad  didsn  drun  v  uruku.  tsqsa  tn  ilmma  mani  d  

kkan  ula  mani  ran.  yini  asn  umsiggl  f  umuddu  nsn  ntta  t  tazzwit,  ioawd  asn  f  mad  

mnaggarn  ula  mad  çran.  yini  asn,  «kraä  ad  a  mu  ur  nufi  asafar.  bw  ikccuän  inna  yav  

«illa  yan  ixlq  ddunit  tfulki.»  bu  wxrib  inna  yav  «ijra  kra  i  ddunit  issxãr  

afulki  ns.»  tafqqirt  tnna  yav  «ur  sur  illi  laman  v  ddunit»,  ula  lixrt  ur  tssin  is  

ra  n  gis  taf  laman.»   

 

yini  as  ukssab,  «nçuçä  kullyav  laman,  walaynni  ur  ra  t  naf  v  ddunit  wala  lixrt,  acku  

ur  nssin  mamnk  a  nträu  rbbi.»  yini  as  umsiggl,  «tafqqirt  an  tigllint  tksuä  a  ur  

tt  iqbl  rbbi,  acku  ur  tçäar  a  tskar  ma  stt  id  iqqann  v  ddin.»  tsawl  d  tmvart  

n  ukssab  tini  as,  «ula  nkæni  ur  a  nskar  ma  yv  d  iqqann.»  yini  urgaz  ns,  «ha  yav  v  

lxla.  ur  a  nsflid  i  ääuhur  wala  tinuwcci  ma  v  a  ntçalla.  ur  a  nttisan  la  irn  wala  

ussan  n  uçum.  ur  darnnv  imçlaä  ma  mi  nakka.  ur  nssin  mamnk  a  n.uääa,  yaggug  fllannv  la  

lpijj  ula  ïalb.  ur  nssin  iwalyun  da  aqran  v  tmzgida,  wala  nfhm  lmoana  nsn.  ma  ra  yv  

yili  nkæni?  mamnk  a  ra  niçäar  a  namç  rräa  n  rbbi?  ula  mamnk  a  ra  nili  v  laman  ns.»   

 

isqsa  t  umsiggl,  «is  ur  illi  kra  n  mamnk  yaäni  ma  s  a  tträum  rbbi,  tafm  laman  v  

dars?»  tsawl  d  tmvart  n  ukssab  tini,  «vir  willi  ittidun  s  tmzgida  a  ra  yaf  

rräa  v  dar  rbbi,  zdvn  v  laman.»  imnad  gisn  ukssab  yini  asn,  «ha  yat  lqist,  nnan  tt  

willi  zrinin.  ikka  ttin  yan  ugllid  ioarä  i  kra  n  mEddn  s  lqãr  ad  dids  ccn  imnsi.  

kcmn  s  dar  ugllid,  ar  as  tbndaqn  ar  knnun  ar  akal,  pcmn  bahra  v  låddam  ns.  ur  a  

tkmayn  ula  da  ssufusn  ula  çäarn  ad  alln  alln  nsn  v  tsmgin  l  lqãr  ula  rad  ajjn  awal  l  

loib  a  ik  infurn  nsn.  iban  v  mEddn  an  is  fulkin  bahra,  ifrap  srsn  ugllid.  imma  nttan  

iga  bab  loaql,  issn  bnadm  mamnk  a  iga.  lliv  ddan  inbgyun  an,  yazn  ismgan  ns  a  fllasn  

sqsan  adjarn  nsn  mamnk  ad  tãrrafn  v  ssuq,  sqsan  timvarin  nsn  mamnk  ad  tãrrafn  ula  

v  tgmmi.  wurrin  d  ilmma  s  dar  ugllid  inin  as  «mEddn  an  ar  kkatn  timvarin  nsn,  ar  

tvoccun  v  ssuq,  ar  tçin  d  wadjarn  nsn,  kud  yan  ar  ikkat  f  ixf  ns.  ur  sthallan  ad  

gn  imddukæal  nnk.»  ijawb  d  ugllid  «a  ur  sar  tn  çrv  v  lqãr  inu.»»   

 

izayd  ukssab  yini  asn,  «yan  illan  v  tmzgida,  ar  itbndaq  i  ugllid  imqqurn,  ar  iskar  

kullu  ma  mi  içäar  a  issbayyn  ixf  ns  is  ifulki.  walaynni  vakud  nna  iffuv  zv  

tmzgida,  vakudan  a  ra  t  itarm  ugllid  yissan  ma  gis  illan.  ma  tnnam?  taçallit  d  uçum  

lli  ur  itraran  bnadm  a  iskar  afulki  d  ayt  tgmmi  ns,  mal  lfaytt  gisn  illan?  yan  ur  

iskarn  s  lpaqq  v  ssuq,  mamnk  a  ra  iräu  rbbi  v  tmzgida?  vayan  a  f  ur  iqama  laman  

v  ddunit,  acku  ur  sur  ssinn  mEddn  mamnk  ad  träun  rbbi  s  lpaqq  ula  lmoaqul  n  

ingratsn,  irin  a  ti  träun  s  wawal  d  jjuo.  myurn  vayd  skarn.  ur  a  siggiln  s  kra  

igan  l  ljdid.»   

 

imnad  gisn  umsiggl  yini,  «mayad,  ur  iri  a  yyi  ityawfham.  çrayt,  is  ur  toazza  

nnuqrt  dar  kullu  mEddn,  iggut  watig  ns?  walaynni,  ma  mi  tãlap  nnuqrt?  nis  ur  tt  yuf  

lmus  l  lhint,  iãlap  a  srs  tbbit  tirkmt.  ula  tasarut  n  uwzzal,  tãlap  a  srs  

trçmt  tiflut.  ula  avnja  n  ukccuä,  iãlap  a  d  srs  tssrast  taprirt  nivd  taålla  v  

tmkilin.  ãlapn  kullutn  i  bnadm.  imma  talxurãt  n  nnuqrt,  ma  ra  srs  iskr  yan?  ula  

tannbalt  n  nnuqrt,  mal  lfaytt  gis  illan?  ur  sur  ssinn  mEddn  ma  iãlapn  zv  ma  ur  

iãlapn.»  yini  as  ukssab,  «myurn  ad  kullu  skarn  zund  wiyyaä,  mklli  skarn  imzwura  

nsn.  ar  kullu  tamçn  loadat  n  zman  bla  da  swingimn  mal  lfaytt  gisnt  illan.»   

 

tut  tmvart  s  unfus  tini,  «kullu  mayad  iga  ma  v  a  itoajjab  yan.  nis  ur  illi  kra  n  

mamnk  yaäni  ma  s  a  ntafa  rräa  v  dar  rbbi?»  izayd  urgaz  ns  yini,  «tamuggayt  nna  n  

tqqnt  v  igr,  da  ttlulli  ar  taäär  akal  ard  ur  sur  gis  iqama  ma  tctta.  ar  ttldi  

bahra,  tiri  a  tbbi  izikr  wala  a  tssukf  agus,  bac  a  tlkm  tuga  l  ljdid.  vmkad  a  

iga  bnadm,  ula  nttan,  acku  ar  ittiri  a  isslaka  kullu  tagldit  n  rbbi  da  imqqurn.  

walaynni  ityawkrraf,  yiksaä  zv  iwalyun  n  mEddn.»   

 

yini  as  umsiggl,  «tnnit  a  xali  nis  av  ixããa  a  nskar  afulki  i  ngratnnv,  walaynni  mamnk  

a  s  ra  nissan  afulki?  acku  illa  ma  icwan  i  kra,  y*xcn  i  wiyyaä,  yili  ma  y*xcnn  i  

kra  icwu  i  wiyyaä.»  tini  as  tmvart  n  ukssab,  «ur  fhimv  ma  trit  a  tinit  ay  

amsiggl.»  yini  as,  «ha  nkki  d  uwlltma  darnnv  yat  tatffapt,  iv  tt  umçv  nkki  i  ixf  

inu,  hati  ifulki  yyi  walaynni  ur  ifulki  i  uwlltma.  iv  tt  bbiv  fkv  as  mnaãã,  hati  

ssnaqsv  zv  maylli  dari  ifulkin,  skrv  as  nttat  maylli  dars  ifulkin.  nis  nçäar  a  

nbbi  afulki  nbäu  t  i  ngratnnv?  iv  idda  yan  s  ssuq  isv  kra  y*vla  s  ugåar  n  watig  

lli  iswa,  hati  y*xcn  as,  walaynni  ifulki  i  walli  as  t  izznzan.  iv  isfld  umksa  i  

ladan  ifl  tawrut  ttksa  iddu  s  tmzgida,  hati  ifulki  mayan  v  walln  n  mEddn,  walaynni  

y*xcn  i  bab  n  uwlli.  ur  iri  a  yyi  ityawfham,  mamnk  a  ra  niçäar  a  nissan  ma  ifulkin  

zv  ma  y*xcnn?» 

 

izayd  umsiggl  yini  as,  «dari  yan  usqsi  yaäni.  iv  skrv  kra  s  nnit  iãfan  afiv  t  in  

tigira  y*xcn  i  wiyyaä,  ma  s  rad  ssfulkiv  vaylli  skrv  y*xcn?  mamnk  a  ra  t  

ssngaddav  v  dar  mEddn  ula  v  dar  rbbi?  zund,  iv  zlaliv  s  uçru  i  uwlli  yack  in  v  

kra  n  upcmi  immt,  ma  rad  skrv  bac  a  yyi  ãampn  ayt  dars?  ula  ma  rad  skrv  bac  

a  yyi  iãamp  rbbi?  iv  çiv  d  kra  n  yan  utv  t,  afv  n  tigira  nizd  nttan  a  dar  lpaqq,  

ma  rad  skrv  afad  a  yyi  iãamp?  ma  rad  skrv  a  yyi  iãamp  rbbi?» 

 

gawrn  dar  ukssab  tam  uwssan.  ar  itftal  umsiggl  tizakarin  n  tznirt,  ar  srsnt  

itoadal  turçiyin  i  tarwa.  imma  tazzwit  ar  ttgnnu  timlsa  nna  ibbin  n  tarwa  s  tasmi  

d  ifili  lli  as  ifka  bw  ikccuän.  ifl  tn  ilmma  umsiggl  t  tazzwit,  kmmln  f  umuddu  

nsn,  ur  ttun  isqsitn  n  ukssab  t  tmvart  ns.   

7.  amxxar7.  amxxar7.  amxxar7.  amxxar    

ftun  aylliv  tlkm  tuççun.  n  wass,  s  mnaggarn  sin  ifrxan  vlin  d  zv  igran,  gn  d  imudar  

f  tv*raä  nsn.  sllmn  fllasn  munn  didsn  v  uvaras.   

 

sawln  imikk  f  tyuga  ula  f  tmgra,  isqsa  tn  ilmma  umsiggl,  «mad  gan  ismawn  nnun?»  

isawl  d  yan  gisn  yini  as,  «nkki  giv  pamu  bu  tamart.  vwad  ar  as  nttini  pamu  

amxxar.»  itoajjb  umsiggl  yini  asn,  «bu  tamart,  ssnv  max  aylliv  a  yk  aqran  vmkan  

acku  tskrt  amar,  imma  kiyi  ad  mi  ttinin  amxxar,  max  aylliv  a  yk  aqran  s  ism  

ad?»  yini  as,  «a  wddi,  yat  tfullust  kad  iwiv  i  umvar,  afn  tt  in  v  tgmmi  nu.»  

itoajjb  umsiggl  isqsa  t,  «mnck  ayd  s  ijra  mayad?»  yini  as,  «sin  isgåasn  ayad.  

zv  vassan  ur  jji  sur  ukrv  kra.»  yini  as  umsiggl,  «aywa,  iban  fllak  nis  ur  sur  

tgit  amxxar.»  isawl  d  bu  tamart,  «yan  igan  bu  tumla,  dima  yiwi  tnt.»   

 

iswangm  umsiggl  yini  as,  «kiyi  tgit  bu  tamart.  luqt  nna  trit,  ra  tkkst  tamart,  

tbddlt  ssift  nnk.  nis  ur  içäar  umddakæl  nnk  a  ibddl  ula  nttan?»  yini  as  bu  

tamart,  «tamart  ar  di  tmvay  v  brra  n  bnadm,  imma  tamxxart  ar  di  ttkka  aåns  n  

bnadm.»  yini  as  umsiggl,  «nis  ur  içäar  yan  a  ibddl  ma  illan  v  uåns  ns?»  iswal  d  

bu  tamart  yini  as,  «vwad,  tkcm  gis  tmxxart  v  lliv  sur  imççi.  issum  tt  zv  

lplib  n  innas,  icc  tt  zv  ifaddn  n  babas.  apcmi  imççin,  zund  akccuä  n  ulili  a  iga.  iv  

sur  izgzaw,  çr  ra  sis  tskrt  aynna  trit,  walaynni  iv  iqqur,  takat  ka  mi  iga.»   

 

igllb  umsiggl  v  umxxar  isqsa  t,  «is  ur  ak  iãamp  umvar?»  yini  as,  «iãamp  iyi  

lliv  as  d  rurv  tafullust  ns,  walaynni  ur  ittu  vaylli  skrv.  vakud  nna  dids  mnaggarv  

ar  gigi  iäããa  ar  iyi  irggm,  ntta  ula  tarwa  ns  ula  ayt  dars  kullutn.»  yini  as  

umsiggl,  «walaynni  iv  tfkit  loahd  a  ur  sar  tasit  yat,  nis  ur  ra  k  ajjn  a  tbdut  

v  tallupt  iãfan?  is  ur  ra  taft  mamnk  a  tskrt  sslamt  v  grak  d  mEddn  an?»  irar  

as,  «uhu,  acku  ar  bdda  gigi  tckkun,  d  aynna  ityakarn  v  uduwwar,  ar  t  id  flla  

srasn.»  itoajjb  umsiggl  v  wawal  ad.   

 

izayd  umxxar  yini  as,  «a  wddi,  ma  ra  yk  iniv?  mEddn  ad  zund  tatffapt  ad  gan.  iv  

tti  tçrit  zv  brra  tfulki,  walaynni  zv  wawåns  trkm.  nkki  iban  d  loib  inu  payna,  

imma  ntni  ssnn  mamnk  ad  ssntaln  loib  lli  gisn  illan.  ar  tckarn  ixf  nsn,  ar  ttinin,  ntni  

fulkin.  walaynni  ssnv  nis  a  skarn  ugåar  n  mad  skrv  nkki.  vir  ntni  da  t  skarn  v  

tntla,  ur  a  tn  çrran  mEddn.»  yini  as  umsiggl,  «t*vçant  a  åma,  ur  ra  itpcam  yan  f  

ma  iskr  iv  ur  illi  ma  t  içran.»   

 

yini  umxxar,  «hati  v  uzmz  n  tgrst  ar  i.ar  udfl,  ar  idal  zzbl  da  illan  f  wakal.  

walaynni  vakud  nna  di  tvli  tafukt,  ar  tssfssi  adfl  ar  di  tssbayyan  zzbl  sur  illa.  

iga  udfl  zund  yan  ittinin  «fulkiv  nkki,  ur  gigi  loib».  ar  isskirkis  acku  ar  

issntal  irkan  lli  illan  v  uwl  ns  ula  loaql  ns.  ra  tn  issbayyn  rbbi  v  wass  l  lpsab  

vmklli  di  ttssbayyan  tafukt  loib  lli  issntal  udfl.»  yini  bu  tamart,  «iggut  ma  

ittinin  is  ifulki,  walaynni  llant  sur  gis  tkrkas  ar  itväar  ar  itvoccu.  yili  sur  

gis  ïmao  ar  ittiri  ma  igan  win  wadjar  ns.  ilin  sur  gis  iriyn  ar  itçi  d  wanna  t  

iäaääan.  ilint  sur  gis  ccahawat  yiri  a  imun  t  tiyyaä.  yili  sur  gis  lkibr  ar  

itoadda  f  aytmas  wala  willi  d  ixdm.  yili  sur  gis  loagz  ur  a  iskar  s  wawal  ns.  

nssn  kullwav  mamnk  a  nga.»  yini  as  umsiggl,  «t*vçant  a  åma.  nssn  ma  irgsn  v  uwl  n  

bnadm.  walaynni  ur  nri  a  nãamp  i  yan  iskrn  ma  y*xcnn.  nra  a  nssbayyn  ixf  nnv  nis  nuf  

wiyyaä.  ar  kullu  nsntal  ma  ginnv  y*xcnn.  walaynni  mamnk  a  ra  yiçäar  yan  a  issvus  ixf  

ns  zv  loib  intln?» 

 

yini  asn  bu  tamart,  «icqa  bahra.  çr  tamugayt,  ar  tt  zziwizn  iyzan.  ar  tn  tsillif  

s  tmvilt  ns,  ar  ttkkat  s  iäarn  ns,  ar  ttqqn  alln  ns,  ar  tssmussu  agayyu  ns,  

walaynni  ur  tçäar  a  tssmsr  izan  lli.  gabln  tt  bdda,  ar  tt  ssglgiän  ar  as  tt  

ss.iyarn  kraygatt  ass.  vmkan  ad  zrayn  uwssan  n  tmugayt  ard  tmmt.  vmkan  a  iga  

bnadm  ula  ntta.  ar  d  srs  ttackin  iwalyun  *xcnnin  ula  iswingimn  l  loib  zv  kraygatt  

tasga,  ar  t  zziwizn  ar  as  tt  ss.iyarn  ar  ti  tjurrun  ard  t  jlun.  d  nttan,  ur  

ifrap  ur  illi  d  ixf  ns.  ar  isillif  vayk  lli  tsillif  tmugayt,  ar  ittiri  a  

issmsr  kullu  vaylli  y*xcnn.  ar  itçalla  ar  itaçum,  ar  yaqra  ar  ipããu  ar  yakka  

ããadaqa,  walaynni  ur  içäar  a  issaggug  lx*cant  n  ddunit  lli  itrasn  v  ddat  ns.  vmkan  

a  itzayad  ard  immt.  tamugayt,  ur  a  kccmn  iyzan  s  waåns  ns  ard  tmmt,  imma  bnadm  

ar  ikccm  ma  y*xcnn  s  wawåns  ns  sur  iddr.»   

 

yini  umxxar,  «a  yv  injja  rbbi.  acku  nkæni  n  bnadm  ur  nçäar  a  nanf  i  lx*canat  n  ddunit  

ad,  ula  nssn  mamnk  a  nssitti  ma  ginnv  y*xcnn.»  issmaqql  gis  bu  tamart  yini  as,  

«t*vçant  a  åma.  acku  nnna,  ur  içäar  yan  y*xcnn  a  iwurri  ifulki  v  dar  rbbi  ula  v  

dar  bnadm.»  isawl  d  ilmma  umsiggl  yini  asn,  «kullu  mayad  ar  issngara  yan  d  wadjar  

ns,  issngara  t  d  loaql  ns,  issngara  t  ula  d  rbbi.  amar  yufan  sslamt  v  gr  mEddn  

ula  lpnant  da  issmunun  winna  bäanin.»  fssan  kullutn  ar  swingimn,  yini  ilmma  bu  tamart,  

«sfldv  is  illa  yan  uduwwar  v  tsga  yan  n  idrarn  an,  ar  asn  ttinin  ayt  sslamt.  paqqan  

rad  issann  mamnk  a  nskar  sslamt  i  ngratnnv.»   

8.  amzil8.  amzil8.  amzil8.  amzil    

ins  umsiggl  t  tazzwit  v  iä  an  d  sin  id  pamu.  nkrn  d  zikk  ãbap,  amçn  dav  avaras.  

trva  luqt,  ur  illi  maniv  a  ssmullun.  wurrin  ntni  inv  tn  irifi  bahra.  ftun  aylliv  n  

çran  yat  tgmmi.  frapn  acku  swangmn  is  ra  n  gis  afn  maylli  ptajjan.  akmurn  in  srs  s  

sfldn  i  ukum  n  uwzzal  v  waåns  ns.  ar  yaqra  umsiggl  s  jjhd  ur  as  isfld  yan.  ar  

tssäuqqur  ula  tazzwit  ur  d  yucki  yan.  dpin  iflu  kcmn,  afn  in  sin  irgazn  ar  tnvadn  

uzzal.  illas  wanuä,  trv  loafit  s  trvi  iparran,  ar  tayllaln  imdugåign.  kcmn  biddn  ar  

tmnadn  v  imziln.  tvaca  tazzwit  s  irifi.  yini  åmas  d  ixf  ns,  «tigmmi  ad  tga  

zund  ma  ttinin  f  tgmmi  l  lixrt.  ar  naqra  v  imi  ns  ur  av  isfld  yan,  ar  nssäuqqur  

ur  av  irçim  yan.  imma  vilad  v  d  nkcm,  naf  ixfawn  nnv  v  wammas  n  tillas  d  loafit  

ijddrn,  ar  kkatn  ar  tkumn  zund  iv  nkcm  s  loadab  l  lqbr.»   

 

srsn  imziln  imassn  nsn,  sillfn  as  d  ilmma  a  yawi  ulltmas  a  stt  issgawr  f  yan  

usgdl,  awin  asn  d  ad  ssun.  lliv  ssunfan  ioawd  asn  umsiggl  f  umuddu  nsn  ula  tammara  n  

uvaras.  isawl  d  umzil  yini,  «bnadm  zund  taqaritt  a  iga.  da  ttpnkuri  s  tsga  yad  

ula  xta,  ar  ttidu  zv  tq*rabt  s  .ayya.  yan  sur  iddrn  ira  ittidu  ar  d  ittacki,  

acku  rrapt  ur  tlli  v  ddunit  ad.»  isawl  d  åmas  ula  ntta  yini,  «nnan  willi  zrinin,  

lpadd  n  upnkuri  talat.  ha  taqaritt  dars  snat  tsgyu.  tanna  f  tär  a  f  ra  tvama.  

vmkan  a  iga  bnadm  ula  ntta.  iskr  sin  uwdmawn,  wanna  f  n  iär  a  f  ra  n  iqama.  iv  ikmml  

avaras  ns  ilkm  n  ass  l  lpsab,  ra  n  yaf  ixf  ns  amma  v  ljnnt  amma  v  jhnnama,  d  vin  a  v  

ra  iqama.»   

 

isqsa  tn  umsiggl,  «is  tssnm  ma  ra  ijru  v  wass  l  lpsab?»  yini  as  umzil,  «ar  

ttinin  mEddn  ra  nbidd  kullu  v  wass  l  lpsab.  vakudan  kud  yan  ra  ipãu  tallupt  ns.  

wanna  iskrn  lxir  ra  t  ipãu.  wanna  iskrn  loar  ra  t  ipãu.  vakudan  rad  d  nkrn  willi  v  

tskrt  loar,  ra  dik  npasabn  f  vaylli  asn  tskrt.  ra  yk  oabbrn  v  lmizan  da  ur  

issinn  lvocc.  lmujrimin  rad  ddun  s  jhnnama,  imma  willi  skrnin  kullu  ma  iträun  rbbi  

rad  ddun  s  ljnnt.»  iswangm  umsiggl  d  ixf  ns  yini  as,  «walaynni  manwa  ginnv  iskrn  

kullu  ma  iträun  rbbi?»  issmaqql  d  gis  umzil  yini  as,  «vmkad  ad  ttinin  mEddn.  

paqqan  ur  illi  yan  ginnv  iskrn  kullu  ma  iträun  rbbi.»  isqsa  t  umsiggl,  «iv  iga  

vmkan,  ma  ra  yv  ijru  nkæni  ad  ikkan  ddu  ukrraj?»  yini  as,  «a  wddi,  a  näalb  rbbi  

ad  av  irpam.»  isqsa  t  dav,  «is  tssnt  nis  ra  yv  irpam  kullwav,  nivd  vir  kra  

ginnv?»  yini  as,  «ma  ra  yk  iniv?  nttan  a  issnn.»  yini  as  umsiggl,  «ur  iyi  isshnna  

wawal  ad.  nis  ur  nçäar  a  nissan  izd  s  ljnnt  a  s  ra  nddu  nivd  s  illi  yaäni?»  yini  as,  

«a  wddi,  wanna  iksuän  zv  loadab,  ar  n  itrju  v  rrpamt  ns.»   

 

yini  asn  åmas  n  umzil,  «ar  ttinin  mEddn,  yan  uskkir  icwan  ira  ioabbr  miyya  n  

uskkir  y*xcnn.  ixããa  yan  a  iskar  lpasanat  ma  s  a  itoammar  lmizan.»  issmaqql  gis  

åmas  yini  as,  «is  tçäart  kiyi  a  tbitt  v  låddam  n  rbbi,  toabbrt  kullu  ma  

tskrt  y*xcn  ula  kullu  ma  tskrt  ifulki?  nis  ur  ra  tpcmt  f  ddnub  nnk  ula  f  loar  

lli  tskrt?» 

 

izayd  yini,  «ha  yat  lqist,  nnan  tt  willi  zrinin.  ikka  ttin  yan  ugllid  yumç  ddin  

bahra?  ur  dars  tplla  tfiyi  l  lplluf.  yili  dars  yan  u.bbax  v  lqãr.  ass  f  wass  

ar  as  ijjujad  tirmt  ns.  yan  wass  inãb  as  n  yan  ïajin  ig  n  gis  imikk  n  tfiyi  n  

umugay  d  imikk  n  tin  upuli  d  imikk  n  tin  lplluf.  ig  as  n  lqwam  ns  zv  tisnt  ar  

lx*ärt,  irwi  n  kullu  mayan  aylliv  inwa,  ifk  aäu  ifulkin  aylliv  irçm  ccahiya  n  umccu  

i  ugllid.  yawi  as  t  id,  isqsa  t  ugllid  «ïajin  ifulkin  ayad.  ma  n  dav  gis  tgit?»  

yini  as,  «imikk  n  tfiyyi  n  umugay  d  imikk  n  tin  upuli  d  imikk  n  tin  lplluf.»  inkr  

ugllid  vakudan,  ibzg  fllas,  iväb  bahra.  yini  as  «is  tvalt  a  wacc  nizd  tifiyyi  n  

umugay  t  tin  upuli  a  ra  isspllan  tin  lplluf?  uhu,  tifiyi  yan  l  lplluf  a  issprmn  ïajin  

kullut.»  yini  ilmma  i  ismgan  ns,  «krfayt  lkafr  ad,  tbbim  as  ixf,  tlupm  t  in  v  

usraf  an  illasn,  ntta  ula  ïajin  ns.  acku  isrs  d  ma  iprmn  v  låddam  inu.  ur  as  igi  

abla  lmut.»»  izayd  umzil  yini,  «vmkan  a  ra  yili  i  wanna  n  ibiddn  v  låddam  n  rbbi  

isrs  n  ma  icwan  issxal.  .  s  ma  y*xcnn.  ma  ra  ys  yini  rbbi  v  tasoat  an?  ira  ys  

yini,  «lupat  n  wacc  an  v  urwas,  acku  isrs  d  lpram  v  låddam  inu.  ur  as  igi  abla  

nnar.»  ra  yuwn  iniv,  iskkirn  cwanin  ur  çäarn  ad  kkisn  iskkirn  *xcnnin.  acku  iskkirn  

*xcnnin,  ntni  a  issprmn  bnadm  kullut.  vaylli  n  isras  yan  v  ufrnu  ad  d  itasi.»   

 

yini  as  umsiggl,  «a  xali,  iwalyun  ad  nnk  ssbiddn  azzar  n  ixf  inu.  is  ur  nçdar  a  zv  

ginnv  nssitti  ma  yv  isspramn  ula  ma  yv  isspccamn,  ur  ta  nkcim  s  dar  rbbi?  is  

ur  nçäar  a  nssvus  ixf  nnv  zv  ddnub,  ur  ta  tn  igi  v  lmizan?»  yini  umzil,  «amar  

yufan  a  yissan  yan  is  ra  t  irpam  rbbi.  amar  yufan  a  niçäar  a  nskar  sslamt  v  

gratnnv  dids,  ur  ta  tlkim  tasaot  l  lpukm?»  yut  umsiggl  s  unfus  ns  yini,  «asqsi  

ad  a  kullu  icqan  v  isqsitn  lli  mi  nsfld  v  uwssan  ad?»  yini  as  umzil,  «zaydat  sul  

tasawnt,  ar  trupm  ayt  sslamt.  iv  ur  t  ssinn  ntni,  ur  ra  t  yissan  yan.»   

9.  ayt  sslamt9.  ayt  sslamt9.  ayt  sslamt9.  ayt  sslamt    

zrin  sin  uwssan  v  uvaras,  lkmn  in  f  ddgåat  aduwwar  n  ayt  sslamt.  afn  in  kra  n  

mEddn  gawrn  jmaon  v  umalu  n  imi  n  yat  tpanut,  kud  yan  yiwi  d  dids  kra  irçan  ula  

kra  ixãrn.  yan  dars  awallu  irçan,  yan  dars  lmida  ikks  as  uäar,  yan  dars  amadir  

bla  afus,  yan  yiwi  d  lkurriãa  mi  toawwj  rrwiäa.  insallam  didsn  umsiggl.  imnad  n  

ilmma  v  uåns  n  tpanut  içr  n  yan  urgaz  ar  issram  akccuä.   

 

sqsan  tn  mEddn  an,  «izd  anjjar  a  tram?  is  darun  kra  ixãrn  nivd  kra  irçan?»  yini  

asn  umsiggl,  «kullu  vid  d  nkka  ussan  ad  nsfld  gis  i  ma  ixãrn  ula  ma  irçan.  is  

issn  unjjar  ad  nnun  mamnk  a  issnam  tudrt  ioawwjn?  ula  mamnk  a  itoadal  lqlb  irçan?  ula  

mamnk  a  iãlap  ddunit  ixãrn?»  sawln  d,  «paqqan  içäar.»   

 

sul  a  sawaln  s  di  tucka  yat  tfruxt,  tga  ilis  n  unjjar.  tiwi  d  atay  i  babas.  

iffuv  d  nttan,  imnad  v  umsiggl  d  uwlltmas  s  umnid  l  lfrap  yini  asn,  «rbbi  a  

igabln  avaras  n  willi  f  iräa.»  yini  asn,  «tuggugt  a  zv  di  tuckam.  marpabba  srun.  

ra  darnnv  tafm  rrapt  ula  sslamt.»  yuããa  ilmma  ilis  a  tn  tawi  s  tgmmi.  lliv  ftan  

v  uduwwar  çrn  timvarin  ar  tagåmnt,  ula  irgazn  ar  qqazn  v  igran.  sfldn  asn  ar  kullu  

ttasin  llva  zund  lmalayka.  ur  jji  sfldn  i  wan  talvat  an.   

 

tssrup  tn  tfruxt  s  tgmmi,  gawrn  v  yat  tpanut  ivzzifn.  tawi  asn  d  irukutn  n  

watay  d  yat  tngult  n  uvrum  sur  irvan.  tsqsa  tn  mad  gan  ismawn  nsn,  tini  asn,  «nkki,  

ar  iyi  ttinin  tammnt.  baba,  ism  ns  amaray.  tga  lmaona  ns  «yan  ittirin  lxir  kullu  i  

mEddn».  tlla  v  tpanut  an  yat  tãwira  ttyaggal  v  uv*rab,  yili  gis  yan  umksa.  ig  

alqqav  f  t*vraä  ns,  lullin  as  ilqqavn  yaäni.  tsqsa  tt  tazzwit,  «ma  iga  umksa  yan?»  

tmnad  gis  tammnt  tini  as,  «amksa  ifulkin  ayan.  igabl  ilqqavn  ns  vmklli  av  igabl  

unjjam  nnv.»  tsqsa  tt  tazzwit,  «ma  igan  anjjam  nnun?»  tfrap  tfruxt  tini  as,  «anjjam,  

iga  t  walli  ijjnjamn.  iv  n  iär  yan  v  uåäi  ra  t  id  issvli  ur  ta  immut.  iv  n  iär  

yan  v  wasif  ra  t  id  yamç  ur  ta  t  yiwi.»   

 

tini  as  tazzwit,  «zayd  tinit  av  f  umksa  yad  igan  anjjam  nnun.»  tsawl  d  tammnt  tini  

asn,  «walli  ikcmn  zv  imi  n  zzribt,  iga  amksa  n  uwlli.  awal  ns  a  s  a  sflidnt  uwlli,  

ar  n  yaqra  s  tilli  ganin  tins,  kraygatt  yat  s  ism  ns.  ar  tnd  d  issufuv  s  brra,  

izwur  asnt,  äfurnt  t  uwlli  ns  acku  uæznt  awal  ns.  inna  nttan  «nkkin  a  igan  amksa  

ifulkin.  amksa  ifulkin  a  itmtatn  f  uwlli.  ur  giv  zund  imkiri  da  irgåln  iv  içra  

uccn,  acku  ntta  urd  tins  ad  gant.  nkki  giv  amksa  ifulkin,  ujadv  ad  mmtv  f  ssibt  

nsnt.  dari  ulli  yaäni,  ur  a  di  tmununt  v  zzribt  ad.  iqqan  iyi  d  a  tnd  d  ssmunv  ula  

ntnti.  rad  sfldnt  s  wawal  inu,  tili  yat  tuwrut  yili  yan  umksa.»»  tssmaqql  tammnt  

v  tãwira  tini  asn,  «ha  yan  wass  isqsa  mEddn,  «ma  ra  iskr  yan  gigun  iïafn  miyya  n  

ixf  n  uwlli  iv  as  tjla  yat  gisnt?  nis  ur  ra  ifl  tilli  ggutnin,  iddu  a  isiggl  s  

talli  ijlan.  vakud  nna  stt  yufa  ra  stt  id  yasi  f  tv*raä  ns,  irup  d  tigmmi  ivr  d  

i  wadjarn  ns  yini  asn,  ackad  d  tfrapm  didi,  hati  ufiv  tahrwit  lli  yyi  ijlan.»»   

 

tswangm  tazzwit  tini  as,  «ifulki  umksa  yan.  çrayt  ulli  ns  mamnk  ad  dars  oazzant.  

ptta  talli  n  iqaman  v  brra,  iffuv  ar  srs  isiggil.»  yini  umsiggl,  «da  tnt  itgabal  

v  iyEä  wala  azal,  yujad  a  ifk  ixf  ns  ar  lmut  wala  ilkm  tnt  kra  l  lada.»  tini  asn  

tammnt,  «vmkan  a  iskar  unjjam  nnv.  ar  d  yaqra  s  kraygatt  yan  ginnv  s  ism  ns,  ar  

isiggil  s  wanna  ijlan.  ifka  ixf  ns  f  ssibt  nnv  bac  a  yv  icckcm  s  zzribt  l  laman.  

mayan  a  f  a  ys  nttini  «anjjam  nnv».»  fssan  kullutn  ar  swingimn  f  mayd  asn  tnna  tammnt.  

tini  asn  ilmma,  «nkrayt  maniv  a  tganm  ar  ãbap  nkmml  f  tjmmaot  nnv.»   

 

lliv  d  faqn  zikk  ãbap,  afn  d  tarwa  ggutnin  v  tuççun.  n  tgmmi,  ar  tloabn  ar  äããan  

frapn  i  ngratsn.  ikcm  d  unjjar  yawi  d  atay  t  tmkilt  n  uzkkif  i  yan.  yini  as  

umsiggl,  «iär  iyi  loajb  a  xali  amaray,  acku  ur  jji  çriv  zund  tarwa  yad.  ur  a  

tmmavn  ula  da  tçin  ula  da  rggmn  i  ngratsn,  ur  darsn  sfldv  i  gar  awal.»  ihär  unjjar  

yini,  «wa  sidi  rbbi,  ioammr  lpamd  nnk  ignwan,  zv  ils  n  ipcmay  ula  azzann.  tatt*it  f  

ayt  taçit  d  imiv.»  isqsa  tn  ilmma  mani  d  kkan  ula  mani  ran.  inin  as  f  willi  mnaggarn  

v  uvaras,  oawdn  as  f  ma  inna  bw  ikccuän  d  bu  wxrib  t  tfqqirt  v  tagant  d  

ukssab  d  umxxar  d  umzil.  yini  as  umsiggl,  «mEddn  an,  kud  yan  d  man  tavuft  yusi  

f  kra  n  tvawsiwin  lli  ur  irin  a  ys  tyawfhamnt.»   

 

yini  as  umaray,  «ini  yyi  a  iwi  f  isqsitn  nsn?  izoam  umsiggl  yini  as,  «wa  xali  

amaray,  bw  ikccuän  inna  «tban  tpkimt  d  ufulki  n  walli  iskrn  kullu  lmxluqat  n  tagant,  

walaynni  ur  iban  is  igabl  ddunit  nivd  ifl  tt  a  tzayd  wapdutt.»  yini  bu  wxrib  

«ihrc  kullu  ma  illan  v  ddunit  ad,  tili  fllas  tagat.»  tini  tfqqirt  «ur  illi  laman  v  

ddunit  wala  lixrt.»  yini  ukssab  «mamnk  a  ra  naf  rräa  v  dar  rbbi?»  inna  umxxar  

«ma  ra  iskr  yan  y*xcnn  a  yuwrri  ifulki?»  yini  umzil  «is  içäar  yan  a  issvus  ul  ns  

zv  ma  t  isspccamn  bac  a  ur  yiksaä  zv  wass  l  lpsab?».»  izayd  ilmma  umsiggl  

isqsa  t,  «nis  tufam,  kunni  n  ayt  sslamt,  mamnk  a  ra  yiçäar  yan  a  iskr  sslamt  v  

gras  d  rbbi,  ula  v  gras  d  ayt  uduwwar,  ula  v  gras  d  ixf  ns?» 

 

ifrap  unjjar  yini,  «ckrv  i  rbbi  f  tasaot  ad  v  nmnaggar,  acku  illa  v  wawal  ns  «ra  

tn  gv  v  laman  lli  çuçän.»  mEddn  an  kullutn,  ira  rbbi  a  ysn  iml  avaras  n  sslamt.»  

isqsa  t  dav  umsiggl,  «mamnk  a  iga  uvaras  ad  n  sslamt,  ula  maniv  illa  a  t  yamç  

yan?»  imnad  gis  umaray  yini,  «vilad  ar  av  ttinin  mEddn  «ayt  sslamt»,  walaynni  vayd  

izrin  urd  sslamt  a  nskar.  acku  ikka  ttin  zzman  n  ifaddn.  ar  tmmavn  imzwura  nnv  t  

tqbilin  yaäni,  ar  asn  tkksn  kullu  mad  darsn  illan.»  yini  as  umsiggl,  «ma  yuwn  ijran  

aylliv  tbddlm  vmkad?»  yini  as,  «yucka  d  darnnv  yan,  iskr  sslamt  v  grav  d  rbbi  

ula  v  grav  d  wadjarn  nnv  ula  v  grav  d  ixf  nnv.  iskr  av  yal  loahd  l  ljdid.  iml  av  

mamnk  a  ntpnnu  i  ngratnnv.  iml  av  mamnk  a  nswingim  v  ma  rad  irin  mEddn  yaäni,  bla  da  

ntäalab  ugåar  l  lpaqq  nnv  ula  da  nttiri  ma  ur  igin  winnv.  iml  av  mamnk  a  ntbddad  d  

wanna  iäoafn,  nccuc  wanna  inva  laç,  ndl  wanna  icca  usmmiä.  issmun  kullu  ma  ityaran  v  

ccrao  ula  lanbya  v  yan  wawal,  inna  «skarayt  d  mEddn  vmklli  tram  a  t  didun  skarn.»»   

 

yini  as  umsiggl,  «ifulki  wawal  ad,  walaynni  iv  a  ttrxum  d  mEddn  ar  bdda  gisn  

tskarm  afulki,  is  ur  ra  fllawn  toaddan,  kksn  awn  maylli  igan  winnun?»  yini  as  umaray,  

«uhu,  acku  ibidd  didnnv  rbbi,  ar  av  issntal  zv  iblis  d  ismgan  ns.  lliv  didnnv  

ibidd  rbbi  ma  rad  av  inru?  mayan  a  f  ur  a  ntiksaä  a  najj  tivawsiwin  nnv  v  ufus  

ns,  acku  ur  a  yv  ijrru  yat  abla  s  wawal  ns.»  izayd  umaray  yini  asn,  «gawrayt  

darnnv  ussan  ad,  ra  yuwn  mlv  kullu  ma  yv  d  imla  rbbi.»   

 

qaman  v  darsn  kra  n  iyrn.  amsiggl  ar  itmunu  d  umaray  s  tpanut.  tazzwit  ar  ttoawan  

i  tammnt  v  tgmmi.  sfldn  darsn  f  kullu  ma  iskar  walli  mi  ttinin  anjjam  nsn.  yini  asn  

ilmma  umsiggl,  «way  aytma,  lxir  iggutn  ayd  ginnv  tskrm.  walaynni  ixããa  yav  a  nddu  

nwurri  s  dar  willi  d  nufa  v  uvaras,  vmkad  ard  nlkm  darnnv.»  ur  tri  tazzwit  a  

tuwrri,  tini  as,  «uhu,  ufiv  d  vaylli  s  a  siggilv  v  dar  mEddn  ad,  ur  çäarv  a  tn  

flv.»  imnad  gis  umsiggl  yini  as,  «çr  abavuv,  a  ulltma.  da  itffuv  iåmr  n  v  

tuggugt,  yawi  d  maylli  iåmr  i  willi  ifl  v  tfrit.  illa  fllav  a  ysn  nawi  mayd  mi  

nsfld,  acku  nfl  tn  in  kullu  v  tavuft  ula  cckk.»  yini  ilmma  i  umaray  d  ilis,  «riv  a  

zv  gigun  äalbv  ma  yugårn  afulki  ad  ginnv  tskrm.  nis  tçäarm  ad  didnnv  tmunm  

tfsim  i  mEddn  an  zv  iskraf?»  yini  as  umaray,  «a  näalb  rbbi  a  yv  iml  ma  ginnv  

ira.»  iqqn  alln  ns  vakudan,  yini  v  tçallit  ns,  «wa  rbbi  siditnnv,  ar  k  ntalv  acku  

toammrt  ulawn  nnv  s  sslamt  nnk,  tfkt  av  d  sslamt  i  ngratnnv,  tfkt  av  sslamt  v  

grav  dik.  ml  av  d  vilad  is  trit  a  nmun  d  inbgyun  nnv  oazzanin,  nsslkm  awal  nnk  i  

willi  tn  isqsan  v  uvaras.  ml  av  d  ma  ginnv  trit,  s  ism  n  unjjam  nnv.»  inin  kullu  

wiyyaä,  «amin.»  ismaqql  gisn  umaray,  iql  imikk  yini  asn,  «yan  imunn  d  uvaras  ad,  ur  

illi  ma  ra  t  issmmass.  gawrayt  ar  azkka  nmun.»   

10.  amnaggar  v  dar  umzil10.  amnaggar  v  dar  umzil10.  amnaggar  v  dar  umzil10.  amnaggar  v  dar  umzil    

zikk  ãbap  ffuvn  aduwwar  n  ayt  sslamt,  wurrin  d  uvaras  nsn.  sin  uwssan  ad  zrin  v  

uvaras.  lliv  lkmn  dar  umzil,  cckcmn  tn  s  tgmmi,  gawrn  srsn  asn  d  atay.  ioawd  asn  

umsiggl  f  mamnk  ad  rupn  dar  ayt  sslamt  yini  asn,  «argaz  ad  iga  amaray,  nttan  d  

ilis  tammnt,  skrn  ginnv  afulki  v  darsn  wala  vilad  v  didnnv  munn.»  yini  asn  umzil,  

«marpabba  s  wanna  iskarn  afulki.»   

 

isawl  d  ilmma  umzil  yini  as  i  umsiggl,  «nis  ur  toaqlt  f  maylli  f  nsawl  vassan,  ula  

mamnk  a  nsqsa  i  ngratnnv  f  wass  l  lpsab?»  yini  as  umsiggl,  «sqsa  tn,  rad  issann  

ntni.»  yini  asn  umzil,  «ra  yuwn  iniv  ma  yv  ihuwwln.  ma  ra  yili  i  yan  ur  iskarn  kullu  

ma  gis  ira  rbbi?  is  t  id  iqqan  a  ibidd  v  wass  l  lpsab  ipãu  tallupt  ns?  ma  ra  

iskr  iv  issn  is  dars  ma  t  isspccamn  ula  ma  t  isspramn?  mayan  a  yv  ihuwwln.»  

yini  as  umaray,  «asqsi  icqan  ayad,  acku  yan  ickkan,  iqqan  t  id  a  yiksaä  v  wass  l  

lpsab.»  isawl  åmas  n  umzil  ula  nttan  isqsa,  «walaynni  nis  urd  lpasanat  a  s  a  itiçay  

lmizan?» 

 

imnad  gisn  umaray  yini  asn,  «ra  yuwn  iniv  yat  lqist.  ha  yan  ufqqir,  iïaf  tigmmi  

imqqurn  d  igran  ggutnin.  izri  kullu  loamr  ns  ar  izznza  ar  isav,  ar  issmunu  lxir  i  

ixf  ns.  ar  iswingim  vir  v  ma  ys  iãlapn  nttan.  ur  akæ  isala  a  stt  yawi  v  tnukmut  

lli  v  a  zrayn  wiyyaä,  ar  idal  udm  ns  f  wanna  iptajjan  ula  wanna  ihrcn.  hati  aylliv  

yuwssr,  bpra  d  a  iswingim  v  lixrt,  yini  d  ixf  ns  «rad  skrv  lpasanat  ma  s  a  



 15

toammarv  lmizan  ur  ta  mmutv.»  iffuv  ufqqir  an  ifk  i  ikucamn  d  ibukaän,  ifk  i  

tmzgida  ula  imçlaä.»  imnad  gisn  umaray  isqsa  tn,  «ma  yuwn  ibann?  ma  ra  yili  i  

urgaz  an  v  lmizan  n  rbbi?  izri  sttin  n  usgåas  ar  it.rrap  d  ixf  ns,  yiri  a  izri  

yan  usgåas  a  issifsas  f  ixf  ns.  is  ra  isv  lblaãt  ns  v  ljnnt  idumn  s  ããadaqa  n  

yan  usgåas  igzuln?  ha  ma  ra  ys  yini  rbbi  v  wass  l  lpsab  «way  anafal,  nis  

tswangmt  a  tssmunt  i  ixf  nnk  v  lixrt  ugåar  n  ma  ys  tssmunt  v  ddunit?  jhnnama  ad  

dari  tsthallat  kiyi  wala  kullu  wanna  ittirin  vir  ixf  ns.»   

 

fssan  kullutn  ar  swingimn.  isawl  d  ilmma  åmas  n  umzil  yini,  «walaynni  iv  a  iskar  yan  

lpasanat  zv  mççiy  ns,  paqqan  rad  içaynt  f  ddnub  ns.»  irar  as  åmas,  «is  illa  ginnv  

yan  itpasabn  lpasanat  ula  ddnub  zv  mççiy  ns  bac  a  yissan  manwa  yuårn?»  imnad  gis  

åmas  yini  as  ilmma,  «walaynni  yan  iskrn  vir  yan  uskkir  ifulkin,  paqqan  ira  t  irpam  

rbbi  iv  ira.»  irar  as,  «a  wddi,  ma  ra  yk  iniv?  ur  nssin  is  ira  nivd  uhu.  acku  

yumr  rbbi  a  nili  v  rrja  t  tksaä.  ar  ntrju  rrpamt  ns  ar  ntiksaä  loadab.»  yini  

as  åmas,  «paqqan  ira  yv  irpam  iv  srs  numn  nis  ur  illi  kra  n  rbbi  abla  nttan.»  

yini  as,  «ula  ci.an  yumn  s  rbbi,  yissan  izd  rbbi  yan  a  iga,  walaynni  wan  liman  ad,  mal  

lfaytt  gis  illan?  is  ra  yamç  cci.an  rräa  v  dar  rbbi?»  yini  as  åmas,  «icqa,  ur  

av  iqama  abla  a  ntrju  nis  ra  yv  irpam.»  isawl  ilmma  i  umaray  isqsa  t,  «is  ur  

igi  rbbi  arpim?» 

 

isawl  d  umaray  yini  as,  «iga  arpim,  walaynni  ur  a  itrpam  kullu  wanna  iffuvn  zv  wawal  

ns.  is  tssnt  ma  ijran  i  babatnnv  adam?  inna  yas  rbbi  «a  ur  tcct  zv  lvllt  n  

tsvart  an  illan  v  tuççun.  n  taloarãt.»  walaynni  nttan,  inkr  icca  zv  gis.  ma  ys  ijran  

vakudan?  issufv  t  rbbi  zv  taloarãt,  issbidd  lmalayka  v  imi  n  taloarãt.  iqqn  

avaras  lli  itawin  s  taloarãt,  a  ur  sar  srs  ikcm  adam  ula  tamvart  ns.  waxxa  ira  

adam  a  n  yaqqra  i  rbbi  ar  n  issäuqqur  f  imi,  ur  içäar  a  ikcm  dav  s  ljnnt.  

waxxa  da  iskar  kullu  ma  igan  afulki,  ig  n  tiqqi  a  iräu  rbbi  kullu  ma  ys  iqaman  v  

ddunit,  ur  içäar  a  iwurri  s  illiv  ttin  ikka.  ur  t  yujji  rbbi  a  sur  ikcm  s  

ljnnt.  adam,  vir  yat  twal  a  iffuv  zv  wawal  n  rbbi.  yat  lmoaãit  ka  iskr,  s  as  

ikks  rbbi  taloarãt  lli  v  ttin  ikka.  ma  tswingmm,  nis  t  irpam  rbbi  nivd  uhu?»  

yini  as  umzil,  «a  wddi,  ioaddb  t  ur  t  irpim.»  isawl  d  åmas  n  umzil  yini,  «iv  

iga  vmka,  mamnk  a  ra  tili  rrpamt  n  rbbi  i  yan?  ay  amaray,  is  tçäart  a  yv  trçmt  

zv  tmukrist  ad?» 

 

issmaqql  gisn  umaray  yini,  «yan  iffuvn  zv  wawal  n  rbbi,  ma  iptajja?»  fssan  kullutn.  

«yan  ur  iskirn  ma  gis  ira  rbbi,  ma  iptajja?»  sul  fssan.  «yan  f  illa  lpukm  n  rbbi,  

ma  iptajja?»  ar  kullu  gis  tmnadn,  isawl  d  ilmma  umzil  yini,  «iban  iyi  nis  iptajja  

yan  itbddadn  v  gras  d  rbbi,  a  t  igan  d  yan  ikmmln  kullu  ma  gis  ira  rbbi.  

iptajja  yan  içäarn  a  fllas  iäalb  rbbi  a  t  irpam.»  yini  as  umaray,  «sfldayt,  ra  

yuwn  iniv  yat  lqist.   

 

«ikka  ttin  yan  umvar  ifulki.  yan  wawal  ad  dars  illan,  da  itpkam  s  lpaqq  d  lmoaqul.  

ha  yan  wass  iffuv  d  yan  upcmi,  iåmr  igäaä  s  jjbbad.  isafä  yat  tçrut,  trç  

tajjajt  n  ccrjm  n  umvar.  amçn  t,  cckcmn  t  s  dar  umvar.  yiksaä  bahra  warraä  ar  

itrgigi,  iär  n  f  wakal  v  låddam  ns  yini  as,  «wa  sidi,  a  issvzif  rbbi  loamr  

nnk.»  issfssa  t  umvar  isqsa  t,  «izd  kiyi  a  irçan  tajjajt  an?»  yini  as  «wa  sidi,  

aäu  a  yiwin  taçrut,  nkki  ur  riv  a  stt  rçv.»  yini  as  umvar,  «wanna  irçan  tajjajt  a  

ra  stt  ioadl.»  yini  as,  «wa  sidi,  ãamp  iyi  bahra,  t*graç  iyi  f  vayd  skrv.»  

yini  as  umvar,  «mamnk  a  s  ra  stti  tssngaddat?»  yini  as  upcmi,  «wa  sidi,  ur  rad  

rçv  .ayyaä.»  yini  as  umvar,  «mamnk  a  ra  stti  tssngaddat?»  yini  as  upcmi,  «a  

sidi,  rad  skrv  kra  ifulkin.  rad  ffuvv  vilad  fkv  snat  tngwal  i  ibukaän  an  ibiddn  

v  imi  n  tgmmi.»  yini  as  umvar,  «nizd  s  ããadaqa  a  s  trit  a  tssngaddat  tajjajt?  

mamnk  a  ra  stti  tssngaddat?»  yini  as  upcmi,  «ur  ssinv  a  sidi,  ur  ra  itngadda  

jjaj  iv  irça.»  yini  as  umvar,  «ra  txallãt  tajjajt  l  ljdid.»  yini  as  upcmi,  «wa  

sidi,  ur  dari  ma  s  a  stt  id  savv  tajjajt.»  iænu  ilmma  ar  akal  v  låddam  ns  

ibdu  ar  ittini,  «way  amvar  imqqurn,  way  amvar  imqqurn.»  yini  as  umvar,  «urd  

vmkad  a  s  ra  txallãt  tajjajt.»  yini  as  upcmi,  «way  amvar,  tggut  dark  rrpamt,  

tggut  dark  rrpamt.  vir  ãamp  iyi.»  yini  as  umvar,  «uhu,  iqqan  k  id  a  tssngaddat  

maylli  trçit.»  yadr  upcmi  i  ixf  ns,  acku  ur  issin  ma  ra  iskr.  ur  dars  ma  s  a  

itxallaã  tajjajt  lli  irça.  iqama  vin  ifssa.  isqsa  t  dav  umvar,  «nis  ur  dark  ayt  

dark  nivd  åmak  dar  labas,  içäar  a  d  yack  ifukku  fllak  ddin  ad  fllak  illan?»  yini  

as,  «illa  dari  yan  oammi,  walaynni  ur  ssinv  nis  rad  d  yack.»  yazn  ilmma  ma  d  itawin  

oammis.  lliv  d  ikcm,  ildi  d  zv  uwmmis  ns  sin  iqaridn  n  nnuqrt,  ifk  tn  i  umvar.  

yini  ilmma  umvar  i  upcmi,  «zayd  a  iwi  s  sslamt,  hati  ixallã  fllak  oammik.»»   

 

imnad  gisn  umaray  isqsa  tn,  «is  tfhmm  lmoana  yad?»  yini  as  umsiggl,  «amvar  iga  

t  rbbi,  d  upcmi  giv  t  nkki,  t  tajjajt  lli  irça  tga  lx*cant  lli  skrv  ula  afulki  

lli  ur  skirv.  imma  oammis  n  upcmi,  ur  ssinv  ma  iga.»  yini  as  umaray,  «vwalli  

ixallãn  ddin  lli  fllav  illan,  ar  as  nttini  anjjam  nnv.  acku  nga  kullwav  zund  apcmi  an,  ur  

darnnv  ma  s  a  ntfukku  ixf  nnv.  yuzn  d  rbbi  walli  içäarn  a  yv  ifukku.  yucka  d  a  

ixallã  fllak  wala  flla  wala  fllannv  kullwav,  ifsi  av  zv  tassast  lli  v  nlla.  hati  v  

wass  l  lpsab  ira  yv  yini  umvar  imqqurn  «zayd  a  iwi  s  sslamt,  hati  ixallã  fllak  

unjjam  nnk.»»   

 

fssan  kullutn  ar  swingimn,  isqsa  t  ilmma  åmas  n  umzil,  «iv  fllav  ixallã  nttan,  ma  

ra  nskr  nkæni?»  yini  as  umaray,  «ma  ra  iskr  upcmi  an  l  lqist?»  yini  umsiggl,  «ra  

ifrap  s  lpnant  n  walli  t  ifukkan  ipubbu  t  bahra,  yiri  a  dids  imun  yili  bdda  

dids  acku  yuwrri  ioazza  dars  bahra.»  yini  umaray,  «ur  nçäar  a  nskr  yat  ay  

aytma,  abla  nfrap  s  walli  av  ifukkan  zv  ddin  lli  fllav  illan,  namn  srs,  namç  gis,  nttkl  

fllas.»  isqsa  t  umzil,  «yan  srs  yumnn,  ma  ra  ys  yili  v  wass  l  lpsab?»  yini  as  

umaray,  «ur  ra  fllannv  yili  lpsab,  acku  ixallã  fllannv  kullu  ma  yv  iäfarn.  ur  ra  yv  

yajj  a  nzri  v  loadab  l  lqbr.  acku  issunf  fllannv  lmizan  ula  apãu  n  tallupt,  ijjnjm  av  

zv  loafit  n  jhnnama.  vmkad  a  fllannv  tga  rrpamt  n  rbbi  vmklli  iqãad  zv  isizwur.»   

 

zrin  didsn  kraä  uwssan,  inin  asn  ilmma  imziln,  «ur  jji  nsfld  i  wan  iwalyun  ad.  

zaydat  didnnv  yan  sin  uwssan.  nra  a  nfhm  ugåar  f  tvawsiwin  ad.»  yini  asn  umaray,  «a  

æn  ibark  rbbi  ay  aytma.  nra,  walaynni  ur  as  nufi,  acku  sur  llan  mEddn  yaäni,  ixããa  

yav  a  tn  noawn  ula  ntni.»  yini  as  umzil,  «waxxa  a  åma,  ajjayt  av  a  didun  nmun.»   

11.  amnaggar  v  dar  umxxar  11.  amnaggar  v  dar  umxxar  11.  amnaggar  v  dar  umxxar  11.  amnaggar  v  dar  umxxar      

kmmln  ilmma  f  uvaras  nsn  aylliv  lkmn  aduwwar  lli  v  llan  sin  ifrxan,  walli  mi  ttinin  

pamu  bu  tamart  d  umddakæl  ns  pamu  amxxar.  afn  tn  in  v  igran  ar  tarsn  targa,  ar  

zv  gis  ssittin  tallavt  t  tassikt.  frapn  ntni  lliv  çran  amsiggl  t  tazzwit  d  

usmun  nsn,  gawrn  didsn  v  yan  urti,  jmaon  f  ma  ysn  ijran  v  uwssan  an.  isawl  umzil  yini  

asn,  «way  aytma,  nsfld  fllawn  izd  sin  id  pamu  a  tgam,  walaynni  ur  iban  manwa  gigun  igan  

bu  tamart,  acku  tta  yan  gigun  ur  dars  tamart.»  ar  kullu  äããan.  sqsan  ilmma  bu  

tamart,  «max  aylliv  tpift  tamart  nnk?»  yini  asn,  «acku  ufiv  yan  rizwar  v  tama  n  

trga.»  zaydn  ar  kullu  äããan.  issmaqql  gis  walli  mi  ttinin  amxxar  yini  as,  «hati  

tbddlt  udm  nnk  vir  s  rizwar  n  snat  tarryalin.  nis  ur  çäarv  ad  bddlv  ula  nkki?» 

 

gllbn  ilmma  v  umsiggl  inin  as,  «is  toaqlt  f  tjmmaot  nnv,  acku  nsqsa  k  nis  içäar  

yan  y*xcnn  a  iwurri  ifulki  v  dar  rbbi  ula  v  dar  bnadm?»  ar  kullu  tmnadn  v  umaray  

ad  çrn  is  issn  ljawab.  yini  vakudan  i  sin  id  pamu,  «lliv  æn  d  nrup,  nufa  æn  d  ar  

ttarsm  targa.  inyayt  iyi,  manizv  d  uckan  waman  ad?  nizd  taloaynt  nivd  asif?»  rarn  

as,  «taloaynt.»  yini  asn,  «imma  taloaynt,  lliv  d  zv  gis  ffuvn  waman  mamnk  ad  gan?»  

inin  as,  «zddign»  «vusn»  «mimn.»  yini  asn,  «imma  tallavt  ad  t  tassikt  ad  gisn  illan,  

mani  d  srsn  tkka?»  inin  as,  «ar  d  gis  t.ar  iv  zrint  l  lbhaym  ula  tarwa.»  yini  asn  

umaray,  «way  aytma,  tçram  aman  lliv  d  ftan  zv  taloaynt  zddign.  aynna  s  a  d  fttun  ar  

triçn  s  irkan  d  warras  lli  n  gisn  i.arn,  ard  lkmn  azavar  xsin  v  gr  içran  d  umlal,  

lap  tn.»  inin  as,  «vmkan  a  iga  lpal.»  izayd  yini  asn,  «sfldayt,  a  yuwn  mlv  lmoana  yad.  

vmkan  a  iga  bnadm  ula  ntta.  lliv  ilul,  ivus  uwl  ns  iãfu  loaql  ns.  walaynni  ar  ithuwwad  

tagsart  ar  izray  v  gr  tpramiyt  t  tci.ant  n  ddunit  ad  ard  yuwssr  iäoaf  immt.  

kullu  mapadd  izray  v  ddunit  ar  n  gis  .arn  irkan  ar  t  ççriçn.»  izayd  umaray  isqsa  

tn,  «imma  tallavt  an  d  irkan  lli  illan  v  waman,  iban  kra  v  iggi  n  waman  yili  kra  v  ddu  

waman  ur  iban.  kra  n  mEddn,  ar  gisn  tbann  irkan,  imma  wiyyaä  ar  ssntaln  irkan  nsn.  kra  

n  mEddn,  ar  gisn  tbann  ddnub  nsn,  ar  malan  is  ra  fllasn  ittut  lpukm.  imma  wiyyaä  

rad  bann  ddnub  nsn  tigira.»   

 

izayd  umaray  yini  asn,  «sfldayt,  ra  yuwn  iniv  yat  lqist.  ha  yan  urgaz  ar  itkmay  

xamsin  n  walgarru  i  wass.  oammrn  malssa  ns  wala  ifassn  ns  ula  kullu  ddat  ns  s  waäu  

l  lgarru.  ikcm  s  tgmmi,  tçi  dids  tmvart  f  waäu  l  lgarru.  ikcm  s  lpammam  

ibddl  malssa  iffuv  d  ifulki,  ur  sur  gis  illi  kra  n  waäu.  hati  zv  brra  ns  

ifulki,  imma  aåns  ns  mamnk  a  sur  iga  s  waggu  lli  srs  icckcm?  aggu  lli  issrkan  

turin,  nttan  a  ra  t  invn.  vmkan  a  iga  bnadm.  ar  issirid  ilm  ns,  ar  issirid  malssa  

ns,  imma  ul  ns  ioammr  s  kullu  ma  y*xcnn.  mamnk  a  ra  t  id  issird?»  yini  as  pamu  

yaäni,  «way  amaray,  tssnt  mamnk  a  nga.  icqa  a  nssvus  aåns  nnv  zv  kullu  ma  t  

issrkawn.  icqa  a  nanf  i  iwalyun  l  loib  ula  iswingimn  *xcnnin.  acku  bnadm  iäoaf.  waxxa  

da  ittiri  a  iskar  bdda  ma  iräan  rbbi,  ur  içäar.  nssn  kullwav  nis  nnaqs.»   

 

isawl  d  umxxar  yini  asn,  «walaynni  is  içäar  yan  y*xcnn  a  ifulki  v  dar  rbbi  ula  v  

dar  bnadm?  nis  içäar  a  itars  tallavt  ula  tassikt  n  ddnub  zv  uwl  ns?»  yini  as  

umaray,  «illa  yan  içäarn  a  issvus  ul  nnv  a  åma.  içäar  a  issitti  kullu  ma  irkan  wala  

kullu  ma  y*xcnn,  ioammr  ul  nnv  s  rrup  l  lpnant  d  sslamt.  iv  k  t*graç  f  ddnub  lli  

tskrt,  tflt  kullu  ma  k  issrkawn,  ur  ra  k  ixããa  abla  yat  tvawsa.»  yini  as,  «ma  

tga  a  xali?»  yini  as,  «ixããa  k  a  tamçt  v  unjjam  nnv.  amn  srs,  ttklt  fllas,  acku  

ifka  ixf  ns  a  yv  ifru  zv  kullu  ma  y*xcnn  issvus  av  bac  a  ng  middn  ns.  vmkan  a  s  

ra  tbdut  tudrt  l  ljdid,  iãamp  ak  rbbi,  ittu  vaylli  tskrt  vayd  izrin.  ra  gik  

iskr  yat  lmuojizt.  ra  k  issvus  zv  uåns  nnk,  ioammr  ul  nnk  s  ufulki  n  ignna.»   

 

ar  kullu  swingimn  v  mayad,  izayd  ilmma  umaray  yini  asn,  «walaynni  a  ur  tttum  mamnk  

ad  frrnnt  tmvarin  tiniltit  ass  f  wass,  ar  zv  gis  ssittint  tiçratin  ula  ikikr  

lli  gis  illan.  iv  tkcmm  s  tudrt  l  ljdid,  ra  kn  ioawn  rbbi  v  kraygatt  ass  ar  

ttfrrnm  zv  gigun  kullu  ma  y*xcnn  ig  iyt  iwalyun  nivd  iskkirn  nivd  iswingimn.  ra  kn  

ioawn  a  tkkism  iwalyun  l  loib  i  tjmmaot  l  lmaoqul,  tkkism  tikrkas  i  wawal  n  

ããapt.  ra  kn  ioawn  a  tanfm  i  kullu  ma  ra  kn  ilddi  s  tci.ant,  taggugm  zv  willi  

imyurn  irkan  n  ddunit  ad.  ra  didun  yili  walli  içäarn  a  kn  ijjnjm  zv  kullu  ma  

issrkawn  ul  n  bnadm.  amnat  srs,  tamçm  gis,  ttklm  fllas.  vmkan  a  ra  bdda  tfulkim  

dar  rbbi.»   

 

yini  as  umxxar,  «walaynni  mamnk  a  ra  nfulki  dar  mEddn?  mamnk  a  ra  yv  ãampn  mEddn?  

acku  ur  çäarn  ad  ttun  vaylli  nskr  vayd  izrin.»  yini  as  umaray,  «nkæni,  ur  sur  a  

ntmnad  v  yan  vmklli  gis  tmnadn  mEddn  yaäni.  acku  yan  ikcmn  s  tudrt  l  ljdid,  nssn  

is  t  iskr  rbbi  zv  ljdid.  lap  zv  gis  aqdim,  yuwrri  ig  win  ljdid.  acku  rbbi  

iskr  sslamt  v  gras  dids  f  uwdm  n  unjjam  nnv.  ur  sur  a  itpasab  ddnub  ns.  yan  

yuwrrin  iga  ljdid,  ra  t  nqbl  nkæni  vmklli  t  iqbl  rbbi.  ra  t  nttiri  npubbu  t.  ur  

ra  nswingim  v  ma  izrin.  yan  ttin  ikkan  iga  amxxar,  ur  sur  ra  ys  nttini  iga  amxxar.  

acku  illa  fllannv  a  nttu  vaylli  iskr  vayd  izrin.»  isqsa  t  vwalli  mi  ttinin  amxxar,  

«iv  iga  vmkad,  man  ism  a  ra  yyi  tfkim?»  yini  as  umaray,  «ra  yk  nttini  pamu  l  

ljdid  acku  pamu  aqdim  immut  zv  gik.»   

 

isawl  d  ilmma  pamu  yaäni  yini  as,  «nckr  k  ay  amaray  f  wawal  ad.»  yini  as  umaray,  

«a  nckr  rbbi,  acku  nttan  a  yv  iãampn  f  kullu  ma  nskar  y*xcn.»  iäalb  t  ilmma  pamu  l  

ljdid  yini  as,  «ajj  av  a  didun  nmun  v  uvaras  nsfld  i  ugåar  f  tvawsiwin  ad.»  yini  

asn,  «ftwat  munad  d  didnnv.  tlla  sur  luqt  ma  v  a  nçrra  akssab.»  ddun  vakudan  awnn  y  

uvaras.   

12.  amnaggar  v  dar  ukssab  12.  amnaggar  v  dar  ukssab  12.  amnaggar  v  dar  ukssab  12.  amnaggar  v  dar  ukssab      

lliv  n  lkmn  dar  ukssab,  munn  kullu  v  txiyyamt  frapn  i  ngratsn.  ioawd  asn  umsiggl  f  

kullu  ma  ysn  ijran  ula  f  mamnk  ad  didsn  imun  umaray  t  tammnt  d  umzil  d  åmas  d  

sin  id  pamu.  isqsa  tn  ukssab,  «is  tufam  ljawab  i  usqsi  nnv?»  isawl  d  umaray  

yini  as,  «ma  iga  usqsi  nnun  a  åma?»  yini  as,  «llan  darnnv  sin  isqsitn.  amzwaru  iga  t,  

ma  igan  afulki?  mamnk  a  ra  niçäar  a  nissan  ma  ifulkin  zv  ma  y*xcnn?» 

 

tut  taäãa  v  uwdm  n  umaray,  yini  asn,  «fssayt.»  fssan,  ihddn  lpal.  yini  asn  vakudan,  

«sfldayt  i  uwl  nnun  mamnk  a  ittini  «tak  tak  tak».  sfldayt  i  uwl  nnun  ay  aytma,  ar  d  

issbayyan  sidi  rbbi  lpaqq  i  uwl  nnv,  acku  ul  n  bnadm  a  igan  tudrt  ns.  vakud  nna  

ifssa  uwl,  hati  immut.  ul  ns  a  mi  imala  rbbi  ma  gis  ira  mapadd  iddr,  ra  yuwn  

d  imala  ma  ifulkin  ula  ma  y*xcnn.  sflidayt  s  aynna  yawn  ittini  uwl  nnun,  tskrm  srs,  

acku  lpaqq  n  rbbi  a  ra  ig.»   

 

tini  as  tmvart  n  ukssab,  «sfldv  nnit  i  uwl  inu  mamnk  a  ikkat,  walaynni  ur  jji  gis  

sspssav  s  kra  n  wawal  zv  rbbi.  mamnk  a  ra  yv  d  imala  ma  ifulkin  zv  ma  y*xcnn?»  

yini  as  umaray,  «yan  imyurn  a  isflid  i  igäaä  ra  yissan  kraygatt  yat  zv  talvat  ns.  

yan  imyurn  a  itoabbar  i  igran  ula  tipuna  ra  yissan  zv  tuggugt  mnck  n  uzmuzzl  a  gis  

illan.  imma  yan  imyurn  a  isflid  i  uwl  ns  ra  yissan  ma  ifulkin  zv  ma  y*xcnn.  acku  ul  

ns  a  ra  ioabbrn  ma  itmnad  ula  ma  mi  isflid.  iv  tçram  yan  d  igguzn  f  usrdun  issni  

fllas  abiäar,  tissanm  izd  afulki  ayn  iskr.  iv  tçram  yan  d  yusin  lxnct  iççayn  i  

tcibant  isslkm  as  tt  illi  tra,  tissanm  izd  lxir  ayn  iskr.  yan  issittin  jjaj  zv  

uvaras,  ula  yan  d  irurn  aviyul  ijlan  i  bab  ns,  nssn  kullwav  izd  afulki  ayn  iskr.  ul  nnv  

ar  av  imala  nis  ifulki  a  ntoawan  mEddn  vmkad.  mayad,  ityawssan  v  ddunit  kullutt,  v  

kraygatt  tamazirt  zv  zman  sur  s  vilad,  acku  ul  n  bnadm  ar  as  imala  ma  ifulkin.  wan  

ifulkitn  ad,  nçäar  asn  kraygatt  ass.»  yini  umsiggl,  «ur  illi  yan  gitnnv  iskrn  kullu  

ma  mi  içäar  ifulki.  ur  illi  yan  ifulkin  s  ufulki  ikmmln.»  yini  as  umaray,  «y*vçan  

wawal  ad  ay  amsiggl,  walaynni  «yan  issnn  a  iskar  afulki  ur  t  iskir,  ddnub  a  ys  iga  

vayan».»  tini  tmvart  n  ukssab,  «illa  dark  lpaqq  ay  amaray.  irxa  a  nissan  ma  igan  

afulki  walaynni  icqa  a  t  nskar.»   

 

yini  ukssab,  «tmlit  av  mamnk  a  iga  ufulki.  walaynni  ma  s  rad  issann  mEddn  ma  

y*xcnn?  acku  ur  a  sflidn  s  ma  ysn  imala  uwl  nsn.  myurn  ad  skarn  ma  y*xcnn  aylliv  ur  

sur  a  zzmzlayn  ma  y*xcnn  zv  ma  ifulkin.»  yini  as  umaray,  «t*vçant  a  åma.  walaynni  

ssnn  ula  ntni  ma  ifulkin  zv  ma  y*xcnn.  ur  illi  bu  tkrkas  itãbarn  i  yus  a  fllas  

isskarks.  waxxa  da  isskirkis  babas  ugåar  n  kullu  ayt  uduwwar,  ur  ra  yipmal  

yus  a  fllas  isskarks.  acku  tlla  yat  tpkimt  v  uwl  n  bnadm  lli  issbayyann  tikrkas  

is  *xcnnt,  ur  sar  kcmnt  lxa.r  n  bnadm.  ula  tamxxart,  ur  illi  umxxar  itãbarn  i  yan  

t  itaærn.  waxxa  iïaf  ayda  iggutn  yissan  is  iptajja  wayyaä,  ur  ra  t  yipmal  a  t  

itaær.  acku  tlla  yat  tpkimt  v  uwl  n  bnadm  lli  issbayyann  tamxxart  is  t*xcn,  ur  

sar  tkcim  lxa.r  n  bnadm.  ula  yan  itznun  ur  ra  iãbr  i  tmvart  ns  a  fllas  ttznu.  acku  

tlla  yat  tpkimt  v  uwl  n  bnadm  lli  issbayyann  zzna  nis  y*xcn,  ur  sar  ikcm  lxa.r  n  

bnadm.  vmkan  a  s  nssn  kullwav  i  ma  y*xcnn.»  yini  as  ukssab,  «illa  dark  lpaqq  ay  

amaray.  irxa  a  nissan  i  ma  y*xcnn  walaynni  icqa  a  ys  nanf  naggug  fllas.»   

 

yini  asn  umaray,  «imma  wis  sin  isqsitn,  mamnk  a  iga?»  yini  as  ukssab,  «yan  issnn  

is  iskr  ma  y*xcnn,  yissan  is  ur  iskir  ma  ifulkin,  mamnk  a  ra  ys  tili  sslamt  v  

gras  d  rbbi?  mamnk  a  ra  yamç  rräa  n  rbbi?  ma  ra  iskr  afad  a  ys  iãamp  

rbbi?» 

 

yini  as  umaray,  «çrayt  aviyul  an  achbun  n  tama  n  txiyyamt.  lliv  t  ixlq  rbbi  iskr  

as  yan  rrsm  iäili  f  iggi  n  iäarn  ns  l  låddam.  mamnk  a  iga  rrsm  an?»  yini  as  

ukssab,  «zund  iv  tsrst  sin  ikurayn,  yan  ibbi  wayyaä.»  yini  as  umaray,  «rrsm  an  

iga  tamatart  l  loahd  l  ljdid  v  grav  d  rbbi.  sfldayt  ra  yuwn  fllas  iniv.  ikka  

ttin  yan  urgaz  ifulkin,  ar  iskar  kullu  ma  gis  ira  rbbi  ar  isslmad  mEddn  f  

uvaras  ns.  ar  itpnnu  v  mEddn  ar  itoawan  wanna  iptajjan.  ar  iskar  lxir  v  kraygatt  

yan,  ma  imqqurn  ula  ma  imççin.  yan  wass  issuda  f  yan  usnus  s  tmdint  imqqurn.  frapn  

srs  willi  imnaggar  v  uvaras.  walaynni  lliv  n  ilkm  tamdint,  ivär  t  yan  zv  imddukæal  

ns,  amçn  t  krsn  t,  bbin  timlsa  ns,  utn  t  s  ikurayn.  imma  nttan  ur  asn  irur  s  yat,  

ur  tn  yut  ula  içi  didsn  ula  yusi  srsn  ssif.  awin  t  ilmma,  agåln  t  a  immt  f  yan  

uggjdi.  agjjdi  an,  llan  gis  sin  ikccuän,  yan  iça  v  wakal,  d  wayya  ibbi  t  v  iggi,  

zund  rrsm  lli  illan  v  uviyul  an.  hatin  ityaggal,  ffin  idammn  ns  ar  akal,  ur  inni  yat,  

abla  yan  wawal.  yull  awal  ns  s  ignna  yini  «wa  rbbi,  ãamp  asn.  ur  akæ  ssinn  i  mayd  

skrn.»  kullu  mayan  iqãa.  .  rbbi  issn  t  zv  isizwur,  acku  iskr  tamatart  an  f  

kraygatt  asnus  nna  iluln  v  ddunit  kullutt,  afad  a  ur  nttu  ma  iskr  vwalli  inin  f  usnus  

ula  mamnk  a  iäalb  zv  rbbi  a  iãamp  i  willi  t  invan.»   

 

izayd  umaray  yini,  «argaz  an  issudan  f  usnus,  ur  igi  zund  mEddn  yaäni,  acku  ur  

jjid  nttan  a  iskrn  kra  y*xcnn  ula  kra  isspccamn.  ar  bdda  iskar  afulki  i  kullu  

mEddn.  ikmml  kullu  ma  gis  ira  rbbi.  ur  iptajja  a  ys  ivfr  ula  iäalb  zv  gis  

rrpamt  ns.  ur  fllas  illi  lpukm  l  lmut  lli  illan  f  kullu  mEddn  yaäni.  mayan  a  f  gis  

iqãad  rbbi  a  iskr  kra  mu  ur  içäar  yan  abla  nttan.  yuzn  t  id  a  iskr  kra  ifulkin  

bahra.»  yini  as  ukssab,  «ma  gis  iqãad?  ma  f  t  id  yuzn?»  yini  as,  «yuzn  t  id  a  

yasi  f  ixf  ns  lpukm  lli  illan  f  bnadm.  nttan,  ur  t  id  iqqan  a  itoaddb  f  ssibt  n  

kra  iskr  acku  ur  gis  illi  kra  l  loib,  ur  jji  iskir  kra  y*xcnn.  mayan  a  f  içäar  

a  yasi  loqubit  lli  illan  f  wiyyaä.  yuzn  t  id  rbbi  a  immt,  izri  v  loadab  l  lqbr,  

inkr  ilmma  zv  gr  willi  mmutnin.  vmkan  a  f  issbayyn  rbbi  nis  yumç  rräa  ns,  acku  

issnkr  t  id  zv  umääal  s  tudrt  l  ljdid.  yall  t  ilmma  zv  ddunit  ad  a  ikcm  s  

dars  v  ignna.  imma  vilad  ifka  tudrt  ad  l  ljdid  i  kullu  wanna  srs  yumnn,  iskr  

sslamt  v  grav  d  rbbi,  iskr  loahd  l  ljdid  v  grav  d  walli  av  ixlqn.»   

 

isqsa  t  ukssab,  «ma  iga  vwad  d  yuckan  ifk  av  sslamt?»  yini  as  umsiggl,  «iga  t  

walli  mi  nttini  anjjam  nnv.»  tini  tazzwit,  «iga  t  umksa  ifulkin  lli  itmtatn  f  uwlli.»  

yini  pamu  l  ljdid,  «iga  t  walli  av  issvusn  zv  wawåns  nnv.»  yini  umzil,  «iga  t  walli  

ixallãn  ddin  lli  fllav  illan.»  fssan  kullu  vakudan,  ar  swingimn  v  ma  ittini  uwl  nsn.   

 

gawrn  v  zzribt  v  iä  an.  nkrn  zikk  ãbap,  yawi  asn  d  ukssab  agåfay  n  uwlli,  cn  sun.  

ffuvn  ilmma,  imun  didsn  ukssab  t  tmvart  ns.  fln  tarwa  nsn,  kra  iksa  ulli,  kra  

iqama  v  txiyyamt.  ikti  d  umsiggl  lqnärt  ula  talli  iärn  v  wasif  tigllint,  ar  

ittini  d  ixf  ns,  «ira  icqu  a  nbbi  iv  ingi  wasif  s  ugåar.»   

 

lliv  d  gguzn  zv  udrar  kcmn  tagant,  ftun  aylliv  lkmn  asif.  afn  in  lqnärt  yiwi  tt  

wasif  nttat  ula  içran  ns.  sqsan  willi  n  ufan,  «mamnk  a  ra  nbbi?»  inin  asn,  «zaydat  

tawnm  i  wasif  ar  n  tlkmm  lqnärt  mqqurn.»  zaydn  vakudan,  yaggug  lpal  urd  imikk.  

lliv  lkmn  lqnärt  mqqurn,  toajjbn  gis  acku  tdus  bahra,  tatt*i  f  wasif,  ur  çäarn  

waman  a  stt  lkmn.  bbin  ilmma  s  laman,  munn  dav  d  uvaras.   

 

isawl  umaray  yini  asn,  «asgåas  ar  asgåas  ar  skarn  mEddn  lqnaär  n  ukccuä,  ar  tnt  

itawi  wasif.  ãlapnt  lqnaär  an  i  yat  luqt,  walaynni  vakud  nna  d  ingi  wasif  ar  tnd  d  

igar.  nis  tfhmm  lmaona?  vmkan  ad  gan  iskkirn  n  bnadm.  maylli  nskar  nkæni  iãlap  i  

yat  luqt  walaynni  ar  i.ar  tigira.  ar  i.uääa  yan,  ar  itçalla  ar  itaçum  ar  iskar  kullu  

ma  t  id  iqqann  v  ddin  afad  a  n  yakmur  s  rbbi.  paqqan  ra  ys  ãlapn  kullu  iskkirn  an  

i  yat  luqt,  walaynni  ur  issin  is  rad  zgan  ar  lixrt  nivd  uhu.  ar  ttirin  mEddn  

lqnärt  ma  s  a  tbbin  zv  ddunit  s  ignna,  walaynni  ckkan  a  ur  tn  tssrup  lqnärt  n  

iskkirn  nsn  s  tsga  yan  yaäni,  iksaän  a  tn  yawi  vakud  nna  d  ingi  s  unggay  l  lmut.  acku  

lqnaär  lli  skarn  ntni  da  .arnt.»  yini  umsiggl,  «nptajja  kra  l  lqnärt  idusn  tatt*i,  ra  

yv  tawi  zv  ddunit  ar  ignna,  bla  nckka  wala  nksuä.  ssnv  ma  tqsaï  ay  amaray,  acku  illa  

yan  iga  lqnärt  idusn.»  yini  as  umaray,  «t*vçant  ay  amsiggl.  yan  iftan  f  lqnärt  an  ur  

ra  incg  uäar  ns  ula  iär  n  v  urwas.  ira  irup  agmmaä  yaäni  s  sslamt.  acku  inna  nttan,  

«nkkin  a  igan  avaras  ula  lpaqq  ula  tudrt.  ur  ra  irup  yan  dar  rbbi  abla  iv  t  

ssrupv  nkki.»»   

 

biddn  ilmma  ad  ççalln,  ar  tckarn  rbbi  ar  ttinin,  «wa  rbbi  siditnnv,  ar  k  ntalv  

acku  tuznt  av  d  anjjam  a  fllav  issitti  ddnub  nnv,  irçm  av  zv  iskraf  n  ddunit  ad,  

iskr  loahd  n  sslamt  v  grav  didk,  ixallã  ddin  lli  mi  ur  nçäar,  izzri  av  zv  

ddunit  s  lixrt.  kullu  mayad,  kiyi  a  t  iqãadn  s  lpnant  nnk  ula  rrpamt  nnk  da  iggutn.  

imma  vilad  a  sidi  rbbi,  guwwd  av  v  uvaras,  tsslkmt  av  v  laman  s  dar  tfqqirt.  

ml  av  mamnk  a  stt  nsshnnu  zv  kullu  ma  stt  issiwidn.  näalb  mayad  s  ism  n  unjjam  nnv.  

amin.»   

13.  amnaggar  v 13.  amnaggar  v 13.  amnaggar  v 13.  amnaggar  v  dar  tfqqirt dar  tfqqirt dar  tfqqirt dar  tfqqirt    

zaydn  v  uvaras  ar  sawaln  i  ngratsn  f  kullu  ma  ijran.  ftun  aylliv  lkmn  tapcuct  n  

tfqqirt.  vir  tuæz  tn  d  tfqqirt  tffuv  d  tpbbl  tn  d  ar  tsuddun.  gawrn  kullutn,  

kra  iskyus  f  tuga,  kra  iskyus  f  içran  v  tama  n  tpcuct,  awin  d  aman  zv  taloaynt.  

lliv  swan,  yini  as  umsiggl,  «a  xalti,  nis  toaqlt?  nnna  yam  ra  nçr  nis  sur  illa  kra  n  

ufulki  v  ddunit  ad.  ha  yav  vilad,  afulki  a  gis  nufa.»   

 

tini  asn  tfqqirt,  «ula  nkki,  laxbar  ifulkin  ayd  dari  tufam.  ra  yuwn  iniv  ma  yyi  

ijran,  ifulki  ugåar  n  kullu  ma  igan  afulki.  sin  waäan  ayad  gnv,  s  iyi  d  iban  v  

twargit  yan  iga  zund  lmalak.  tmllul  tmlsit  ns  zund  adfl,  ar  tssmrqiqi  zund  usmann,  

yasi  v  ufus  ns  yat  tsarut  n  uwrv.  isawl  didi  s  iwalyun  nnv  inna  yyi,  «ack  id  

kmmi  ad  ikkatn  tammara  tasit  taçayt  icqan,  ssunfuv  am.  asi  tazaglut  inu  tlmtt  zv  

gigi,  acku  ihnna  gigi  lpal,  ioammr  uwl  inu  s  lpnant,  taft  gigi  rrapt  lli  tptajjat.»  

lliv  sfldv  i  wawal  an  sqsav  t  «ma  tgit  kiyi  a  sidi?»  yini  yyi  d  «ur  ta  yyi  

tssint  a  ili  ioazzan,  walaynni  ra  yyi  tissant  tigira.»  iniv  as  «a  sidi,  ma  tga  

tsarut  an  illan  v  ufus  nnk?»  yini  yyi  «xtad  tga  tasarut  l  ljnnt,  tujad  i  tasaot  ns.»  

iniv  as  «riv  a  sidi,  ad  flv  ddunit  ad,  munv  dik  s  inna  trit.»  imnad  gigi  vakudan,  

iban  v  uwdm  ns  lpnant  iggutn  zund  iv  issn  kullu  ma  flla  izrin  n  tmmara  ula  taguäi.  

yini  yyi  «ur  ta  tlkim  tasaot  nnm  a  ili.  walaynni  v  tudrt  n  ddunit  ad  a  v  ra  tçrt  

afulki  n  rbbi.  ra  tkcmt  s  untal  l  laman  tsunfut  zv  kullu  ma  issrfufunn.»  s  di  

ttfaqv.  qamav  vmkan  v  lfrac,  ihnna  uwl  inu  s  lhna  iggutn.  ar  swingimv  ar  swingimv,  

ur  ssinv  ma  tga  lmaona  n  maylli  çriv.  izd  lmalak  a  iga,  nivd  kra  yaäni?  ma  tga  

tsarut  lli  illan  v  ufus  ns?  maniv  illa  untal  ad  l  laman  lli  s  ra  yyi  yawi?  mamnk  a  iga  

ufulki  lli  rad  çrv  v  ddunit  ad?» 

lliv  sfldn  i  ma  ysn  tnna  tfqqirt,  iär  asn  loajb  kullutn.  isawl  umaray  yini  as,  «wa  

xalti,  tambarkit  a  tgit,  acku  iban  am  d  unjjam  nnv  v  twargit.  iräa  fllam,  ifk  am  a  

tkcmt  s  laman  n  rbbi  v  ddunit  ad  ula  lixrt.»  tsqsa  t,  «imma  tasarut?»  yini  as,  

«ur  içäar  yan  a  ikcm  s  tgmmi  n  wayyaä  iv  ur  as  ioriä  bu  tgmmi.  ur  içäar  yan  a  

ikcm  s  ljnnt  iv  ur  as  irçim  walli  dar  tasarut.»  tini  as  d  tazzwit,  «izd  anjjam  

nnv  nttan  ad  dar  tasarut  l  ljnnt?»  yini  as  umaray,  «nttan  a  innan  «ïafv  tisura  l  lmut  

ula  advar  n  willi  mmutnin.»  inna  «aynna  rçmv  nkki,  ur  içäar  yan  a  t  iqqn.  d  aynna  qqnv,  

ur  içäar  yan  a  t  irçm.»  inna  dav  «nkki  giv  imi.  yan  zv  gigi  ikcmn  ra  injm.  wanna  d  

sri  yuckan,  ur  sar  t  rurv.»»   

 

imnad  umaray  v  tfqqirt  yini  as,  «tambarkit  a  tgit  a  xalti,  acku  idrus  ma  ra  

ikcm  zv  imi  ad.  inna  walli  am  d  iban  v  twargit  «kcmayt  zv  imi  inukman.  acku  walli  

yusoan  ar  itawi  s  lhalak,  iggut  ma  zgis  ikccmn.  imma  imi  ad  itawin  s  tudrt,  

hati  inukma,  idrus  ma  t  itafan.»  yan  wass  isawl  d  willi  srs  umnnin  yini  asn  «a  ur  

tajjm  tavuft  a  tkcm  s  uwlawn  nnun.  amnat  s  rbbi,  tamnm  ula  sri.  acku  rad  dduv  ad  

awn  in  jjujadv  advar.  rad  d  uwrriv  awiv  kn  didi,  tilim  ula  kunni  v  illiv  rad  iliv  

nkki.»»   

 

tini  asn  tfqqirt,  «ckrv  t  i  sidi  rbbi.  ur  sar  rad  ttuv  tawargit  ad  ula  lmaona  

ns.  ur  ksuäv  vilad  zv  ma  ra  yyi  yili  v  lixrt,  walaynni  ur  ta  ssinv  is  illa  laman  v  

ddunit  ad.»  yini  as  umaray,  «lliv  d  yucka  unjjam  nnv  s  ddunit,  ar  itkka  kraygatt  

mani  ar  iskar  afulki  i  kullu  wanna  iptajjan.  ar  bdda  iswingim  v  willi  äoofnin  ula  

willi  hrcnin  ula  willi  ksuänin.  ar  ijjujji  winna  tyawkrafnin  s  iskraf  n  ci.an.  yan  

wass  illa  v  tgmmi  n  tçallit,  tili  vin  yat  tmvart,  ikrf  tt  yal  ljnn  tam  d  mraw  n  

usgåas.  tga  tuknit,  ur  tçäar  a  tssnm  tiddi  ns.  lliv  tt  içra  ivr  as  yini,  «wa  

tamvart,  ha  kmmi  tfsit  zv  uskrf  nnm.»  isrs  fllas  afus  ns  s  tnm  v  tiddi  ns  

payna.  vmkan  a  itpnnu  f  wanna  ityawkrafn.  sur  s  vilad  içäar  a  ijjnjm  wanna  izawgn  v  

ism  ns,  issntal  t  zv  ci.an  ula  zv  kullu  ma  issrfufunn.  acku  ar  isflid  i  wanna  ys  

ivran.  inna,  «a  ur  tiksaï.  vir  amn.»  a  ur  tiksaï  a  xalti.  zawg  v  ism  ns,  tilit  

bdda  v  laman.  ira  km  ibark  ugåar  n  kullu  ma  tswangmt.»  tut  taäãa  v  uwdm  n  umaray  

yini  as,  «v  uwssan  ad  a  ra  nçr  ma  ra  iskr  rbbi  ifulki  f  ssibt  nnm.»   

 

yini  ilmma  umaray,  «lupuc,  ra  tn  nïay  zv  tagant,  imma  vwid  yaäni  ur  itbann,  ra  ym  

iniv  maylli  ra  ysn  nskr.  acku  anjjam  nnv,  iïaf  fllasn  lquwwa  ma  s  a  tn  issufuv.  lliv  

illa  v  gr  mEddn  v  ddunit  ad,  kkan  ttin  ar  as  di  tawin  willi  v  llan  ljnun.  ar  tn  zv  

gisn  issufuv  s  yan  wawal,  ijjujji  kullu  willi  uännin.»  tini  as  tfqqirt,  «loajb  a  iga  

mayad.  nckr  t  i  rbbi  lli  d  yuznn  yan  içäarn  a  iskar  vmkad.»  yini  as  umaray,  «iv  

srs  tumnt  ula  kmmi,  ira  km  issntal  zv  kullu  ma  issrfufunn.  acku  ljnun  ar  tiksaän  

zv  ism  ns,  ar  zv  gis  rgåln.  ur  çäarn  a  n  lkmn  yan  izawgn  v  ism  ns.»  inkr  ilmma  

umaray  t  tammnt  d  willi  didsn  imunn,  lullin  d  i  tpcuct  n  tfqqirt.  yall  umaray  awal  

ns  yini,  «s  ism  n  unjjam  nnv  a  s  awn  nniv,  ffuvat  zv  tpcuct  ula  taloaynt  ula  tagant  ad,  

a  ur  sar  di  tuwrrim.»  inin  «amin.  amin.»   

 

isawl  ilmma  s  tfqqirt  yini  as,  «zawg  bdda  v  ism  n  unjjam  nnv,  tinit  as  kullu  ma  

km  ihmman.  ra  km  ig  v  untal  ns.»  tini  as,  «umnv  nkki  s  walli  flla  ibiddn  v  

twargit,  walaynni  ur  ssinv  mamnk  ad  tçallav  wala  mamnk  a  ti  täalabv.»  yini  as  

umaray,  «nis  ur  srm  isawl  tin  darnnv?  vmkan  a  srs  tsawalt  ula  kmmi  luqt  nna  trit.  

ra  yissan  ma  trit  ula  ma  ttäalabt.  sawl  dids  zund  iv  sur  tmççit  vmklli  tsawal  

tarraï  d  innas.  acku  yan  wass  uckan  d  dars  kra  n  mEddn  awin  as  d  tarwa  mççinin,  

irin  a  n  fllasn  isrs  ifassn  ns  ibark  tn.  nkrn  impäarn  ns  pãarn  tn.  imma  nttan  inna  

yasn  «ajjat  tarwa  mççinin  a  d  dari  ackin.  a  tn  ur  tpãarm,  acku  zund  vwid  a  mi  tlla  

tgldit  n  ignna.»  yini  dav,  «wanna  ur  irin  a  ikcm  s  tgldit  n  rbbi  zund  arraw  imççin  

ur  ra  srs  ikcm.»  amn  srs  a  xalti  s  nnit  nnm  vmklli  tamnn  tarwa  mççinin.»   

 

tall  tfqqirt  alln  ns  s  ignna  tini,  «wa  sidi  rbbi,  ckrv  k  acku  trurt  iyi  d  liman  

lli  dari  illan  lliv  sur  mççiv.  takmurd  d  a  yyi  tsshnnat  ul  inu  zv  kullu  ma  yyi  

issiksaän.  tawid  d  mEddn  ad  s  dari  a  yyi  toawann  v  kullu  ma  flla  icqan.»  frapn  

kullutn  vakudan,  ar  kullu  tckarn  rbbi.  tmun  didsn  ula  tfqqirt,  amçn  avaras  s  dar  bu  

wxrib.  lliv  ftan  ar  ttasin  yat  talvat  i  rbbi,  «rbbi  wapdut  ad  dar  siggilv  

asunfu,  dars  a  v  ïafv  laman.  rbbi  wapdut  a  igan  ajarif  inu  ig  lborj  ig  antal  inu,  ur  

sar  mmussiv.»   

14.  amnaggar  v  dar  bu  wxrib14.  amnaggar  v  dar  bu  wxrib14.  amnaggar  v  dar  bu  wxrib14.  amnaggar  v  dar  bu  wxrib    

afn  in  bu  wxrib  zund  loada  ns  igawr  v  tama  n  uxrib  ns  ar  iswingim.  waxxa  tn  

yuæz,  iqama  ar  gisn  itmnad  mnck.  isillf  asn  ilmma  s  ufus,  gawrn  kullu  v  tama  ns.  

issmaqql  dav  gisn  isqsa  tn,  «amndra,  is  tlkmm  ttma  n  uvaras?»  yini  as  umsiggl,  

«lpaqq  a  tnnit  vassan  a  xali.  avaras  ad  ur  iïaf  ttma,  walaynni  nufa  gis  maylli  s  a  

nsiggil.  imma  kiyi,  ar  uæan  sur  tswingimt.  is  tufit  kra  igan  l  ljdid?»  yini  as,  

«hati  v  illiv  iyi  tflm  ayd  v  iyi  di  tufam.»  imnad  bu  wxrib  v  umaray  yini  as,  

«imma  kiyi  a  åma,  ma  yk  ibann  v  ddunit  ad?  nis  ur  d  fllas  tgguz  kra  n  tagat?  nis  

urd  zund  uxrib  ad  a  tga,  thrc  s  waïan  ula  kraygatt  zzalt?»  yini  as  umaray,  

«dark  lpaqq  a  åma.»  imnad  gis  bu  wxrib  isqsa  t,  «izd  vmkad  a  tga  ddunit  zv  

isizwur  ns,  nivd  ijra  ys  kra  issxãr  tt  aylliv  tlkm  tizi  yad?» 

 

isqsa  t  umaray,  «ma  tswangmt?  walli  ixlqn  ddunit,  mamnk  a  iga?»  yini  as,  «ifulki  

nttan,  ur  a  iskar  kra  y*xcnn.»  isqsa  t  dav  umaray,  «ma  mi  içäar  walli  ixlqn  kullu  

ma  illan?»  yini  as,  «iban  is  içäar  i  kraygatt  kra.»  yini  as  umaray,  «ãappt  ayd  

tnnit  a  åma.  sidi  rbbi,  lliv  ifulki  bahra,  ira  yiri  a  ixlq  ddunit  tfulki.  lliv  

içäar  i  kraygatt  kra,  ra  yiçäar  a  stt  ixlq  tfulki.  nivd  uhu?»  yini  as,  «t*vçant  

ay  amaray.  walaynni  lliv  tt  ixlq  tfulki,  ma  ys  ijran  issxãar  afulki  ns?»  isqsa  t  

dav  umaray,  «ma  y*xcnn  bahra  v  ddunit?»  yini  as,  «bnadm  a  y*xcnn  bahra,  ar  itälam  

ar  itmmav  ar  inqqa.  walaynni  illa  waïan  ula  tamuxt  ula  zzlazl  ula  lhif,  ur  a  tn  iskar  

bnadm.  tavawsa  yad  a  ur  irin  a  yyi  ttyawfham.  matta  tagat  ad  d  igguzn  f  

ddunit?» 

 

yini  as  umaray,  «sfldayt  ra  yuwn  iniv  ma  ijran.  lliv  ixlq  sidi  rbbi  ddunit,  

issmaqql  v  kullu  maylli  iskr,  hati  ifulki  bahra.  ur  ta  illi  waïan  ula  ma  inqqan.  

tfulki  ddunit  vmklli  ifulki  rbbi.  iskr  gis  yat  taloarãt,  ixlq  gis  adam  t  

tmvart  ns.  yuããa  tn  a  gis  thallan  ar  cttan  zv  lvllt  n  kullu  isvarn,  abla  tasvart  n  

twassna  n  ma  ifulkin  ula  ma  y*xcnn.  yini  as  rbbi  i  adam,  «ass  nna  zv  gis  tccit,  

vassan  a  ra  fllak  tili  tagat  l  lmut.»  yack  id  ci.an  v  ããurt  n  ulåmmaä  s  tmvart  

yini  as  «uhu,  ur  ra  fllawn  tili  kra  n  tagat.  inna  yawn  vmkan  acku  iksuä  a  tgm  zund  

ntta,  tissanm  ma  ifulkin  ula  ma  y*xcnn.»  tçr  tmvart  tasvart  an,  toajb  tt  tctha  a  

zv  gis  tcc,  tswangm  nis  tçäar  a  ysn  tfk  ula  tawassna.  tkks  d  zv  lvllt  tcc  tt,  

tfk  tt  i  urgaz  ns  icc  tt  ula  nttan.  ivr  rbbi  i  adam  yini  as,  «nis  tccit  zv  

tsvart  lli  f  k  uããav  a  ur  zv  gis  tcct?»  yini  as  adam  «tamvart  inu  a  yyi  stt  

ifkan.»  yini  rbbi  i  tmvart  «mayd  tskrt?»  tini  as  «alåmmaä  a  yyi  stt  

issfulkin.»  vakudan  a  tgguz  nnoalt  n  rbbi  f  ulåmmaä  a  ur  sar  inyapmal  bnadm  d  

ulåmmaä.»  yini  ilmma  rbbi  i  tmvart  «s  ungaç  icqan  a  s  ra  ttarut.  ra  tilit  v  

ddu  ufus  n  urgaz  nnm.»  yini  i  adam,  «han  tccit  zv  tsvart  lli  f  k  uããav  a  ur  zv  

gis  tcct.  zv  vilad  a  ra  tili  tagat  f  wakal  f  ssibt  nnk.  s  tkrrayt  a  s  ra  gis  

taft  ma  tcttat  kullu  ussan  n  tudrt  nnk.  ra  yk  d  issmvay  wakal  taskra  ula  azgåar,  

ntni  a  zv  ra  di  tkkist  ma  tcttat.  s  loarg  n  uwdm  nnk  a  s  ra  di  ttrarat  avrum  

ar  tuwrrit  s  wakal.  acku  zv  wakal  a  zv  ttyawskart,  d  wakal  a  s  ra  tuwrrit.»»  

izayd  umaray  yini,  «vmkan  a  f  txãr  ddunit  f  ssibt  n  babatnnv  adam,  acku  iffuv  

nttan  t  tmvart  ns  zv  wawal  n  rbbi.  walaynni  urd  vir  ntni  a  iffuvn  zv  wawal  n  rbbi.  

ula  tarwa  nsn  sur  s  vilad  ar  zv  gis  tffugn.  aïan  ula  takrrayt  ula  lmut  a  fllannv  illan  

kullwav,  acku  naggug  zv  maylli  ginnv  ira  rbbi.»   

 

yini  as  bu  wxrib,  «awal  ad  iga  win  lpaqq  d  ããapt.  mayan  a  f  tlla  tagat  f  ddunit,  

acku  inoal  tt  rbbi,  ur  sur  gis  rrja.»  yini  as  umaray,  «tagat  a  fllas  illan  a  åma,  

walaynni  ur  av  ifil  rbbi  bla  rrja.  acku  yuzn  av  d  yan  içäarn  a  issitti  tagat.  

içäar  nttan  a  ijjuji  mEddn  irar  asn  ããapt  ikmmln  ula  tudrt  idumn.  sfldayt,  ra  

yuwn  iniv  f  walli  d  yiwin  lbaraka  n  rbbi  zv  ignna  ar  akal.  yan  wass  iffuv  zv  yat  

tmdint  ntta  d  impäarn  ns  d  mEddn  ggutnin,  yili  vin  yan  ubukaä  ism  ns  bartimaws  

yus  n  timaws,  igawr  v  tama  n  uvaras  ar  itäalab.  lliv  isfld  izd  nttan  ayd  izrin  

ar  itvuwwat  ar  ittini  «pnnu  gigi,  pnnu  gigi.»  aæin  gis  mEddn  nnan  as  «fssa».  imma  

nttan  izuyd  ar  itvuwwat  s  ugåar  ar  ittini,  «pnnu  gigi.  pnnu  gigi.»  ibidd  unjjam  nnv  

yini  i  mEddn  an  «vrat  as  d.»  vrn  d  i  ubukaä  inin  as  «vir  thnna.  tnkrt,  hati  ivra  

yak  d  s  dars.»  yaæi  ubukaä  igr  s  uhddun  ns,  yack  id  s  dars.  yini  as  unjjam  nnv,  

«ma  trit  ad  ak  t  skrv?»  yini  as  ubukaä  «wa  sidi,  riv  ad  isfyuv.»  yini  as  

«zayd  vilad,  tjjit  acku  tumnt.»  yisfyu  vakudan,  iäfur  t  v  uvaras.»  ggutn  wiyyaä,  

gan  ibiäarn  d  ikucamn  d  içnçam  d  willi  iss.ar  uslay,  ar  tn  ijjuji  kullutn.»   

 

yini  as  bu  wxrib,  «vwalli  mi  ttinim  anjjam  nnun,  iban  gis  is  ioammr  s  lbaraka  n  

rbbi,  ijjuji  mEddn  an  zv  tmaäunt  nsn.  walaynni  tagat  l  lmut,  nttat  a  icqan.»  yini  as  

dav  umaray,  «yan  wass  idda  s  yat  tmdint  lli  mi  ttinin  nayn,  munn  dids  impäarn  ns  d  

wiyyaä  ggutnin.  lliv  n  ilkm  imi  n  tmdint  imnaggar  kra  n  mEddn  ffuvn  d  zv  gis,  asin  

d  yan  ufrux  immut.  iga  yus  n  yat  thjjalt,  d  nttat  ur  dars  abla  nttan.  llan  dids  

kigan  d  ayt  tmdint  an.  lliv  tt  içra,  tqama  gis  bahra,  yini  as  «ad  ur  tallat.»  

irup  n  nnoac  iggr  as,  s  biddn  vwilli  t  usinin,  yini  «way  afrux,  nniv  ak,  nkr.»  inkr  

d  vwalli  immutn,  ibdu  ar  isawal.  yawi  t  unjjam  ifk  t  i  innas.  vuwän  mEddn  an  kullutn  

ar  talvn  rbbi  ar  ttinin  «yucka  yav  d  yan  nnabi  mqqurn.  yakmur  d  rbbi  a  ioawn  

mEddn  ns.»»   

 

yini  as  bu  wxrib,  «anjjam  ad,  tlla  dars  lquwwa  a  ijjuji  imuäan,  issnkr  d  ula  willi  

mmutnin,  walaynni  illa  sur  kra  yaäni  v  ddunit  ar  tt  isshrac  ugåar  n  tamuxt  ula  

lmut.  a  t  igan  d  ccarr,  timivt  wala  taçit  v  kraygatt  tasga.»  yini  as  umaray,  

«illa  dark  lpaqq  a  åma.  ur  ssinn  mEddn  mamnk  ad  tpubbun  i  ngratsn,  ãbrn  moawann  f  

lxir  i  ngratsn,  acku  kud  yan  ar  n  itämoa  v  win  wayyaä,  ur  iri  a  ifk  lpaqq  i  id  

bab  ns.»  yini  as  bu  wxrib,  «rrapt  ula  sslamt  ur  ra  tnt  naf  v  wammas  n  mEddn,  

acku  kud  yan  ar  ikkat  f  ixf  ns.  tlla  sur  tagat  ad  f  ddunit.  nttat  a  icqan  f  kullu  

ma  igan  tagat.»  yini  as  umaray,  «lliv  ityawxlaq  adam,  ifulki  s  ufulki  ikmmln.  lliv  

ioaãa  rbbi  iwurri  iga  zund  uxrib.  ula  nkæni  n  tarwa  ns,  ur  sur  ngi  vmklli  av  

ixlq  rbbi.  ijra  yav  kra  issxãr  av.»  yini  as  bu  wxrib,  «ssnv  vilad  ma  yv  

ijran.  nffuv  zv  wawal  n  rbbi  vmklli  zv  gis  iffuv  adam.  ur  sur  a  nskar  vmklli  

ginnv  ira  rbbi.»  yini  as  umaray,  «t*vçant  a  åma.  ma  nptajja  vilad?  nptajja  yan  içäarn  

a  ibnu  tigmmi  ad  lli  igan  bnadm  zv  ljdid,  issitti  tagat  zv  uwl  nnv.  nptajja  yan  

içäarn  a  zv  ginnv  issitti  ddnub  lli  av  issxãarn.»  yini  as  bu  wxrib,  «ma  içäarn  

a  zv  ginnv  issitti  ddnub?» 

 

yini  as  umaray,  «yan  wass  munn  d  mEddn  ggutnin  f  unjjam  nnv  v  tgmmi  aylliv  ur  iqama  

kra  n  uwçu  v  uåns  ula  v  imi  v  brra.  ackin  d  kkuç  mEddn  asin  d  yan  urgaz  ikucmn,  

walaynni  ur  çäarn  a  t  in  ssakmurn  i  unjjam  nnv  f  ssibt  n  tnukmut.  vlin  ilmma  s  ukfaf,  

ssittin  yan  uwzun  v  iggi  n  illiv  illa,  rçmn  anqobbi,  zzugzn  in  imjdin  lli  v  ign  



 24

ukucam.  içra  unjjam  nnv  mamnk  a  bahra  srs  umnn,  isawl  s  ukucam  yini  as  «way  iwi,  

ittin  fllak  ddnub  nnk.»  llan  vin  kra  n  imslmdn  n  ccrao  ar  swingimn  «max  aylliv  a  

isawl  vwad  vmkad?  awal  l  lkufr  ayd  inna.  ma  içäarn  a  issitti  ddnub  abla  rbbi  

wapdut?»  imma  anjjam  nnv  issn  v  rrup  ns  mad  swangmn,  yini  asn  «max  aylliv  a  

tswingimm  v  ixfawn  nnun  vmkad?  ma  gisn  irxan,  ad  iniv  i  vwad  ikucmn  «ittin  fllak  

ddnub  nnk»  nivd  ad  iniv  «nkr,  tasit  imjdin  nnk  ar  ttidut»?  walaynni  rad  awn  mlv  nis  

dari  taçääart  ad  ssittiv  ddnub.»  igrawl  v  ukucam  yini  as  «nniv  ak,  nkr  tasit  

imjdin  nnk,  tddut  s  tgmmi  nnk.»  inkr  vakudan  yasi  imjdin  ns  iffuv  v  låddam  n  

mEddn  an.  ar  toajjabn  kullutn  ar  talvn  rbbi  ar  ttinin  «ur  jji  nçri  zund  mayad.»»   

 

yini  as  bu  wxrib,  «loajb  ayad  a  åma.  anjjam  ad  tlla  dars  lquwwa  a  ijjuji  imuäan,  

issnkr  d  willi  mmutnin,  ifsi  bnadm  ula  zv  iskraf  n  ddnub  ns.  kullu  mEddn  an,  

issitti  fllasn  tagat,  walaynni  mnck  ayd  s  ijra  mayad?»  yini  as  umaray,  «ma  itggan  

sin  id  walf  n  usgåas  ayad.»  yini  as  bu  wxrib,  «ahh,  ur  sur  iqama  unjjam  v  

ddunit  ad,  walaynni  ddunit  ad  sur  fllas  tqama  tagat.»  yini  as  umaray,  «sfld  a  åma  

i  ma  ra  yk  iniv.  yucka  d  yat  twal  a  yv  d  iml  nis  içäar  a  issitti  tagat,  walaynni  

ra  d  yuwrri  tis  snat  twal  v  isigåra  n  ddunit.  vakudan  a  ra  issitti  tagat  

kullutt,  irar  kulci  zv  ljdid.»  yini  as  bu  wxrib,  «amar  yufan  a  tlkm  tasaot  an  a  

åma,  tuwrri  ddunit  tg  tin  ljdid.  acku  ddunit  ad  thrc  bahra,  ur  gis  kra  l  

lfaytt.»  yini  as  umaray,  «takmur  d  tasaot  an  a  åma,  walaynni  ur  av  ifil  rbbi  v  

ddunit  ad  a  gis  ngawr  bla  lfaytt.  acku  walli  d  yuckan  a  issitti  tagat,  yuzn  av  d  

nkæni  a  noawn  willi  sur  f  tlla  tagat.  ikka  ttin  ar  itkka  kraygatt  mani  ar  itoawan  

kullu  wanna  yav  kra,  ar  itbddad  d  wanna  iäoafn.  yiri  ginnv  a  nskar  ula  nkæni  vmkan.»  

imnad  gisn  umaray  izayd  yini  asn,  «nis  ur  ra  naf  mamnk  a  nskar  lxir  v  ddunit  ur  ta  

tzri?  nis  ur  nçäar  a  ys  nzayd  imikk  n  ufulki  nnaqs  as  imikk  l  lx*cant?  çrayt,  ma  

ibnan  tigmmi  ad?  ma  ivzan  anu?  ma  iççan  isvarn?  ma  ifrän  azgåar?  ma  issittin  içran  

zv  wakal?  is  ur  skirn  vwilli  zrinin  kra  l  lfaytt  v  ddunit  ad?»  yini  as  bu  

wxrib,  «skrn  vmkan  acku  ran  ad  d  fln  i  tarwa  nsn  ugåar  n  ma  darsn  illan  ntni.»  yini  

as  umaray,  «vmkan  a  yv  d  iqqann  ula  nkæni,  bac  a  d  nfl  i  tarwa  nnv  ugåar  n  ma  darnnv  

illan?» 

 

inkr  bu  wxrib  vakudan  yini  asn,  «fhmv  vilad  izd  lfaytt  icwan  a  ra  yili  i  tudrt  

inu.  rad  didun  munv  ar  nskar  lxir  i  wanna  nmnaggar,  uwrriv  d  ilmma  ad  bnuv  tigmmi  

nu  zv  ljdid.»  inin  as  kullutn,  «a  fllak  tili  lbaraka  n  rbbi.»  yini  as  umsiggl,  «ur  

sur  ra  yk  nttini  bu  wxrib.  ra  yk  nttini  bu  tgmmi  l  ljdid.»  ibdu  umaray  ar  

ittirir  yat  talvat  zv  imurign  n  rbbi  ar  ittini,  «sbbpayt  i  rbbi  a  bnadm  

kullukn,  talvm  t  a  kullu  imzdvn  n  ddunit.  tggut  fllav  lpnant  ns  izgan,  ur  ra  yav  ifl  v  

ddunit  ula  lixrt.»  ar  kullu  tasin  talvat  frapn  i  ngratsn.   

15.  amnaggar  v  dar  bw  ikccuän15.  amnaggar  v  dar  bw  ikccuän15.  amnaggar  v  dar  bw  ikccuän15.  amnaggar  v  dar  bw  ikccuän    

nkrn  ilmma  kmmln  f  uvaras  nsn  v  tagant.  lliv  ftan  ar  asn  itoawad  umsiggl  f  ma  ysn  

imla  bw  ikccuän,  yini  asn,  «ar  itmnad  v  itran,  iban  as  d  gisn  nnur  n  walli  tn  ixlqn.  

ar  itmnad  v  tafukt  d  unggay  n  wasif,  iban  as  d  gisn  lquwwa  n  rbbi.  ar  itmnad  v  

ijddign  n  tagant,  içr  is  ioazza  dar  rbbi  ma  ifulkin.  ar  itmnad  v  ibxxucn  n  wakal,  

yissan  izd  tapkimt  n  rbbi  a  s  tyawskarn.  walaynni  imla  yas  loaql  ns  nis  ginnv  

iãamp  walli  av  ixlqn,  ur  sur  a  stt  ginnv  itawi.»  ftun  aylliv  lkmn  tigmmi  n  bw  

ikccuän.  yall  umsiggl  awal  ns  ivr  s  bab  ns,  ur  d  isawl  yan.  issäuqqr,  ur  illi  yan.  

gawrn  ad  sunfun.  izri  yan  upcmi  v  gr  isvarn,  sqsan  t,  «is  ur  tçrit  bw  ikccuän?»  

yini  asn,  «uhu.»  isqsa  t  umsiggl,  «is  a  n  iklla  nv  da  d  itwurri  v  kra  l  luqt?»  

yini  as  upcmi,  «ur  issin  tawuri  ns  abla  nttan.»   

vir  ifssa  upcmi  s  sfldn  i  twada  v  gr  isvarn  s  tn  d  ilkm  bw  ikccuän.  ifrap  

bahra  insallam  d  umsiggl  t  tazzwit  yini  asn,  «uæzv  d  awal  nnun  zv  tuggugt.  lliv  as  

sfldv,  ackiv  d  payna  ad  srun  ssmarpabbav  kunni  ula  asmun  nnun.  kcmayt  s  tgmmi.»  

isrs  asn  d  ikuzarn  d  waäil.  lliv  gawrn  kullu,  yini  asn  umaray,  «bw  ikccuän  ad  imla  

av  kra  ihiyyan.  lliv  isfld  i  wawal  n  umsiggl  yacki  d  payna,  ur  n  ima.l,  acku  ioazza  

dars.  ioarä  av  ula  nkæni,  acku  nga  asmun  n  umsiggl.»  imnad  gisn  izayd  yini  asn,  

«vmkan  a  iga  rbbi.  vakud  nna  ys  nvra  s  ism  n  unjjam  nnv  a  ra  yv  isfld.  ur  ra  n  ima.l  

bac  a  srnnv  issmarpabba,  acku  ioazza  dars  walli  av  d  yiwin  s  dars.»   

 

yini  as  bw  ikccuän,  «ssnv  nis  illa  yan  ixlqn  bnadm,  walaynni  illa  n  v  ignna  yatt*in  ifl  

av  d  v  ddunit,  kud  yan  immav  f  ixf  ns.»  yamç  as  umaray  v  ufus  yini  as,  «çr  

igäaä  n  ignwan,  ur  a  kkrzn  ula  da  mggrn  ula  da  ssmunun  ããabt  v  ipuna,  walaynni  ar  asn  

yakka  walli  tn  ixlqn  kullu  mad  ptajjan.  çr  ula  ijddign  n  tagant  mad  lsan,  ur  t  akæ  

ilsi  suliman  v  lhibt  n  tgldit  ns.  acku  a  åma,  yan  iïafn  tarwa  ur  ra  tn  ifl  a  

tzayadn  wapdutn.  ra  tn  igabl  ar  asn  ijjujad  kullu  maylli  ptajjan.  iv  a  nskar  nkæni  i  

tarwa  nnv  vmka,  izd  babatnnv  n  ignna  ur  ra  yv  iskar  ugåar  n  ma  nskar  i  tarwa  nnv?»  

izayd  umaray  yini  as,  «ira  rbbi  a  ys  bdda  nttini  f  kullu  ma  yv  ihmman  ula  kullu  

ma  nptajja.  illa  v  wawal  ns,  «äalbat  rbbi  rad  awn  ifk,  sigglat  dars  ra  tafm,  

ssäuqqrat  n  srs  rad  awn  irçm.»   

 

yini  as  bw  ikccuän  «is  a  ginnv  ithalla  rbbi  zund  yan  ithallan  v  tarwa  ns  oazzanin?  

walaynni  yan  v  a  tqaman  tarwa  ns,  is  ur  ra  fllasn  issitti  ma  tn  issallan?»  yini  as  

umaray,  «vmkan  nnit  a  ijran  a  åma.  yucka  d  unjjam  nnv  issitti  fllav  kullu  ma  yv  

issiwidn  ula  ma  zv  nksuä,  ioammr  ulawn  nnv  s  sslamt  ula  rrja.»  isawl  d  umsiggl  

yini,  «nckr  rbbi  fllas  bahra.»  inin  wiyyaä  kullutn,  «amin.  amin.»  itoajjb  gisn  bw  

ikccuän  isqsa  tn,  «is  tumnm  kulluæn  s  unjjam  ad?»  yini  as  bu  wxrib,  «yucka  d  a  

issitti  tagat  f  ddunit.»  tini  tfqqirt  «icckcm  av  d  s  untal  l  laman.»  yini  

ukssab,  «imla  yav  mamnk  a  ra  namç  rräa  n  rbbi.»  yini  pamu  l  ljdid,  «irur  willi  

*xcnnin  ad  fulkin  v  dar  rbbi  ula  mEddn.»  yini  umzil,  «ixallã  ddin  lli  fllav  illan.»  

yini  åmas,  «iskr  sslamt  v  grav  d  rbbi  a  ur  niksaä  zv  wass  l  lpsab.»   

 

yini  umaray,  «kullu  mayad  nnan  aytmatn,  illa  darnnv  vilad,  walaynni  v  mayd  d  iftan  ira  

yili  ma  yuårn  mayad.  acku  s  tpkimt  lli  s  ixlq  rbbi  ddunit  ad  a  s  ra  iskr  

ddunit  l  ljdid.  ra  tfnu  ddunit  ad  taqdimt  s  loafit,  ttyawskar  .ayya  toammr  s  

kullu  ma  igan  afulki.  anjjam  nnv,  ar  as  ttinin  mEddn  «bab  n  ssaot»  acku  ra  d  yuwrri  

v  isigåra  n  ddunit,  issnkr  d  willi  mmutnin  icckcm  tn  s  tudrt  l  ljdid.  inna  nttan  

«ad  ur  ttoajjabm  v  mayad,  acku  ra  di  tack  tasaot  lli  v  rad  sfldn  kullu  willi  

illan  v  ismäal  i  wawal  inu.  vakudan  a  rad  d  ffuvn.»  ira  ibäu  willi  srs  umnnin  d  

wiyyaä  yaäni,  yawi  dids  willi  ganin  wins  s  tudrt  lli  bahra  yufn  tudrt  n  ddunit  

ad.»   

 

isqsa  t  bw  ikccuän,  «willi  mmutnin,  mamnk  a  ra  d  nkrn  zv  ddu  wakal?  is  ur  a  

ttwurri  ddat  tg  agdrur?  mamnk  a  ra  di  tnkr?»  yini  as  umaray,  «çr  lmaona  l  

lfaxr.  talfaxrt  ad  tkka  ttin  tga  yan  ugzzum  n  ukccuä.  asi  tt,  tut  srs  s  trça,  

tkumt  stt  s  tga  tanavda.  walaynni  iv  tmält  talfaxrt  ad  v  wakal,  ur  sar  trkim  ula  

txãr.  waxxa  stt  in  tflt  smmus  isgåasn,  ig  iyt  tagrst  nivd  iga  ããif,  vmklli  

tga  a  ra  bdda  tqama.  ini  yyi,  talfaxrt  ad,  ma  stt  ikcmn  aylliv  tt  irur  a  ur  sar  

txãr?»  yini  as,  «loafit  a  stt  ikcmn  trar  tt  tg  talfaxrt.»  yini  as,  «imma  

loafit,  ma  tga?  acku  loafit  lli  ithlakn  kullu  aynna  tlkm,  nttat  a  irurn  takccuï  a  ur  

sar  tthlk.  loajb  aya,  iga  zv  loajayb  n  sidi  rbbi.  lliv  içäar  a  iskr  vunckan  v  

uzmz  ad  n  tagat,  is  ur  içäar  a  iskr  ma  yuårn  mayad  vakud  lliv  ra  irar  kullci  

zv  ljdid?  acku  ra  irar  ddat  lli  iäoafn  tmmut,  tg  ddat  iãpan  tdum,  irar  ddat  n  

ddunit  ad,  tg  ddat  n  ignna.»   

 

yini  as  bw  ikccuän,  «ããapt  ayd  tnnit  a  åma,  acku  çriv  t  v  ibxxucn  n  tagant.  zund  

tasakmt  n  waman,  täla  ar  ttoum  v  ddu  waman.  aynna  s  a  ttmqqur,  ar  tskar  iäarn,  ar  

ttwurri  tg  agru  izgzawn  ar  itaæi  f  iggi  n  wakal.  nivd  zund  yan  ubxxoy,  iïaf  

iäarn  ggutnin  ar  ictta  tifrawin  n  tuga,  yan  kra  s  iga  iblulli  ar  issumum  ijddign  

ar  itaylal  v  ignwan.  lliv  içäar  rbbi  a  ibddl  ibxxucn,  ur  ra  fllas  icqu  a  ibddl  

ddat  nnv  ula  nkæni  n  bnadm.»  izayd  bw  ikccuän  yini,  «mayad  kullu  iban  i  walln  n  yan  

issmuqquln.  walaynni  mra  ys  ur  d  tuckim  kunni  ur  rad  issanv  lmoana  ns.»  yini  umaray,  

«a  nckr  rbbi  acku  nttan  a  yv  d  issbayynn  lpaqq  vmklli  iga.»   

 

alln  awal  nsn  kullutn  ar  ttasin  amarg  «alvat  rbbi  acku  nttan  a  ifulkin.  ar  bdda  iskar  

s  lpnant  ns  izgan.»  zrin  kra  n  uwssan  dar  bw  ikccuän,  zaydn  ilmma  ad  kmmln  f  uvaras  

s  uduwwar  n  umsiggl  t  tazzwit.  imun  didsn  ula  ntta.   

16.  amnaggar  v  uduwwar16.  amnaggar  v  uduwwar16.  amnaggar  v  uduwwar16.  amnaggar  v  uduwwar    

ffuvn  zv  tagant  zrin  zv  gr  igran,  çrn  akal  iqqur  istv  kullu.  tra  luqt  ançar  bahra.  

akmurn  s  uduwwar,  ar  sawaln  i  ngratsn,  abla  tazzwit  tfssa.  tzri  s  tama  n  tammnt  

tsqsa  tt,  «is  av  d  iqqan  nkki  d  åma  a  nddu  s  uduwwar  nnv?  is  ur  nçäar  a  n  

nwurri  s  darun?  acku  tarfufnt  a  yv  illan  vid.»  tini  as,  «a  ur  tiksaï  a  tazzwit.  

ra  didnnv  yili  walli  içäarn  a  æn  issntal  zv  kullu  ma  issrfufunn.»   

 

utn  in  yan  sin  izmuzzal  tini  as  tazzwit,  «tqama  gigi  tfqqirt  ad  tigllint.  issufv  

tt  id  urgaz  ns  kksn  as  tarwa  ns.  tqama  wapdutt  v  tagant,  ur  dars  yan  a  gis  

ithalla.»  tini  as  tammnt,  «nkæni  n  ayt  sslamt,  ur  darnnv  izri  a  nfru  i  tmvart.  v  

wass  n  tmvra  ar  yakka  usli  t  tslit  loahd  i  ngratsn  a  bdda  ttirin  ar  tãbarn  i  

ngratsn.»  tini  as,  «loajb  ayad.»  tzayd  tammnt,  «acku  v  isizwar  ixlq  rbbi  yan  

urgaz  ifk  as  yat  tmvart.  ur  as  ifki  snat  nivd  kkuçï  vmkan  a  iskr  bac  ad  

tmoawann  i  ngratsn  v  kullu  ma  icqan,  ar  tfrapn  i  ngratsn  v  kullu  ma  icwan.  imma  

tafqqirt,  ur  ta  nssin  ma  ra  ys  yili  ula  mamnk  a  ra  gis  ibark  rbbi,  acku  illa  v  

wawal  ns  «vwilli  ittirin  rbbi,  ivra  yasn  d  vmklli  iqãad,  nssn  is  a  ysn  iskar  

afulki  v  kullu  ma  ysn  ijrrun.»  umnv  awal  ad.  ur  gis  cckk,  ira  ys  iskr  afulki.»   

 

sur  ftan  s  d  iär  v  ixf  n  umsiggl  loadu  ns  igidr  lli  t  issrufnn  vayd  izrin.  

sur  mmavn  iswingimn  ad  v  ixf  ns  s  a  itrcic  unçar,  amçn  antal  n  yat  tsvart  n  igg.  

yini  as  umaray,  «ma  yk  tt  iss.iyyrn  ay  amsiggl?»  yini  as,  «a  wddi,  a  xali  amaray,  

ktiv  d  yal  loadu  illa  v  tmazirt  ad.  ur  ssinv  ma  ra  ys  skrv.»  fssan  ar  tmnadn  v  

unçar  lli  i.arn.  yini  as  ilmma  umaray,  «çr  igran  ad,  iqqur  wakal  nsn.  ptajjan  ayt  

uduwwar  ad  aman  bahra.  imma  vilad  ivit  tn  d  rbbi  zund  iv  asn  d  niwi  nkæni  

lbaraka  zv  ignwan.  vmkad  a  iskar  s  lpnant  ns.  ma  ra  tinit  ay  amsiggl?  is  ur  ra  

nskar  ula  nkæni  afulki  i  willi  ginnv  iskrn  ma  y*xcnn?  acku  inna  unjjam  nnv  «pnnwat  v  

inuwwacn  nnun,  täalbm  rbbi  a  irpam  vwilli  kn  ssrfufnnin.  vmkad  a  s  ra  tgm  zund  

rbbi  lli  illan  v  ignna.»»  imnad  gis  umaray  yini  as,  «ay  amsiggl,  ur  ta  nssin  ma  ra  

iskr  rbbi  v  uduwwar  nnun.»   

 

lliv  ibbi  unçar,  kmmln  f  uvaras  nsn.  ftun  ma  itggan  mnaãã  n  tasaot,  lkmn  in  aduwwar  

s  ddgåat.  iär  asn  loajb  acku  ufan  in  aduwwar  ifssa,  zund  iv  ixwa  zv  bnadm.  ur  n  

ufin  yan  v  igran  ula  v  imi  n  tpanut.  lkmn  in  tigmmi  n  umsiggl  t  tazzwit,  afn  in  kra  n  

mEddn  biddn  v  imi.  isqsa  tn  umsiggl,  «ma  vid  illan?»  inin  as,  «tlla  tmaäunt  v  

uduwwar  kullut.  kra  immut,  kra  yakmur  d  s  lmut.  han  jddik  igllin  v  tgmmi,  ifta  

gisnt.»  isqsa  tn  umsiggl  f  babas,  «is  d  yucka  nivd  sur  n  illa  v  tmdint?»  inin  

as,  «laxbar  ns  ur  a  ssfrapnt.  illa  n  v  lpabs.»   

 

ikcm  ilmma  umsiggl  t  tazzwit  s  dar  ufqqir.  irçm  d  ufqqir  alln  imnad  d  gisn,  

akmurn  in  s  tama  ns.  ar  itmcmuc  yini,  «amar  yufan  a  d  ka  twurri  a  stt  içr  yan  ur  

ta  ifti.  kraygatt  bnadm  ar  itxallaã  f  lafoal  ns.»  yini  as  umsiggl,  «ur  fhimv  a  

jddi  ma  s  tnnit.»  ar  talla  tazzwit.  sfldn  ilmma  i  tijijt  v  imi  n  tpanut,  tkcm  d  

tfqqirt  tasi  d  yal  lkas.  tfk  t  i  tazzwit  tini  as,  «fk  as  t  a  isu.»  itoajjb  

umsiggl  t  tazzwit.  fkn  t  i  ufqqir,  yamç  lkas  isu  asafar.  iqqn  ilmma  alln  ns  yawi  

t  iyäã.  ffuvn  ar  kullu  allan,  ur  ssinn  is  ra  iddr  nivd  ra  immt.   

 

issmun  tn  d  ilmma  umaray  yini  asn,  «yav  uzal.  ml  av  maniv  illa  kra  l  loayn,  acku  ur  

ra  nagåm  zv  wanu  ad.»  ddun  awin  d  aman  zv  loayn.  tzri  yat  tasaot,  ärnt  tillas,  munn  

d  kullu  v  tuççun.  n  tgmmi  çalln  inin,  «wa  rbbi  siditnnv,  kiyi  a  ixlqn  ddunit  ula  kullu  

ma  gis  illan.  nssn  is  tçäart  a  tjjujit  afqqir.  näalb  zv  gik  a  tssbayynt  tapkimt  

nnk  ula  lpnant  nnk  vilad  i  ayt  uduwwar  ad,  trart  as  d  ããapt  ns,  s  ism  n  unjjam  nnv.»  

inin  kullutn,  «amin.»   

 

tzri  tasaot  yaäni,  yawi  tn  iyäã  kullutn,  abla  amaray  d  umsiggl  a  yuwzn.  ma  itggan  

kraï  tasaoin  s  d  ittfaq  ufqqir,  iäalb  asn  a  isu,  fkn  as.  nkrn  zikk  ãbap,  sur  ign  

ufqqir.  kcmn  d  wadjarn,  awin  asn  d  taålla.  isqsa  tn  umaray,  «nizd  vir  ayt  uduwwar  

ad  a  ihrcn  s  tmaäunt  nivd  ula  iduran  yaäni?»  inin  as,  «vir  nkæni.  paqqan  ixallã  av  

rbbi  f  lafoal  nnv.  acku  iduran  yaäni,  ihnna  darsn  lpal.»  iddu  ilmma  umaray  d  umsiggl  

ad  çrn  anu.  ur  asn  iban  yat,  walaynni  tlla  gis  yat  tu22u.  y*xcnn.  igåz  umaray  aylliv  

ilkm  aman,  ivli  d  ilmma  yini  as  i  umsiggl,  «ioammr  s  islman.»   

 

wurrin  s  tgmmi  ad  d  vrn  i  willi  didsn  munnin.  afn  in  afqqir  igawr  v  lfrac  ns,  

titti  zv  gis  tawla.  lliv  tn  içra  yini  asn  d,  «ackad  d  kulluæn,  a  yuwn  iniv  kra.»  

munn  d  kullu  fllas.  yini  asn,  «ha  nkki  skrv  ma  yyi  isspccamn.  acku  sfldv  s  

tkrkas  n  tilli  ikkan  griyi  t  tmvart  inu.»  yamç  ilmma  i  tfqqirt  v  ufus  yini  asn,  

«tamvart  ad  tambarkit,  nttat  a  yyi  ikkisn  i  lmut.  nkki  skrv  gis  loar,  nttat  

tskr  gigi  lxir.  nkki  ssufvv  tt  zv  tgmmi,  imma  nttat  tssufv  zgigi  tawla.  

inyayt  iyi,  ma  yyi  d  iqqann  vilad?»  fssan  kullutn,  isawl  d  umaray  yini  as,  «awi  tt  

a  xali,  vmklli  ira  rbbi.  tamvart  nnk  a  tga,  acku  ityara  «aynna  issmun  rbbi,  a  t  ur  

ibäu  bnadm.»»  frapn  kullu  s  wawal  ad.  yini  asn  umsiggl,  «nçra  vassad  is  içäar  

rbbi  a  d  issmun  winna  bäanin.»  yini  bw  ikccuän,  «içäar  a  yv  d  yakka  kullu  ma  

nptajja.»  yini  bu  wxrib,  «içäar  a  ibnu  aynna  ix*lan.»  yini  ukssab,  «içäar  a  yv  

ifukku  zv  tassast  nna  v  nlla.»  yini  pamu  l  ljdid,  «içäar  a  irar  ma  y*xcnn  s  

ufulki.»  yini  umzil,  «içäar  a  zv  ginnv  issitti  kullu  ma  yv  iccpccamn.»  tmnad  kullu  

gisn  tfqqirt  tini  asn,  «içäar  a  yv  icckcm  s  laman.  acku  inna  yyi  v  twargit  «v  

tudrt  n  ddunit  ad  a  v  ra  tçrt  afulki  n  rbbi.»  hati  vilad  çriv  t.»   

 

sur  a  sawaln  s  d  ikcm  yan  urgaz.  tut  tazzwit  s  t*viyit  tnna,  «ha  baba.»  iga  

babas  n  umsiggl  t  tazzwit,  ig  yus  n  ufqqir  t  tfqqirt.  azzln  dars,  ar  kullu  

sawaln  ar  smqsan  i  ngratsn  ar  tckarn  rbbi.  iäalb  zv  gisn  ad  fssan  bac  a  ysn  yini  

f  ma  ys  ijran,  «yan  wass  nniv  i  bu  ci  a  yyi  ixallã.  ur  iri,  mmavv  dids  awin  iyi  

s  lpabs.  walaynni  ckrv  sidi  rbbi  f  kullu  mayan,  acku  mnaggarv  n  sin  mEddn  v  lpabs.  

sqsav  tn  mad  skrn,  inin  iyi  ur  skirn  kra  y*xcnn.  yat  tvawsa  kad  darsn  illan,  ar  

tçallan  i  rbbi  s  ism  l  lmasip.  nniv  asn  «ur  igi  loib  a  ttçallam.»  lliv  tn  sqsan  ur  

gisn  ufin  kra  iffuvn  lqanun,  rçmn  asn  vakudan.  walaynni  sawln  didi  f  lmasip,  inin  is  t  

id  yuzn  rbbi  a  iskr  loahd  n  sslamt  v  gras  d  bnadm.  ioajb  iyi  wawal  nsn.  sqsav  

tn  maniv  sfldn  i  kullu  mayad,  inin  iyi  is  ggutn  willi  umnnin  zund  ntni  v  tmazirt  nnv.»   

lliv  sfldn  i  vunckid,  frapn  kullutn  ar  tckarn  rbbi.  inkr  ilmma  umaray  yamç  v  

babas  n  umsiggl  t  tazzwit  yini  as,  «nçra  vassad  nizd  ããapt  a  iga  wawal  n  unjjam  

nnv  lliv  inna  «nkki  a  igan  tifawt  n  ddunit.  wanna  didi  itmunun,  rad  as  tili  tifawt  n  

tudrt,  ur  ra  sar  ifttu  v  tillas.»»  itoajjb  babatsn,  imnad  kullu  gisn  isqsa  tn,  

«izd  ula  kunni  tumnm  s  lmasip?»  yini  as  umaray,  «avaras  l  lmasip,  umçn  t  ayt  

uduwwar  nnv  v  zman.»  itoajjb  babatsn  s  ugåar  isqsa  t,  «willi  zrinin,  is  umnn  ntni  

s  lmasip?»  yini  as,  «ma  gisn  iggutn  gan  imasipiyn,  ilin  gisn  ula  loulama  mqqurnin.  gan  

ayt  tmazirt  nnv,  tyawssann  sur  s  vassad  v  ddunit  kullutt.»  izayd  umaray  yini  as,  

«fln  av  d  yal  lktab  iqdmn,  ityara  gis  f  ma  iskr  unjjam  nnv  lmasip  ula  ma  inna.»  

isqsa  t,  «is  sur  darun  illa  lktab  ad?»  yini  as,  «sur  darnnv  illa.  waxxa  ikka  

vunckid  n  usgåas,  ur  zv  gis  txããa  kra  n  tuwriqt.»  isqsa  t,  «is  a  kullu  taqram  

v  lktab  ad?»  yini  as,  «kud  yan  gitnnv  ar  zv  gis  itasi  vaylli  ira,  yara  t  baca  a  t  

ipãu  i  tudrt  ns.»  lliv  sfldn  i  mayad  frapn  kullutn,  toajjbn  v  maylli  iskr  rbbi.   

17.  tajmmaot  v  uduwwar17.  tajmmaot  v  uduwwar17.  tajmmaot  v  uduwwar17.  tajmmaot  v  uduwwar    

ddun  ilmma  s  wanu.  ar  ssittin  islman  s  ddlwat,  ar  n  tffin  aman  v  yan  mani  ixwan.  

vmkan  ad  xdmn  smmus  uwssan  aylliv  ssvusn  anu,  gn  in  gis  yan  usafar  ma  inqqan  aynna  

sur  gis  iqaman.   

 

vakudan  ad  d  rupn  kra  n  mEddn,  zzukrn  d  yan  ufrux  ityassas  s  izakarn.  yaæz  t  

umsiggl  nizd  igidr  a  iga.  isqsa  mEddn  an,  «ma  yuwn  iskr?»  inin  as,  «wacc  ad  

yuær  av  tamugayt.  ayyur  lli  izrin  yuær  tumççin  i  ayt  sukka.  imal  vassad  yuær  

aq*rab  i  oaddi  v  tbpirt.  d  vwad  a  sttin  ikkan  yuær  ããnduq  n  tpanut  v  uzmz  lli  

v  k  ssmsrn  mEddn  zv  uduwwar.»  yini  asn  umsiggl,  «oafaæn,  flayt  iyi  nkki  dids  a  

srs  sawlv.»  biddn  v  uvaras,  yini  as  umsiggl,  «wa  igidr,  nizd  ããapt  tskrt  

kullu  mayad?»  yini  as,  «a  wddi,  immut  baba  d  inna  s  tmaäunt  ad,  d  aytma  mççinin  ur  

darsn  yan  abla  nkki.  d  nkki  vilad  ra  yyi  awin  s  dar  umvar.»  yini  as  umsiggl,  «a  ur  

asn  tasit  lhmm  a  igidr.  ra  gisn  nthalla  ard  di  tuwrrit.»  yini  as  ilmma  igidr,  

«way  amsiggl,  max  aylliv  trit  a  gigi  tskrt  afulki  d  nkki  skrv  gik  loar?»  yini  

as,  «ra  yk  iniv  max,  tfrapt  ula  kiyi  tissant  avaras  n  sslamt.»   

 

v  iä  an  a  iwarga  umsiggl,  içr  v  twargit  ns  yal  lmalak  ibidd  v  tpanut  lli  v  a  igan  

ufqqir.  ifk  as  d  lmalak  aglzim,  iml  as  maniv  a  iqqaz  v  uwçu  n  tpanut  an.  ar  iqqaz  

ar  iqqaz  aylliv  ilkm  kra  iqqurn,  izayd  ivza  aylliv  as  iban  yan  ããnduq  imqqurn  n  

ukccuä.  irçm  ããnduq  yaf  t  in  ioammr  s  uwrv  d  nn*qrt.  lliv  d  ittfaq  v  ããbap,  

iddu  ioawd  i  jddis  f  ma  iwarga.  imnad  gis  ufqqir  yini  as,  «hati  ilkm  d  uzmz  

ad  ssrupv  lamant  lli  d  dari  ifl  sidi  rbbi.  awi  d  aglzim»  ibdu  umsiggl  ar  

iqqaz  v  wakal  n  uwçu  lli,  aylliv  ilkm  kra  iqqurn.  issitti  akal  aylliv  d  iban  ããnduq  

zund  walli  içra  v  twargit.  rçmn  t  afn  t  in  ioammr  s  tanbalin  t  tçrçay  n  uwrv  ula  

nn*qrt.»  isqsa  t  umsiggl,  «mani  d  srk  ikka  lxir  ad  a  jddi?»  yini  as,  «baba  nkki,  

ikka  ttin  iga  aãiyyav  v  dar  ugllid,  ifl  iyi  d  kullu  mayad  yini  yyi  «päu  lamant  ad  

ar  iv  tufit  yan  içäarn  a  iskr  sslamt  v  grav  d  rbbi  ula  v  gr  bnadm  d  wadjarn  

ns  ula  v  gr  bnadm  d  ixf  ns.  hati  vilad  issbayyn  av  d  rbbi  is  d  irup  uzmz  n  

sslamt.»  yini  as  umsiggl,  «walaynni  ma  ra  nskr  s  lxir  ad  a  jddi?»  yini  as,  «ra  

srs  nskr  lxir.  zayd  ay  iwi  ioazzan,  tbnut  yat  cckwila  lli  v  rad  afn  tarwa  

mççinin  ljawab  f  kullu  isqsitn  nsn,  tbnut  yat  tgmmi  n  tmaäunt  ma  v  a  tjjujim  winna  

hrcnin,  tbnut  yat  tgmmi  n  twuri  ma  v  a  txdamn  winna  ptajjanin.  tfkt  tudrt  l  ljdid  

ula  rrja  iãpan  i  kullu  ayt  uduwwar  nnv.»   

 

yini  as  umsiggl,  «wa  jddi,  tçrit  n  kullu  mayad  zv  tuggugt.  tfhmt  t  tissant  t  

ur  ta  ijri.»  yini  as,  «nkki  ur  ssinv  yat,  walaynni  ar  bdda  trjuv  zv  tasaot  lli  v  

d  ilul  warraw  v  gr  uwsman  d  igig  ar  iäããa.  v  iä  an  ad  nniv  «lfrtunt  a  d  izwurn  

i  warraw  ad,  nttan  a  ra  ys  igåru,  ilul  d  v  tillas  ra  yv  izwur  s  tifawt,  ilul  d  

s  uwsmann  d  iggign  ra  yv  isshnnu  zv  kullu  ma  ikkatn.»  hati  vilad  ay  amsiggl,  

tkmmlt  vaylli  swangmv  acku  tufit  avaras  lli  itawin  s  sslamt.»  isqsa  t  umsiggl,  

«is  tumnt  a  jddi  s  unjjam  nnv?»  yini  as,  «çriv  nkki  yan  içäarn  a  irar  loar  s  

lxir,  irar  taçit  s  sslamt,  irar  imïawn  s  lfrap,  irar  ma  y*xcnn  s  ufulki,  irar  

inuwwacn  ad  gn  imdd*kkal  oazzanin.  çriv  lmojizat  lli  iskr  v  gratnnv.  ma  yyi  ixããan  

ugåar  n  mayad  bac  a  srs  amnv?  ur  illi  ma  içäarn  a  iskr  sslamt  v  gr  bnadm  d  

rbbi,  iskr  sslamt  v  gr  bandm  d  wadjar  ns,  iskr  sslamt  v  gr  bnadm  d  ixf  ns  

abla  nttan.»  izayd  ufqqir  yini  as,  «ha  vilad,  kmmlv  ma  flla  ityaran,  sslkmv  lamant  n  

rbbi.  ma.lv  nkki  v  ddunit  ad,  riv  ad  kcmv  s  illi  izgan  idum.  tlla  dari  ttiqa  v  

walli  s  umnv  nis  ra  igabl  lamant  inu  ar  ass  igåran.»  ar  yalla  umsiggl,  yini  as  

ufqqir,  «a  ur  tallat  ay  iwi.  ra  k  flv  v  lhna  d  rrapt  ar  d  dav  nmnaggar  v  ignna.»  

vir  inna  awal  ad  s  tffuv  rrup  ns.   

 

tqama  tfqqirt  tzdv  d  umsiggl  d  uwlltmas,  ar  tssnwa  ar  di  tagåm  ar  tggu,  ar  

gisn  tthalla  ntni  d  inbgyun  nsn  d  aytmas  n  igidr.  moawann  kullutn  ad  bnnun  maylli  f  tn  

yuããa  ufqqir.  imma  babatsn  iwurri  s  tmdint,  yazn  asn  d  yat  tbrat  isawl  asn  d  

gis  f  twuri  ns  ula  f  aytmatn  imasipiyn  lli  d  itmnaggar  v  tmdint.   

 

lliv  zrin  kra  n  iyrn,  nkrn  inbgyun.  kraygatt  yan  ira  a  yuwrri  s  tmazirt  ns,  abla  

tafqqirt  tqama.  kud  sin  iyrn  ar  di  twurrin  inbgyun  an  s  dar  umsiggl  t  tazzwit,  

ar  kullu  tmunun  ar  talvn  rbbi,  ar  aqran  zv  wawal  ns  ar  zzoamn  i  ngratsn.  ass  f  wass  

ar  isslmad  umsiggl  v  cckwila  ar  t  sqsan  tarwa  f  kullu  ma  ur  ssinn,  ar  asn  imala  

loilm  n  ddunit  d  win  ignna  v  lkutub  lli  as  di  tawin  ayt  sslamt.  ar  ttxdam  

tazzwit  v  tgmmi  n  tmaäunt,  ar  takka  isafarn  n  tfqqirt  i  wanna  yav  kra.  xdmn  

wiyyaä  v  tgmmi  n  twuri,  ar  skarn  ifuwwa  n  taäu.,  ar  skarn  ãandara  n  ilm,  ar  skarn  

ifckan  d  irukutn  n  ukccuä.  icwa  idus  kullu  mad  toadaln  ar  t  zznzan  v  ssuq,  ar  

ttirin  mEddn  sslaot  nsn  ar  ttinin  «xtad  a  idusn  tcwu.  hati  lxdmt  n  ayt  umsiggl  

ayad.»   

 

zrin  iyrn  aylliv  itahl  umsiggl  tammnt,  skrn  loahd  izgan  a  bdda  tmoawann  ar  ttirin  

ar  tãbarn  i  ngratsn.  lliv  d  iffuv  igidr  zv  lpabs,  yamç  ula  nttan  avaras  n  sslamt,  

t*graç  t  f  kullu  vaylli  iskr  y*xcn.  tçr  tazzwit  is  ibddl  igidr  bahra,  ar  

itoawan  wanna  iran  a  ilmd  tawuri  l  ljdid.  iäalb  n  ilmma  tazzwit,  skrn  ula  ntni  loahd  

izgan  i  ngratsn.   

 

d  vmkad  a  s  ioammr  uduwwar  s  sslamt  ula  lbaraka  n  rbbi.  iggut  ma  d  ittackan  a  

içr  mamnk  ad  skarn  ayt  umsiggl.  iggut  ma  yumnn  v  uwssan  an  ar  tawin  laxbar  s  

iduran  yaäni.  d  vmkan  a  s  a  ttzayad  sslamt  n  rbbi  v  tmazirt  nnv  ar  ttrup  

kraygatt  mani.  ar  tasin  amarg  ar  ttinin  «wa  rbbi  siditnnv,  ism  nnk  a  imqqurn  v  

ddunit  kullutt.»  ar  dav  ttinin  «akal  win  rbbi  a  iga,  wala  kullu  ma  gis  illan.  ddunit  

tin  rbbi  a  tga,  wala  kullu  ma  gis  izdvn.»   

 

18.  tajmmaot  n  umsiggl  d  bubkr18.  tajmmaot  n  umsiggl  d  bubkr18.  tajmmaot  n  umsiggl  d  bubkr18.  tajmmaot  n  umsiggl  d  bubkr    

zrin  iyrn  d  isgåasn.  luln  dar  umsiggl  t  tammnt  ifrxan  t  tfrxin.  yan  wass  yucka  d  

dars  ayt  zzawit  bubkr,  iga  ïalb  imqqurn  v  tmdint.  insallam  dids  umsiggl  s  

lfrap,  icckcm  t  s  tgmmi  yini  as,  «a  si  bubkr,  nsfld  izd  argaz  ifulkin  a  tgit,  

trit  bdda  a  tskart  ma  iräan  rbbi.»  yini  as  bubkr,  «a  issvzif  rbbi  loamr  nnk  

ay  amsiggl.  ula  nkæni  nsfld  fllawn  izd  mEddn  fulkinin  a  tgam,  ar  tskarm  lxir  i  

kraygatt  yan.»  izayd  bubkr  yini  as,  «ãamp  iyi  ay  amsiggl,  riv  a  k  sqsav  f  ma  

s  tumnm  ula  mamnk  a  toabadm  rbbi.»  yini  as  umsiggl,  «cukran  a  si  bubkr.  ra  yk  

iniv  f  mad  ssnv.»   

 

gawrn  ilmma,  tawi  asn  d  tammnt  atay.  yasi  bubkr  lkas  ns  yini,  «bismillah.»  yini  

umsiggl  ula  nttan,  «bismillah.»  ifrap  bubkr  isu,  yini  as,  «ifulki  watay  n  tmazirt  

ad.  çriv  k  tnnit  bismillah  zund  nkæni.»  yini  as  umsiggl,  «wa  si  bubkr,  s  ism  n  

sidi  rbbi  a  s  a  nskar  kullci.  mra  ys  ur  av  itoawan  nttan,  ur  ra  niçäar  i  yat.  

acku  nttan  a  yv  yakkan  ããapt  ula  loaql  ula  kullu  ma  darnnv  illan.»  ifrap  bubkr  s  wawal  

ad.  zaydn  jmaon  i  ngratsn  f  tpkimt  n  rbbi  ula  lpnant  ns.   

 

iäalb  as  ilmma  bubkr,  «ini  yyi  a  åma  amsiggl,  mamnk  a  tçallam?»  yini  as  umsiggl,  

«taçallit  nnv  tga  vmka.  illa  f  yan  a  ijjujad  ixf  ns,  yissan  is  ra  isawal  d  walli  

ixlqn  ignwan  d  wakal.  ma  tswangmt  a  si  bubkr,  ma  gisn  icqan  nizd  a  nsird  ifassn  nnv  

nivd  a  nsird  ul  nnv?»  imnad  gis  bubkr  yini  as,  «ul  nnv  a  icqan.»  yini  as  umsiggl,  

«nkæni,  akud  nna  nra  a  nççall  i  rbbi  da  zwar  nsiggil  v  uwl  nnv  a  nissan  is  ginnv  illa  

kra  isspccamn.  nççall  ilmma  s  ism  l  lmasip  lli  d  yuckan  a  yv  issvus  zv  kullu  ma  

y*xcnn.»   

 

isqsa  t,  «izd  s  taorabt  a  s  a  ttçallam?»  yini  as,  «rbbi  issn  i  kullu  iwalyun,  

ifhm  kraygatt  lluva.  ar  dids  nsawal  s  tclpayt.»  isqsa  t,  «ma  ttinim  v  tçallit  

nnun?»  yini  as,  «ar  ntpmad  rbbi,  acku  nttan  a  ixlqn  ddunit  ula  kullu  ma  gis  illan.  ar  t  

ntckar  f  rrpamt  ns  ula  lpnant  ns  ula  f  kullu  ma  yv  iskar  ifulki  v  kraygatt  ass.  

näalb  zv  gis  a  yv  iguwwd,  issdus  av  v  uvaras  n  ufulki.  nzayd  ilmma  näalb  as  f  

aynna  yav  ixããan  ula  f  ssibt  n  wadjarn  nnv  nna  ihrcn.  näalb  as  a  ibark  v  imddukæal  

nnv  ula  inuwwacn  nnv.»   

 

yini  as  bubkr,  «ifulki  kullu  mayad  ay  amsiggl.  is  trit  a  yyi  tmlt  iwalyun  ma  s  a  

ttçallam?»  yini  as,  «yan  wass  illa  lmasip  v  yan  udvar,  äalbn  as  impäarn  ns,  «ml  av  

mamnk  a  ntçalla.»  yini  asn  «tçallayt  vmkad,  tinim  i  rbbi,  wa  babatnnv  lli  illan  v  ignna,  

a  yili  luqr  i  ism  nnk,  tack  id  tgldit  nnk,  yili  ma  k  iräan  v  ddunit  vmklli  illa  v  

ignna.  fk  av  d  vassad  avrum  lli  nptajja  i  wass  ad,  tãampt  av  f  lx*cant  lli  nskr,  

vmklli  nãamp  nkæni  i  willi  ginnv  iskrn  lx*cant.  tssanft  fllannv  kullu  ma  ra  yv  n  ildin  

a  nskr  ma  y*xcnn,  tjjnjmt  av  zv  iblis.»»  lliv  ikmml  umsiggl  awal  ad,  yall  bubkr  

alln  ns  s  ignna  yini,  «amin  a  sidi  rbbi,  amin  a  sidi  rbbi.»   

 

isqsa  t  dav  bubkr,  «mnnawt  twal  a  ttçallam  v  wass?»  yini  as,  «ur  flla  tyawfraänt  

tasaoin  a  bubkr,  walaynni  vakud  nna  yv  ioajbn.  ar  ntpmad  rbbi  vakud  nna  d  nnkr  zikk  

ãbap.  d  vakud  nna  di  ttrs  lmunt  ar  t  ntckar  f  lbaraka  yan.  ar  tçallav  t  tarwa  nu  

ur  ta  ilkim  kud  yan  tawuri  ns.  da  tçallav  v  uvaras  ula  v  dar  twuri.  ar  tçallav  dav  

d  imddukæal  inu  nna  d  dari  yuckan.  da  tçallav  ula  t  tmvart  inu  ur  ta  ginv.»   

 

ioawd  dav  isqsa  t  bubkr,  «is  kullu  munn  ayt  uduwwar  nnun  d  uvaras  ad  a  åma?  is  a  

kullu  skarn  zund  kunni?»  yini  as  umsiggl,  «illa  ma  yumçn  avaras  ad,  yili  ma  yumçn  

ivarasn  yaäni.  illa  uwday  yaoqub  bn  ispaq  ar  itçalla  taçallit  ns,  yili  waorab  si  

mopammd  ccrif  ula  nttan  ar  itçalla  taçallit  ns,  ilin  wiyyaä.»  isqsa  t  bubkr,  «is  

ur  tlli  taçit  v  ingratun?»  ar  iäããa  umsiggl  yini  as,  «uhu,  acku  aytmatn  a  nga.  

nckr  t  i  rbbi,  nzdv  kullwav  s  sslamt  v  ingratnnv.  ar  av  tuqqarn  ar  tn  ntuqqar,  ar  

av  toawann,  ar  tn  ntoawan.»  isqsa  t,  «imma  tarwa  nnun  t  tarwa  nsn,  is  ur  a  tmmavn  i  

ngratsn?»  yini  as  umsiggl,  «uhu,  ar  kullu  thäarn  ar  tloabn  ar  tfrapn  i  ngratsn.»  

isqsa  t  bubkr,  «is  ur  d  iqqan  mEddn  ad  kullu  gn  yan  bac  a  ur  tili  taçit  v  

ingratsn?»  yini  as  umsiggl,  «çr  igäaä  ar  grrun  v  igran.  kra  gisn  ar  itazzal,  kra  

ar  itaæi,  walaynni  ur  a  tçin  f  mamnk  a  d  iqqan  yan  a  ifttu.  ar  kullu  zddvn  s  sslamt  

v  ingratsn.  iv  illa  luqr  ula  liptiram  i  ngratnnv,  ra  kullu  nzdv  v  lhna.»   

 

yini  as  bubkr,  «tbark  allah  olik  ay  amsiggl.  ãamp  iyi,  iv  ra  k  sqsav  f  yat  

tvawsa  yaäni.»  yini  as,  «ur  gis  bas  a  si  bubkr,  zayd  tsqsat  iyi.»  yini  as,  «ar  

ttinin  kra  n  mEddn  nis  tbddlm  linjil  lli  d  yiwi  lmasip.»  imnad  gis  umsiggl  yini  

as,  «ma  yk  ibann  a  si  bubkr?  impäarn  nna  illan  d  kra  n  nnabi,  nis  rad  içäarn  ad  bddln  

awal  ns  s  kra  n  wawal  yaäni?  nis  ur  rad  darsn  oazzan  iwalyun  n  nnabi  an  ugåar  n  tudrt  

nsn?  acku  lamant  an,  ifl  tt  f  umggrä  nsn.  inna  lmasip  s  ixf  ns  «rad  ittin  ignwan  d  

wakal  walaynni  ur  sar  ittin  iwalyun  inu».  v  uwssan  lli  v  illa  lmasip  v  ddunit  ad,  ar  

itkka  kraygatt  mani  ar  iskar  lxir.  ar  dars  ttackin  mEddn  ggutnin  v  uwssan  an,  çrn  

ma  iskar  sfldn  i  ma  ittini.  is  rad  içäarn  ad  kullu  ttun  awal  ns  d  iskkirn  ns?  nis  

rad  qbln  kra  n  wawal  ur  igin  awal  lli  mi  dars  sfldn?»  yini  as  bubkr,  «uhu,  ur  ra  

t  qbln.»  izayd  umsiggl  yini  as,  «vakud  lliv  ityara  linjil  l  lmasip,  ilkm  kullu  

tisgyu  n  ddunit.  mra  ys  nnit  ran  ad  bddln  awal  ns,  is  rad  içäarn  ad  bddln  v  

kraygatt  mani  ma  ityaran  v  lktub  an,  ssngaddan  tn,  rarn  tn  ad  d  kullu  mcackan  v  

ddunit  kullutt?»  yini  as,  «uhu,  ur  rad  içäarn  i  mayan.»  yini  as  umsiggl,  «a  si  

bubkr,  linjil  ad  darnnv  illan,  linjil  iãpan  a  iga.  ur  jji  itbddl.  acku  rbbi  a  t  

igabln,  ur  yujji  mEddn  ad  ssinifn  awal  lli  f  tn  yuããa.»   

 

yini  as  bubkr,  «lliv  vriv  nkki  ttarix  n  tmazirt  nnv,  toajjbv  v  mamnk  ad  skarn  

imasipiyn  imzwura  f  sslamt.  ur  a  tasin  ssif  ula  da  tmmavn  d  mEddn  yaäni.  ur  a  

ttirin  ad  nrun  wiyyaä  ula  da  tn  traran  s  ifaddn.  ar  vir  sawaln  d  mEddn  f  uvaras  l  

lmasip,  ar  tn  toawann  v  icabukn  n  kraygatt  ass,  aylliv  ilkm  wawal  nsn  ddunit  

kullutt.»  yini  as  umsiggl,  «tvçant  a  si  bubkr.  lmasip  ur  jji  yusi  ssif  ula  

issnkr  imiv.  sslamt  a  f  yuããa  impäarn  ns,  yazn  tn  ilmma  ad  oammrn  ddunit  s  lpnant  

n  ignna.  acku  linjil,  tga  lmoana  ns  «lxbar  ifulkin»,  ar  av  imala  mamnk  a  nskar  afulki  i  

kullu  mEddn  s  lfrap  izgan  idumn.»   

 

yini  as  bubkr,  «illa  dari  yan  usqsi  yaäni.  willi  umnnin  s  lmasip,  max  aylliv  a  ys  

ttinin  yus  n  rbbi?  ma  tga  lmaona  n  wawal  ad,  acku  rbbi  ur  a  ittahal  ula  da  itaru?»  

yini  as  umsiggl,  «illa  dark  lpaqq  a  åma  bubkr.  rbbi  ur  igi  zund  bnadm,  ur  a  

ittahal  ula  da  itaru.  lmoana  yad  urd  vmklli  stti  tqsaï  kiyi  a  tga.  is  tssnt  

mamnk  a  d  ilul  lmasip?»  «nssn  t  kullwav.»  «yuzn  d  rbbi  lmalak  jibrayyil  s  yat  

tfruxt  ism  ns  maryam.  yini  as  lmalak  «hati  ra  trbut,  tarut  yan  warraw.»  tini  as  

maryam  i  lmalak  «mamnk  a  ra  yyi  yili  mayad?  ur  dari  argaz.»  yini  as,  «ra  d  fllam  

igguz  rrup  n  rbbi,  tdl  km  tpkimt  n  rbbi.  mayad  a  f  ra  nttini  i  warraw  an  

amçlay  lli  ra  tarut  «yus  n  rbbi.»»  yini  as  bubkr,  «iãpa  wawal  ad.  nssn  iz  d  ilul  

lmasip  zv  rrup  n  rbbi  ula  tapkimt  ns.  ur  yaggug  wawal  ad  f  walli  darnnv  illan.»   

 

yini  as  umsiggl,  «imma  yan  d  iluln  zv  waplig  n  toayyalt  bla  argaz,  ur  ra  ig  zund  

mEddn  yaäni.»  yini  as  bubkr,  «nssn  is  iskr  lmasip  lmoajizat  ugåar  l  lanbya  

yaäni.»  yini  as  umsiggl,  «ããapt  ayd  tnnit  a  åma  bubkr.  acku  ar  dars  ttisfyun  

ibukaän,  ar  fttun  ikucamn,  ar  tvusn  injdamn,  ar  sflidn  iäräar,  ar  d  nkkrn  willi  

mmutnin.  umnn  srs  mEddn  ggutnin,  acku  tban  gis  lbaraka  n  rbbi  ugåar  n  kullu  lanbya  

lli  zrinin.  kullu  mayan,  içäar  as  acku  ur  igi  zund  nkæni.  ddat  ns  tga  ddat  n  bnadm,  

walaynni  rrup  lli  gis  illan,  iga  t  rrup  lli  d  fllas  igguzn  v  udis  n  innas.  ssift  ns  

tga  ssift  n  urgaz,  walaynni  tapkimt  lli  gis  illan  tga  tt  tpkimt  n  ignna.»   

 

izayd  umsiggl  yini  as,  «mayan  a  f  ur  jji  iskir  lmasip  kra  y*xcnn  ula  kra  ioibn.»  

yini  as  bubkr,  «nssn  izd  lanbya  kullutn  ar  täalabn  rbbi  a  ysn  ivfr  vmklli  zv  gis  

ntäalab  nkæni.»  yini  as  umsiggl,  «t*vçant  a  bubkr,  yan  gisn  iäalb  rbbi  a  ys  ivfr  

sboin  twal.  imma  lmasip,  ur  jji  iäalb  a  ys  ivfr  ptta  yat  twal.  yan  wass  isqsa  

mEddn  «manwa  gigun  a  flla  izzgan  kra  n  ddnb?»  fssan  ntni,  ur  darsn  ma  ttinin.  yan  

wass  yaäni  fkan  fllas  tugåa  yad  «ur  jji  iskir  kra  n  ddnb.»  kullu  mayad  imla  yav  

nis  ur  igi  nttan  zund  mEddn  yaäni.»  yini  as  bubkr,  «fhmv  vilad  max  aylliv  a  ys  

ttinim  yus  n  rbbi.  amzwaru  acku  ilul  d  zv  rrup  n  rbbi,  tis  snat  acku  tlla  gis  

tpkimt  n  rbbi.»  yini  as  umsiggl,  «t*vçant  a  åma  bubkr,  walaynni  tlla  sur  tis  

kraï.  acku  ifka  yas  rbbi  a  iskr  kra  mi  ur  çäarn  lanbya.  yuzn  d  walli  v  ur  illi  

loib  a  yasi  loib  n  wiyyaä.  yuzn  d  walli  f  ur  illi  lpukm  l  lmut  a  immt  v  lblaãt  

nnv  nkæni.»   

 

iswangm  bubkr,  yini  ilmma,  «fhmv  ma  tnnit  ay  amsiggl,  walaynni  kra  ginnv  ar  ittini  

ur  immut  lmasip.  valn  uwdayn  is  t  nvan  walaynni  iga  kra  n  yan  yaäni.»  yini  as  umsiggl,  

«ãamp  iyi  a  åma  bubkr,  a  yk  mlv  ma  inna  lmasip,  ur  ta  t  umçn  uwdayn.  inna  «ra  nddu  

s  tmdint  n  urucalim.  ra  yyi  n  dpin  s  gr  ifassn  n  inmvurn  n  uwdayn.  rad  flla  pkamn  s  

lmut.  ra  gigi  t.naçn  ssufsn  flla  lxän  iyi  nvn  iyi.  walaynni  v  wis  kraä  uwssan  rad  d  

nkrv  zv  lmut.»  issn  lmasip  ma  ra  ys  ijru,  inna  yasn  awal  ad  kraï  twal  afad  a  ur  t  

ttun.  lliv  d  mcackan  uwdayn  d  rruman  a  t  nvn,  issann  kullu  nizd  yus  n  maryam  a  iga.  

lliv  t  nvan,  tbidd  innas  d  aytmas  d  impäarn  ns  v  tama  ns.  ntni  ssnn  bahra  nizd  nttan  

a  iga.  lliv  d  inkr  zv  lmut  isawl  didsn,  icc  didsn,  iml  asn  timitar  lli  fln  

imsmarn  v  ifassn  ns  d  iäarn  ns.  mamnk  a  ra  ibidd  yan  v  låddam  n  innas  d  aytmas  d  

imddukæal  ns  bla  t  uæzn?» 

 

yini  as  bubkr,  «walaynni  is  ra  yajj  rbbi  yan  igan  nnabi  a  immt  zund  yan  yuærn  nivd  

yan  invan  rrup?»  yini  as  umsiggl,  «rbbi  a  iqãadn  mayan  zv  isizwur  a  åma.  ityara  

nnit  kullu  mayad  v  warratn  l  lanbya  n  zman,  imla  ysn  rbbi  nis  ra  immt  lmasip.  acku  

ira  a  iskr  s  idammn  l  lmasip  yal  loahd  l  ljdid  v  gras  d  bnadm.  d  lmut  ns  a  s  

yusi  lmasip  lpukm  lli  illan  f  ddunit.  izri  nttan  v  loadab  l  lqbr  afad  a  ur  zv  gis  

nzri  nkæni.  inna  nttan  «lpaqq  ayad,  lpaqq  a  rad  awn  iniv.  iv  ur  iär  waqqa  n  irdn  v  

wakal  immt,  wapdut  a  ra  iqama.  walaynni  iv  immut  ra  d  yawi  ããabt  iggutn.»  ur  

iqama  wapdut  nttan,  acku  inkr  d  v  wis  kraä  uwssan  vmklli  s  inna  i  impäarn  ns.  yall  

t  ilmma  rbbi  s  ignna,  ar  isigåra  n  ddunit  ra  d  yuwrri.  ra  issmun  kullu  willi  

srs  umnnin,  yawi  tn  dids  s  tudrt  idumn,  tili  as  ããabt  iggutn.   

 

izayd  umsiggl  yini  as,  «wa  åma,  ra  yk  iniv  yat  lmaona.  iv  iãuä  waäu  itjhhdn,  da  

issuguf  tuga  iqqurn  f  uwdm  n  wakal.  ha  iwalyun  l  lanbya  zund  aäu  ad  gan,  ar  ssittin  

ljhalt  zv  bnadm.  imma  akal,  urd  aäu  ka  iptajja  ma  issugufn  tuga  iqqurn.  iptajja  ula  

ançar  ma  d  issmvayn  tuga  l  ljdid.  ha  bnadm,  urd  lanbya  ka  iptajja  ma  d  itawin  

luãiyat  ula  lfrayä.  iptajja  ula  ma  t  itoammarn  s  lbaraka  n  ignna  ula  lquwwa  n  rbbi.  

imla  yav  lmasip  is  içäar  a  yv  iskar  kullu  mayad.  ifka  yav  a  noammr  s  rrup  n  ignna  

ma  yv  itoawann  v  kraygatt  luqt.  hati  rrup  ns  a  yv  idppin  ar  av  issdus  ar  av  

issfrap.  ar  av  itoammar  s  tpkimt  ns  ula  lpnant  ns,  ar  av  itguwwad  v  kullu  ma  

nskar.  ar  t  ntckar  bahra  f  lbaraka  yad  av  ifka.»   

 

iswangm  bubkr  yini  as  ilmma,  «cukran  ay  amsiggl.  ur  riv  ad  gv  zv  vwilli  

itäaääan  kra  ur  fhimn.  ssnv  vilad  mamnk  a  iga  liman  nnun.  mra  ys  a  sqsan  mEddn,  ur  

ra  fllawn  ttinin  iwalyun  xwanin.»  yini  as  umsiggl,  «frapv  bahra  a  si  bubkr  s  

ããbr  d  lmpabba  lli  illan  v  gratnnv.  nzzri  luqt  ifulkin.»  inkr  bubkr,  ipbbl  d  

amsiggl  insallam  dids.  imun  dids  umsiggl  ar  ccon.i.  iwurri  d  ilmma  s  tgmmi,  

ivr  d  i  tammnt  ad  ççalln  äalbn  rbbi  a  ibark  amddakæl  nsn  ayt  zzawit  bubkr.   


